
Тамыз мәслихаты

Дәрігүл ТӨЛЕУҒАЛИҚЫЗЫ,
А.Тайманов атындағы 

№34 мектеп-гимназиясының
мұғалімі.

Орал қаласы.

ҰЛТТЫҚ ТӘРБИЕ ЖӘНЕ 
ЖАҺАНДАНУ

Жаһандану жағдайында Батыс мәдени құндылықтары-
ның басымдық танытуы жергілікті халықтың байырғы 
төлтумалық сипатының жоғалуына түрткі болуы мүмкін 
деген қауіп бар. Өткен ғасырдың орта шенінен айтыла 
бастаған өркениет бәсекесі қазір шын мәнінде ақиқатқа 
айнала бастады. Бәсеке бүгінгі күні экономикада, саясатта, 
идеологияда, мәдениетте, білімде, ақпаратта, технологияда, 
тағы басқа салаларда қызу қарқынмен жүріп жатыр. Рас, 
Батыстың білімі, ғылымы, техникасы, технологиясы біздер 
үшін өте қажет, алайда Батыс өркениетінің қоршаған ортаға 
тек пайда табу көзі деп қарауға үйретуі, оны технологиялық 
тұрғыдан бөлшектеп сату түрінде түсіндіруі бұл мәселеде 
бізге үлгі бола алмайды. Сондықтан Батыс өркениетіне 
шамадан тыс еліктеушілік жақсылықтың нышаны 
емес. Батыстың технологиялық жаңалығына ұмтылу, 
экономикалық өндірісті ұйымдастырудағы жетістіктерін 
игеру – қажеттілік, ал одан бүгінгі күнде рухани тапшылыққа 
айналып отырған ізгілік, кісілік, адамгершілік, бауырмалдық, 
әдептілік, тәрбие іздеу – бос әурешілік. Батыс өркениеті бұл 
тұрғыда ешқандай жетістікке жеткен жоқ, қайта тоқырауға 
ұшыраған. Мысалы, қазақ халқы  мәдени құндылықтарды 
еш уақытта тауар деп қабылдамайды, негізгі ұстанымы 

бойынша қоғамның шаңырағын шайқалтпай ұстап тұруға 
тиіс тетік, өмірлік міндет ретінде қарастырады. Ал Батыс 
өркениетінде бұл тұрғыдағы ұстаным мүлдем басқа, олар 
мәдени құндылықтарды тауар ретінде қабылдайды, мақсат 
– сату (сатылу) және пайда табу. Қанша аз уақыт жұмсалса, 
сонша пайдасы көп. Алайда басы ашық мәселенің бірі – 
қазақ халқы қазір қарқынды түрде жүріп жатқан жаһандану 
үрдісінің ықпалынан өзі қаламаса да оқшау бола алмайды. 
Бұл – шығар күндей анық мәселе. Жаһандануды әрбір ұлт, 
әрбір этнос, әрбір мемлекет өзінің болмысына бейімдеп 
сіңіре алғанда ғана осынау қауіптілеу болып көрінетін 
құбылыстың игілігін көреді. «Егер жаһандануды ұлттық 
мемлекеттік болмысқа икемдей алмасақ, оның ықпалына 
түсіп алып, жалаң еліктеуге ұрынатын болсақ, онда мемлекет 
те, сол мемлекетті жасап отырған ұлт та геосаяси тобырға 
айналып, рухани жаулаушы өркениеттің құлақкесті құлы 
болып қала береді» деген пікірде терең шындық бар. 

Ендеше оған қарсы тұру үшін не істеу керек? Одан өз 
бітім-кескінін сақтаған қазақ қоғамын аман алып қалудың 
қандай тетіктері бар? Біздің ойымызша, оның ең тиімді 
үлгісі – ұлттық тәрбиеге арқа сүйеу. Қазіргі кезеңде 
әлемнің әр түкпірінде өткір қойыла бастаған ең өзекті 
жайдың бірі – осы ұлттық тәрбие мәселесі. Біздің төлтума 
бітімімізді, қайталанбас ұлттық болмысымызды, ұлттық 
ойлау машығымызды, қала берді ұлттық кейпімізді сақтап 
қалу бәрінен маңызды. Ол бізге мынау аждаһадай төніп келе 
жатқан дүлей дүниеде біржола жоғалып кетпеуімізге кепіл 
болуға тиіс. Қалай десек те, ендігі жерде өзіндік “менін” 
сақтауға ұмтылған жұрт, ең алдымен, ұлттық тарихи жадын, 
бірегей ұлттық ойлау машығын, өзіндік дүниетанымын, ана 
тілі мен ділін, дінін, дәстүрлі мәдениетін аман алып қалу және 
оны одан әрі дамыту жолында күреске түсетіні анық. Олай 
болса, осы айтқанымыздың бәрі ұлттық тәрбиеге тікелей 

байланысты жүзеге асатынын мойындауға мәжбүрміз.
Ұлттық тәрбие нәр алуға тиіс бастау: қазақ халқы- 

ның тарихи тағдыры қалыптастырған мейірім, 
жарасым, төзім, шапағат, парасат, ізет, бақыт туралы 
арман-аңсар. Түсінген кісіге қазіргі заман көзімен қарасақ, 
қоғам түбегейлі өзгерген. Жастардың психологиясы, таным-
түйсігі мүлдем басқаша. Бүгінгі қоғамдық қатынастар 
өкшебасар ұрпақты бәрібір өз дегеніне көндіруде. 
Рухы мен мәдениеті биік, білімі терең деңгейдегі ұлт 
жаһандану деген алып мұхиттың үстінде өзінің келбетін 
жоғалтпайды. Ондай ұлттың да, мемлекеттің де 
болашағы жарқын. 

Ал ұлттық тәрбиенің көздері фольклор, ауыз әдебиеті, 
ұлттық әдебиет, әдет-ғұрып, салт-дәстүр, ұлағатты қағидалар, 
шешендік сөздер, өнеге өсиеті бар мақал-мәтелдер, туған 
топырағымызда дүниеге келген ойшыл ғұламаларымыздың 
еңбектеріндегі тәрбие қағидалары болып табылады. 
Сонымен бірге отбасы тәрбиесінің ұлттық ерекшеліктері, 
туыстық қарым-қатынас, жеті ата туралы түсінік, перзенттік 
парыз бен қарыз, ұлттық намыс, ұлттық сана-сезім, ұлттық 
адамгершілік, отансүйгіштік, еңбексүйгіштік қасиеттері, 
ізгілік сынды сапалық белгілер ұлттық тәрбиенің негізгі 
көрінісі болады. Одан басқа жаһандану жағдайындағы 
ұлтаралық қарым-қатынас мәдениеті, толеранттық-
төзімділік қасиеттер де ұлттық тәрбие дәрістерінде көрініс 
табуы тиіс деп ойлаймын. 

Әрине, тәрбие жалаң болмауға тиіс. Жалаң тәрбие 
қауқарсыз. Қазір тәрбиеде сондай үрдістің жүріп жатқанын 
ащы да болса мойындауға тура келеді. Біздіңше, кез келген 
адамды тәрбиелеудің ұлттық негізі болуы керек. Сонда ғана 
тәрбие шынайылыққа айналады. Тәрбиенің мақсаты елдік 
сананы қалыптастырып, ұлттық рух пен ұлттық патриотизмді 
негіздеу, ұлтсыздықпен күресу болса керек. 

Бүгінде өзгелермен тереземіз теңесіп, өркениетті 
елдер қатарынан көрініп келе жатқан біз үшін ұлттық 
дәстүрімізді терең меңгеріп, ұлттық болмысымызды 
сақтап қалу өте қажет. Сондықтан еліміздің болашағын 
тәрбиелеп, білім нәрімен сусындатып отырған ұстаздар 
үшін бұл ең басты міндет деп санап, өз сабағымда осы 
мәселеге баса назар аударуға тырысамын. Жалпы қазақ 
тілі мен әдебиет пәнін оқыту халықтық педагогикасыз 
болмайтыны белгілі. Әйтсе де оны  оқушы санасына 
терең бойлату үшін күнделікті сабақта тиімді пайдаға 
асыра білу өте қажет.  Мысалы, 5-сыныпта халық ауыз 
әдебиетін оқытудың өзі – халықтық педагогика.  Қазақ  
халқының  тәлімдік мәні, ой-толғаныстары бесік жыры 
мен батырлық эпостарда, ертегілер  мен аңыздарда, 
шешендік сөздер мен айтыс-термелерде, мақал-
мәтелдерде көптеп кездеседі. Халқымыз өз ұрпағын бесікте 
жатқан кезінен  өлең-жыр мен әңгіме, ертегі, тақпақ, санамақ 
арқылы тәрбиелеп отырған. Ата-дәстүрімізді мақтан етіп, 
оқушы жүрегінде өзінің қазақ болып туғанына мақтаныш 
ететіндей сезімді оятуымыз қажет.  Мысалы: «Айналдырған 
тас» туралы аңызды тыңдап көріңізші: «Ел кезіп жүрген бір 
адам келе жатса, алдында жатқан үлкен бір тасты көреді. Ол 
таста «Аудар да оқы» деп жазылған жазуды көреді. Ол тасты 
әрең дегенде аударып, екінші жағын қараса, «Өз білгеніңе 
назар аудармай, жаңа білім неге іздейсің?» деген жазуды 
оқиды», яғни бала тәрбиесінде туындап жатқан мәселенің 
шешімі өзімізде екендігін көруге болады. 

Белгілі жазушы, қоғам қайраткері Шыңғыс Айтматов 
«Өзінің және басқа халықтың даму тарихын білмеген 
адам қоғамның алға даму тарихынан тыс қалып, бір 
күндік қана өмір сүреді» деген.

Қазіргі таңда жастар арасында бой алдырған жағымсыз 
қасиеттер мен сүреңсіз іс-қылықтардың етек жаюы халықтық 

тәрбиеден қол үзіп бара жатқанымыздың нәтижесі екені 
даусыз.

Жас ұрпақтың санасына батыстық құндылықтар мен 
нормалардың, тұрмыс-салт үлгілерінің ықпал ете бастағаны 
да жасырын емес.

Академик Г.Н.Волков «Батыстан келген бұл рухани 
апаттан жастарды аман алып қалудың жолын 
қарастыруымыз керек. Ол әр халықтың ғасырлар 
бойы ұрпақ тәрбиесінде қалыптасқан, түрлі сындардан 
өткен, халықтың бай тәжірибесіне сүйенген халықтық 
педагогика болмақ» деп тұжырымдайды.

Ендеше, осындай ұлылықты, халқымыздың бай, саралы 
да саналы дәстүрлерін еліміздің болашағы, өзіміздің 
алдымызда отырған ұрпағымызға үйрету ұстаз қауымының 
негізгі міндеті деп білемін.

  

    

Зәрия ОМАРБАЙ,
Шоқан Уәлиханов атындағы                                                                                                                                         

                                                     орта мектептің мұғалімі.
Қарағанды облысы,

Шет ауданы, 
Ақшатау ауылы.  

ОҚЫТУДЫң САРА ЖОЛЫ

Білім беру жүйесі – әр елдің даму болашағын айқындай-
тын, әлемдік өркениетке жетудің негізгі бағыттарын 
көрсететін біртұтас құрылым. Қоғамдағы түбегейлі 

өзгерістер білім беру жүйесінің алдына бәсекеге қабілетті, 
мәселелік жағдаяттарда өзіндік шешім қабылдай алатын 
шығармашыл тұлға қалыптастыру, дамыту міндеттерін 
қойып отыр. Аталған міндеттерді орындауда оқушының 
пәнге деген қызығуы, танымдық белсенділігі жоғары болуы  
ескерілуі тиіс, өйткені оқушы танымдық қабілеті арқылы 
белгілі бір пәндер бойынша жеке траекториясын жасай 
алады.  Танымдық қабілетке қисынды ойлау, эмоционалдық- 
бейнелік ойлау, сұрақ қою қабілеті, болжам жасай білуі, 
ережелер құрастыра білу, өз ойын тұжырымдай алуы 
жатады. Танымдық қабілетті дамытудың басты ұстанымы – 
құбылыс туралы дайын білімді алу емес, ол туралы алғашқы 
танымды дамыту. Мұғалімнің бұл үрдістегі басты мақсаты 
– оқушыларды дербес ойлауға, өз беттерімен еңбектенуге, 
өз беттерімен ізденуге, бір нәрсені өздерінше шеше білуге, 
шешім қабылдай білуге баулу. Ал бұл мақсаттар бірте-
бірте оқушылардың білімге селқос, ықылассыз қарауын 
өзгертіп, дайын  дүниені қайталап берумен ғана шектелетін 
іс-әрекеттерден құтқарады. Оқушылардың таным, ойлау 
белсенділіктерін дамытып, зерттеу, іздену жұмыстарына 
ынтасын арттырады. Ең бастысы – оқушы ешкімге «тәуел-
сіз» еңбек етуге дағдыланады.                                                                                    

«Кейбір оқушылар сабақты үйрену үшін топтың 
ішінде өздері тырысады, бірақ кейбіреулері көп нәрсені 
мұғалімнен күтеді. Сондықтан үйретудің өзі көбінесе 
мұғалімге байланысты болады. Мұғалімнің қабілетімен 
баланы сабаққа қызықтыруға және белсенді қатыстыруға 
болады» деген американдық ғалым Эриксон. Кант оқушыны 
ойларға емес, ойлантуға жетелеу қажет екенін айтады. Ұлы 
ойшыл Конфуций «Оқып, бірақ ойланбау – уақытты текке 
өлтіру, ойланып, бірақ оқымау түбірімен зиянды» деп атап 
көрсеткен. Бұл – шындық.                                                                  

Білім берудегі басты қағида – оқушыларды үнемі 
шығармашылық әрекетте шыңдай отырып, өзін-өзі дамытуға 
жетелеу. Мұндай әрекеттер оқушының бойындағы рухани-
танымдық сұранысы мен әлеуметтік өмір талаптарының 
ұштасып, бір-бірімен астарласып, бойына нық орнығып 
жатуына қызмет етеді. Міне, сонда ғана оқыту нәтижелі 
болып, жеке тұлғаның дамуына сабақтасып жатады.  Сынып 
ішінде түрлі әдісті қолдана білу – мұғалімнің негізгі жұмысы. 
Осының бір жолы: сабақты түсіндірмес бұрын алғашқы 
3-4 минутта оқушыға жаңа тақырып бойынша бірін-бірі 
тексеру жұмысы жүзеге асырылады. Жаңа тақырыптан 
хабары  барлар сыныптастарына сауал қойып,  бір-бірімен  
пікір  алмасып, өз ойларын ортаға салады. Білімді қандай 
әдіспен берудің тиімді екенін зерттеген ғалымдар оқушы 
білімінің   90%-ы өзгені оқытуда жиналатынын, 75%-ы 
жаттығу арқылы,    30%-ы – көрнекілік арқылы, 20% -ы 
видео,аудио материалдар арқылы, 10%-ы оқу арқылы,  5%-ы 
мұғалімнің баяндауы, лекция арқылы екенін дәлелдепті. 
Осыған орай пікір алысу, ой бөлісу, пікірсайыс, ұжымдық 
жұмыс, сайыстар, сахналық қойылым, жоба қорғау, жаңа 
технологияны қолдану, топпен жұмыс және оқушының 
мұғалім рөлінде болуы  сияқты жұмыстарды әр сабақтың 
тиісті кезеңінде тиімді қолданып отырамын.

Тиімді әдістемелердің бірі – жақсы оқитын оқушыларға  
мұғалімдік рөл беру. Сынып ішінде жақсы оқитын 
балалармен қатар орташа және нашар оқитын  балалар 
да болады. Жақсы оқитын балалардың басқа оқушыны 
қамқорлыққа алуы – жақсы әдістің бірі. Бұл әдісті жүзеге 
асырғанда балалар еркін сөйлесе алатындығын, сұрақ 
қоя алатындығын, дұрыс жұмыс атқара алатындықтарын 
байқатты. Кей жағдайда сынып  балалары топқа бөлініп, әр 
топтың басына мұғалім рөліндегі оқушыны қоямыз. Негізгі 

мұғалім бақылаушы, ұйымдастырушы ретінде жұмыс 
атқарады.Топтың ішінде және сынып ішінде ең мықты бола 
алатын, олимпиадаға қатысқан баланы «оқушы-мұғалім» 
деп белгілеуге болады немесе жоғары сынып оқушылары 
төменгі сыныптарға  мұғалім рөлінде жұмыс жүргізеді. 
Осындай жұмыс нәтижесі ретінде қазақ тілі мен әдебиеті 
пәні мұғалімдерінің  аудандық семинарында  11-сынып 
оқушылары Кеңесбек Аяжан, Дәріғұлова Ботагөздің сабақ 
өткізгенін мысалға айтуға болады. 

Өткен оқу жылында мектепті бітіріп, жоғарғы оқу 
орындарының студенті  қатарында жүрген түлектер 
мектептен алған   білімі мен тәлім-тәрбиесін байқатуда. Дәл 
қазір сол үрдісті төменгі сынып оқушылары үшін де қолданып 
отырмын. Қандай бала болса да бұған қызығушылық 
танытады. Көңілде жүрген сұрақтарға жауап іздеу, көкейкесті 
мәселелер төңірегінде ауыл тұрғындарымен кездесіп сұхбат 
алу, пікір алысу, «Сыр-сұхбат», т.б. кездесулер, ойындар 
жүргізу биыл да жүзеге асып келеді.

Оқушы-мұғалімнің сабақ беруінің оңды жағы: сабақты 
маман ретінде түсіндіруге дайындалады, ізденеді. Сол 
тақырыпты өте жақсы меңгереді, өткенді пысықтап алу 
керегін жақсы түсінеді, келесі тақырыпты өткенде тақырып 
байланысында тиімділігін аңғарады. Әр жұмысты жоспар 
бойынша жүргізеді, жоспардың мәнін түсінеді. Сабақты 
белгіленген уақытта бастайды, аяқтайды, уақыттың қадірін 
сезінеді, яғни, сабақты сабақ беру ережесіне сай жүргізуге 
тырысады. Ең  негізгісі – жауапкершілігінің артуында. 
Жауапкершілікті сезінеді, өз күшіне сенеді, сенімнен 
шығуға тырысады. Өзіне де, өзгеге де талап қоя білуге, 
басқамен дұрыс қарым-қатынас жасай білуге үйренеді. Сөз 
мәнін түсініп, оны орынды қолдана білуге, ойын жүйелі 
жеткізе білуге, мәнерлі сөйлеп, тыңдаушысының көңілінен 

шыға білуге машықтанады. Тіпті, мінез-құлқының өзгеруіне 
де көмегі тиеді. Өзін сабырлы, салмақты, байсалды 
ұстайды. Оқушылар өздерін  оқушы-мұғалім қасында 
жайлы сезінеді, құрбысын нағыз мұғалім ретінде көреді, 
дұрыс қарым-қатынас орнығады, сабаққа толық қатысады. 
Жеке көзқарасын, пікірін айту үшін өзін еркін сезінеді, 
психологиялық  жағынан оқушыларға жайлы  ахуал тудыра 
алады. Бір-бірімен тез тіл табысады. Әрине, бұл жұмыстар 
бірден қолмен қойғандай дұрыс шыға бермейтіні түсінікті, 
ол жаттығудың, дайындық жұмыстарының арқасында 
жүзеге асатыны анық  екендігіне көз жеткізу  қиын емес. 
Әр  жұмыс соңынан қорытынды жасалады. Жетістігіміз 
бен кемшілігіміз, ұтқанымыз бен ұтылғанымыз жайлы «не 
алдым, нені аңғардым», т.б. мәселелер жайында, сабақтан 
алған әсері жайында өз ойларын ортаға салады. 

Әр жұмысқа  бұндай баға беру  дағдыға айналған іс деуге 
болады. Бұл әдістің балаларға пайдасы көп. Оқушылардың 
білімін көтереді. Олардың өзара қарым-қатынасы күшейеді, 
өзін еркін сезініп, сұрақ қояды, жаңаны үйрену оңайға 
түседі. Бұрынғы қалыптасқан дәстүрлі әдістердің орынына 
жаңаша әдістерді қолданғанда  балалардың сабаққа қатысуы 
дұрысталады. Оқуға мұғалімдік  рөл берудің пайдасы зор. 
Өзімен бірге оқитын досының мұғалім болғаны  өзіне жақсы 
үлгі болып, сыныптың ішінде қарым-қатынас күшейеді. 
Болашақта мұғалім  болуға ынталандырады. Оқушы-
мұғалім өмірді танып-білуге тырысады, өмір сүре білуге 
дайындалады, алған білімін  өмірде  қолдана білуге үйренеді. 
Оқушы  сезіміне  әсер ете отырып сеніміне ену, оған сенім 
білдіру арқасында жақсы нәтижеге қол жеткізуге болады. 
Оқушы үлгерімінің жақсара түсуіне оң әсерін тигізеді. Қоғам 
үшін пайдасы  жоғары жауапкершілік иесі болар  азаматтар  
тәрбиеленеді.

Нұржан БЕКМАХАНБЕТҰЛЫ,
Оңтүстік Қазақстан облысының

Шардара ауданындағы
«Достық» жалпы орта 

мектебінің мұғалімі.

ОҚУШЫЛАРДЫң СӨЙЛЕУ 
ДАҒДЫЛАРЫН ҚАЛЫПТАСТЫРУ 

МӘСЕЛЕСІ
Орта мектепте ауызша сөйлеу дағдысын қалыптас-

тыру жұмысы негізінен төмендегідей мақсаттарды 
көздейді:

1. Оқушылардың бақылағыштық, ойлау қабілеттері 
мен тілін, дүниетанымын дамыту, әр нәрсені салыстыра 
талдап, жинақтап, жалпылап, нақтылап, салыстыру 
негізінде өз беттерімен қорытынды шығара білуге 
үйрету;

2. Оқушыларға қазақ тілі нормасына сай, өз сезімін, 
ойын дұрыс айтып, жазып бере алатындай дағдылар беру. 
Сөйлеу – әрекет, адамның әрекеті, яғни, қарым-қатынас 
жасау үшін, ойын, білімін, сезімін екінші біреуге жеткізу 
үшін тілді қолдану болып табылады;

3. Оқушыларға ана тілін сүюге, оның алтын қорын, 
тамаша сырлы, нәзік сөз байлығын қолдана білуге және 
оны сезініп, құрметтей білуге тәрбиелеу;

4. Қазақтың тіл білімі ғылымының табысы негізінде 
оқушылардың ауызша және жазбаша тілін дамытуға 
септігі тиетін жұмыстардың оңай да тиімді түрлерін 
іріктеп алып ұсыну.

Оқушылардың ауызша сөйлеу дағдысын 

қалыптастыруымыз үшін біз мына сияқты негізгі 
мәселелерді үйретуіміз қажет: белгілі бір тақырыпты 
оқыта отырып, жаңа сөздер жасайтын баланың сөздік 
қорын дамыту; сөздерді үйрете отырып жаңа сөздер 
жасайтын формаларды меңгерту барысында оларды 
байланыстырып, сөз тіркесі мен сөйлем құрауға, сондай-
ақ ойларын ауызша сауатты, жүйелі, дұрыс жеткізуге, 
сөйлеу білуге үйрету. Сонда осы үшеуі (сөздік жұмысы, 
сөз тіркесі мен сөйлем құрау, байланыстырып сөйлеуге 
үйрету) күнделікті өтетін сауат ашу сабақтарымен 
байланысты, біртұтас жүргізіліп отырса, ауызша 
сөйлеу дағдысын қалыптастыру жұмысы да біршама 
жүйелі өткізіледі деуге болады. Ауызша сөйлеу 
дағдысын қалыптастыру осы негізгі үш бағытта қатар 
жүреді, өйткені сөздік жұмысы сөйлем құрау үшін 
де, байланыстырып сөйлеу үшін де негіз болады: ал 
әңгіме айтуға дайындық жасау сөз бен сөйлемсіз іске 
асуы мүмкін емес. Сондықтан бұлайша топтаудың өзі 
– шартты түрде ғана, яғни, ауызша сөйлеу дағдысын 
қалыптастырудың мазмұнын, нені қамтитынын көрсету.

Сөйлеу – адамзаттың даму эволюциясында қол 
жеткізген жетістіктерінің бірі. Адамдарды басқа 
дүниеден ерекшелеп тұратын да осы – сөйлеу. Сөйлеу 
үдерісінде адамдар бір-бірінің ойын түсінеді, бір-
бірімен қарым-қатынас жасайды. Сөйлеу сыртқы және 
ішкі болып екіге бөлінеді. Сыртқы сөйлеу ауызша және 
жазбаша, сондай-ақ диалогтық және монологтық болып 
бөлінеді. Диалогтық сөйлеу екі немесе бірнеше адамның 
арасында өтетін болғандықтан түрлі жағдайларға, 
әркімнің көңіл-күйіне байланысты толымсыз, сұраулы, 
лепті сөйлемдер, одағай, шылаулар, мақал-мәтелдер 

көп кездеседі. Бет әлпет көрінісі, ымдау, интонация 
қолданылады.

Әдіскер ғалымдардың көзқарас-пікірлері негізінде 
диалогтық оқытудың амал-тәсілдерінің өзіндік 
ерекшеліктері айқындалған. Диалогтық оқыту амал-
тәсілдерінің ең негізгі және кіші бөлшегі – оқыту 
(учебный) диалогы. Диалогтық тілдесім барысында 
оқушылар жұп болып та, топ болып та, ұжым болып 
та бір-бірімен тілдік қарым-қатынасқа түседі. Бұл – 
диалогтық сөйлеудің өзіндік белгілері. Диалогтық 
оқытудың амал-тәсілі оқушыларды сөйлеуге, 
белсенділікке, өзара пікір алысуға итермелейді. Әрбір 
диалогтық оқыту технологиясы сөйлеу жағдаяттарын 
туғызып, оқушылардың ауызекі сөйлеуіне, пікірлесуіне 
әсер етеді.

Диалогтық сөйлеуге екі не одан да көп адамның тілдік 
қарым-қатынас кезінде кезектесе туындайтын ауызша 
ақпарат беруі, жауап қайтаруы, пікір алмасуы жатады. 
Диалог барысында пікірлесіп тұрған тұлғалар «әрі хабар 
жеткізуші, әрі хабарды қабылдаушы қызметін» атқарады 
(Ф.Мешінбаева. Гуманитарлық бөлім студенттерін 
қазақша пікірлесім (диалог) арқылы сөйлесуге үйрету 
әдістемесі. Пед.ғ.канд.дисс. А., 1999).  Диалогтық сөйлеу-
де хабар жеткізуші кең көлемде оқуға, өзінің жағдайы 
жөнінде айтса, онда диалогтық сөйлеу монологтық 
сөйлеуге ұштасады. Тілдесім әрекеті кезінде диалогтық 
сөйлеу мен монологтық сөйлеу бірін-бірі толықтырып, 
өзара байланыста жұмсалады. Дегенмен, бұлардың 
өзара айырмашылығы бар. Бұл жөнінде К.Соломатов 
былай тұжырымдайды: «Диалогическая речь является 
одной из наиболее распространенных форм устной 

разговорной речи. Монологическая форма речи занимает 
меньше места в разговорной речи, обычно монологу 
предшествует диалог. Диалог представляет собой 
обмен высказываниями, порожденными одно другим 
несколькими собеседниками» [Проблемы обучения 
диалогической речи // Иностранные языки в школе. №6, 
1967. 15-б.]. Диалогтық сөйлеудің негізгі ерекшелікте-
рін, оның жүзеге асу жолдарын С.Әбдіғалиев (5-сыныпта 
неміс тілін оқыту. А., «Рауан», 1993, 108-б.), С.Нұрғали, 
К.Холодович, Р.К.Миньяр-Белоручев, Я.Яноушек, т.б. 
әдіскер-ғалымдар айқындап, диалогтық сөйлеудің 
мынадай басты белгілерін көрсетті: «Олар: біріншіден, 
диалогтың екі немесе одан да көп адамның арасында 
өрбуі; екіншіден, диалогқа қатысушы адамдардың бірде 
тыңдаушы, бірде сөйлеуші болып, кезекпе-кезек олардың 
арасындағы рөлдердің алмасып отыруы; үшіншіден, 
диалог барысындағы ақпараттардың жеткізілу жағдайы 
және оларды қабылдау ерекшеліктері; төртіншіден, пікір 
алмасушылардың алынған ақпаратқа, хабарға деген 
көзқарастары, реакциясы және оны жеткізудегі бет- 
әлпеті, қимыл-қозғалысы». Сонымен қатар жеткізілетін 
ақпараттық хабардың аяқ асты туындап, тілдік қатынасқа 
түсуі де диалогтық сөйлеудің негізгі белгілерінің біріне 
жатады.

Ал, монологтық сөйлеу – бір адамның өз ойын, 
көзқарасын білдіруі. Монологты сөйлеу жүйелілікті талап 
етеді. Мұнда сөйлемдер толық ойды білдіріп, құрылысы 
жағынан күрделі болып келеді. Монологты сөйлеуге 
оқушылардың белгілі бір тапсырманы түсіндіруі, 
мұғалімнің жаңа тақырыпта баяндауы, хабарлама, 
баяндама жасауы жатады. Монологты сөйлеуді дамыту 

үшін алдын ала белгілі тақырыпқа жоспар құрып, сол 
жоспар бойынша сөйлеу үлгісі жасалады.

Монологтық сөйлеу мен диалогтық сөйлеу өзара 
тығыз байланыста болады. Сөйлеуші мен тыңдаушы бір-
біріне сұрақтар қойып, жауап алып тұрса, ол диалогтық 
сөйлеу түрі болады, ал диалогтық сөйлеуде сөйлеуші 
өз сөзін ұзақ түрлі фактілермен дәлелдей сөйлесе, онда 
монологтық сөйлеу болады. Демек, диалогтық сөйлеу – 
екі не одан да көп адамдардың бір-бірімен тілдік қарым-
қатынасқа түсу әрекеті.

Диалогтық сөйлеу репликалардан тұрады. 
С.Әбдіғалиев диалогтағы репликаны екіге бөліп 
қарастырады: «Диалогтағы репликаның екі түрі болады: 
а) әріптесті әңгімеге тартатын, оның сөйлеуіне түрткі 
(қозғаушы) болатын реплика. Репликаның бұл түрін 
негізгі реплика  немесе қозғаушы (түрткі) реплика деп 
атаймыз (побуждающая реплика); ә) түрткі (қозғаушы) 
репликаға жауап болатын, яғни жауап, жауап-реплика 
(реплика-реакция). Репликалардың бұл екі түрінің бір-
бірімен тығыз байланыстылығы сонша, олардың бірі 
екіншісінің тууына себепкер болып отырады. Қозғаушы 
реплика әрқашан жауап репликаны тудырады, қозғаушы 
реплика болған жерде оған жауап реплика тууы 
керек. Ал жауап реплика қозғаушы репликасыз жеке 
тұрса, түсініксіз реплика болып шығады. Олай болса, 
репликаның бұл екі түрі бір-бірімен тығыз байланысты, 
екеуі бір диалогтық бірлестік болып бірігеді.

Диалогтық оқытуда оқушы-оқушы, мұғалім-оқушы, 
оқушы-мұғалім түрінде диалогтар құрылады. Диалогтық 
оқытудың ең басты ерекшелігі – мұғалім мен оқушы тең 
қарым-қатынаста болуы.

Қазақ тілі: озық тәжірибе, ортақ әдіс

Сая ТӨЛЕУОВА,
Әліби Жангелдин атындағы

орта мектептің мұғалімі.
Ақтөбе облысы,
Шалқар қаласы.

ҚАРСЫЛЫҚТЫ САЛАЛАС 
ҚҰРМАЛАС СӨЙЛЕМ

(8-сынып)

Сабақтың мақсаты: қарсылықты салалас құрмалас 
сөйлем  туралы түсінік беру.

Міндеттері: білімділігі – қарсылықты салаластың жаса-
лу жолдарын түсіндіру арқылы өзге салаластардан ажырата 
білуге үйрету; дамытушылығы – түрлі тапсырмаларды 
орындау негізінде оқушының жеке тұлғалық қабілетін ашу; 
тәрбиелігі – отаншылдыққа, елін сүюге тәрбиелеу, ұстазға 
деген оқушы құрметін арттыру

Типі: білік пен дағдыны қалыптастыру. Әдісі: 
түсіндірмелі, практикалық. Қолданылған технология: 
ақпараттық-коммуникациялық технология.

Сабақтың барысы.   
І. Ұйымдастыру. Оқушылармен амандасу, сабаққа 

қатысымын тексеру. Оқу кабинетінің санитарлық талапқа 
сай екенін бақылау.

ІІ. Үй жұмысын тексеру.
1. Қандай сөйлем құрмалас сөйлем деп аталады? 2. 

Қандай сөйлем салалас құрмалас деп аталады? 3. Салаластың 
неше түрі бар? 4. Қандай сөйлем ыңғайлас салалас сөйлем 
деп аталады? Олар қалай жасалады? 5. Қандай сөйлем 
себеп-салдар салалас деп аталады? Олар қалай жасалады?                               

6. 104-жаттығу ауызша тексеріледі.
ІІІ. Жаңа сабаққа бет бұру кезеңі.
1. Үйге берілген жаттығудағы сөйлемді қарсылықты 

салалас құрмалас сөйлемге айналдыру арқылы жаңа 
сабақтың тақырыбы түсіндіріледі. 

Тереңге балық уылдырық шаша алмайды, неге десең онда 
уылдырық оралатын не балдыр, не шөп, не қамыс жоқ.

Тереңге балық уылдырық шаша алмайды, бірақ 40-50 
см биіктікте өсетін ламинария балдыры бар жерге шаша 
алады. 

2. Берілген жай сөйлемнің екінші сөйлемін табуға 
тапсырма беріледі. Оқушылар осы сөйлемге қарсы ойды 
білдіретін сөйлем ойлайды. 

Өзінің тұлғасы да қапсағайдай ірі келген, алайда онда бір 
өткір нәзік сипат бар. 

Жел саябырлаған сияқты,- әлі де қатты. Бұл жөніндегі 
пікірімді әлдеқашан жібергенмін, бірақ әлі жауап жоқ. 

Қарсылықты салалас құрмалас сөйлемнің жасалу 
жолдары:

1. Қарсылықты салалас жалғаулықты, жалғаулықсыз 
болып екіге бөлінеді. 

2. Жалғаулықты қарсылықты салалас бірақ, әйтсе де, 
сөйтсе де, алайда, дегенмен, сонда да деген қарсылық 
мәнді жалғаулықтардың қатысуы арқылы жасалады.

3. Қарсылықты салаластың баяндауыштары болымды, 
болымсыз етістіктерден, қарама-қарсы мәндес сөздерден 
болып келеді. 

4. Жалғаулықты қарсылықты салаластың арасына үтір 
(,), жалғаулықсыз қарсылықты салаластың арасына үтір мен 
сызықша (, -) қойылады.

Сабақтың дамыту кезеңі.
а) 107-жаттығу. Қарсылықты салаластың жасалуына 

талдау жасап, жіктеп жазу. І нұсқада отырған оқушыларға 

жалғаулықты қарсылықты салаласты, ІІ нұсқада отырған 
оқушыларға жалғаулықсыз қарсылықты салаласты табуға 
тапсырма беріледі. 

ә) 106-жаттығу. Берілген жай сөйлемдерге қарама-қарсы 
мәнді жай сөйлем ойлап жазу (Тақтада 2 оқушы орындайды).

б) 108-жаттығу. Ауызша талданады. 
Оқушылар берілген тапсырманы өз қалауларымен 

орындайды. 
а) Қарсылықты салалас құрмалас сөйлемді қатыстырып 

«Ұстаз туралы толғаныс» тақырыбында ойтолғау жазу. 
ә) Интербелсенді тақтадан құрмалас сөйлемді теріп жазу.
Әрі сыбызғы үнді нәзік ән құлаққа келеді, әрі жүрекке 

сезім сыйлайды. Күн жауып кетті,- оны елеген ешкім жоқ. 
Жұмыс та басталып кетті, еңбеккерлер де қызу іске кірісті. 
Бас болмақ оңай, - бастамақ қиын (мақал). Алыстағы тау 
жақтан ұлардың үні құлаққа келді. Теңіз тынышталды, 
бірақ ешнәрсе көрінбейді. 

б) Берілген шылауларды қатыстырып қарсылықты 
салалас сөйлем құраңдар. Алайда, дегенмен, әйтсе де. 

Бекіту. Мына сөйлемдерді өзіне сәйкес келетін сөйлеммен 
сәйкестендіріп көшіріп жаз. Жасалу жолын анықта.

1-сөйлем 2-сөйлем Жалғау-
лықты

Жалғау-
лықсыз

1. Дінмұхамед 
Қонаевтың 
дүниеден озғанына 
біраз уақыт өтті, 

2. Қаңтардың он 
бесінде сайлау өтті, 

3. Сол әжем қазір 
тоқсанға келді, 

4. Екі көзі 
бұлаудай,- 

алайда жасым 18-
ге толмағандықтан 
қатыса алмадым

дегенмен кәріліктің 
нышаны сезілмейді.

дауысын шығарған 
жоқ.

бірақ халық өзінің 
ардақты басшысын 
ұмытпайды.

Қорыту. Мына сөйлемдер қай салаласқа лайықты?
Мысалдар  Салаластың түрлері

Сөзі мылтықтың оғындай еді, 
сондықтан қатты ашуланды.    
Бабамнан қалған асыл бар: ол  - 
мынау жатқан өткелдер.
Жалғыз-ақ мынаны ұқ: мектеп өндіріс 
орыны емес.
Жаны да, денесі де қатты азап шекті, 
бірақ сонда да тоқтаған жоқ.
Менің артымнан бір қыз туады да, 
әке-шешем атын Балтуған қояды.
Бірер сөйлемін аударды да, ар жағын 
өзі алып кетті.

Түсіндірмелі салалас

Қарсылықты салалас

Себеп-салдар салалас

Ыңғайлас салалас

Бағалау. Оқушылар  ауызша берген жауаптары мен жазба 
жұмыстарды орындауына орай бағаланады. 

Үйге тапсырма: 109-жаттығу; қарсылықты салалас 
құрмалас сөйлемге  мысалдар жазу. 

Анар ҚАРАЖІГІТҚЫЗЫ,
Маңғыстау облысының

Түпқараған ауданындағы
Жалау Мыңбаев орта 

мектебінің мұғалімі.

ШЕШЕНГЕ  ҚОЙЫЛАТЫН 
ТАЛАПТАР

(11-сынып)

Сабақтың мақсаты: білімділік – шешен адамның 
бойындағы қасиеттерді, шешендікті үйрену жолдарын нақты 

дәлелдермен түсіндіру, шешенге қойылатын талаптарды 
оқушы санасына сіңіру; тәрбиелік – сөз өнеріне қызықтыру, 
сөйлеу мәдениетін қалыптастыру, адамгершілік қасиеттерге 
баулу; дамытушылық – шешендік өнер жолдарына үйрету, 
білім-білік дағдыларын жетілдіру.

Түрі: жаңа білім беру сабағы. Әдісі: баяндау, сұрақ-жауап, 
мәселе қоя іздендіру, топтық жұмыс, логикалық тапсырма 
талдау, сатылай кешенді талдау. Көрнекілігі: интерактивті 
тақта, электронды оқулық, слайдтар. 

Сабақтың барысы.
Жаңа сабақ.
Өткен тақырыптармен байланыс.
Сұрақтар: 
1. Шешендік сөздерді қалай түсіндіре аласың? 2. Шешен 

адам деп қандай адамдарды айтуға болады? 3. Сөйлеу 
мәдениеті не үшін қажет деп ойлайсыңдар? 4. Шешендік 
сөздің қандай түрлері бар?

Жаңа тақырыпты түсіндіру.
1. Шешендік сөз, шешендер ерекшелігі туралы 

электронды оқулықпен жұмыс.
2. Шешендік сөз тарихы.
1. Майқы би, Аяз би (XII-XIII ғ.)
2. Жиренше шешен, Асан қайғы (XIV-XV ғ.)
3. Шалкиіз, Бұқар, Шортанбай, Дулат, Төле, Қазыбек, 

Әйтеке (XV-XVIII ғ.)
3. «Сөзден тәтті нәрсе жоқ, сөзден ащы нәрсе жоқ. 

Сөзіңді тіліңе билетпе, ақылыңа билет. Ақылыңды, сөзіңді 
ақылсызға қор етпе, ақылдыға айт. Кімге қай жерде, қай 
кезде, қалай сөйлейтініңді біл». (Бөлтірік шешен).

Осы дәйек сөздерді негіз ете отырып, сөз, сөз құдіреті 
туралы нақыл сөз, даналық ойларды ортаға салу. Оқушы-
ның ойын, пікірін айтуы.

4. «Шешендік – білім нәтижесі».

                                      1. Адам бойындағы талант.
                                      2. Терең білім.
                                      3. Қалыптасқан дағды.

                                       1. Білім.
                                       2. Ғылым.
                                       3. Ұғым.
                                       4. Отты жүрек.
                                       5. Батыл тіл.

                                       1. Табиғи дарын.
                                       2. Ғылым.
                                       3. Қалыпты тыныс.
                                       4. Өткір ой.
                                       5. Жағымды дауыс.
                                       6. Сүйкімді келбет.
                                       7. Табиғи қабілет.

                                       
                                       Сөз бастау қиын:
                                       Тауып айтсаң мереке қылады,
                                       Таппай айтсаң келеке қылады.
5. Шешен адам ол кім?

• Өз заманының озат ойшылы.
• Көкейге тоқығаны мол, саналы, білімді, парасатты 

азаматы.
• Табанда тауып айтатын тапқыр.
• Шаршы топта тартынбай сөйлейтін батыл.
• Сөз сайысында саспайтын батыл.

 Цицерон  

 Әз Жәнібек  

 
Ломоносов   

 
Бұқар 
жырау  



23

• Шындықты тартымды оймен жеткізуші
• Халық даналығын меңгерген көреген көсем, әділетті 

айтушы.
Осы көрсетілген бағаны оқулықта берілген шешенге 

лайықты қасиетпен салыстыра түсіндіру.
6. Би, шешендерді қазіргі заманғы қазы, сот төрағасы 

қызметімен байланыстыру.
Би-шешен, судья, әкім

Ертеде Қазір 
1. Оқымаған.
2. Тілге шешен.
3. Әділетті.
4. Туа біткен дарын.
5. Аса сақ, халықшыл, 
сезімтал.
6. Адам тағдырына арашашы.

1. Оқыған.
2. Тілге орашолақ.
3. Әділет жолынан ауытқиды.
4. Оқып-үйрену арқылы қабілетін 
шыңдаған.
5. Эгоистік басым, халық қамын 
билікке жеткізбейді.
6. Адам тағдырына немқұрайды.

III. Жаңа сабақты бекіту.
1. Оқулықпен жұмыс. Тақырыппен танысу. 136-тапсыр-

маны оқып талдау.
2. Шешендік сөздер айту. Негізгі түйін шығару.
3. Шығармашылық топтық тапсырма.
Шешеннің қаруы – сөз. «Сөз» ұғымына қатысты тіркес 

сөз жазу.

Жақсы Жаман
Жақсы, шешен, керемет, сұлу, 
өткір, қастерлі, жүйрік, әдеби, 
тапқыр, сыпайы, ұшқыр, жылы, 
табиғи, жарасымды, дауылпаз, 
шынайы, достық, ойлы, аталы, 
қалау, шұрайлы, киелі, ұлағатты, 
бейнелі, астарлы.

Дөрекі, сүйкімсіз, ащы, жаман, 
ғайбат, балағат, қисық, қыңыр, 
шайпау, анайы, былапыт, жаргон, 
былғаныш, ерегеспе, жаттанды, 
қыршаңқы, бос, арсыз, сыпсың, 
тұрпайы, қаңқу, қарғыс, жауыр, 
боғауыз, азғын, дәйексіз, бейпіл, 
мұқатпа, шымшыма.

 
Сөз  

1-топ 2-топ 

4. Тақырып бойынша шешендік сөзталас.
1. «Ұлттық құндылықтар туралы сөз»
2. «Егер қолымда билік болса ...»
3. «Қазақстанның болашағы мен ғарыш ғажайыптары 

туралы ойларым»
4. «Сот жүйесінде әділдік бар ма?».
IV. Оқушыларды бағалау, өзін-өзі бағалау, бірін-бірі 

бағалауы.
1. Кімнің сөздері ұтымды айтылды?
2. Кімнің ойымен келісер едің?
3. Сабақтың қай тұстары ұнады, қандай тың мәлімет 

алдым деп ойлайсың?
4. Өз жауабыңа көңілің толды ма?
V. Сабақты қорытындылау.
Үйге тапсырма: «Би-шешендер өмірінен деректер 

жинау».   

    

Ғалия АТКЕШОВА,
Батыс Қазақстан облысының

Жаңақала ауданындағы
№3 жалпы орта білім беретін

мектептің мұғалімі.

 ҚАЗАҚ ТІЛІ ПӘНІНЕН ҰБТ-ҒА 
ДАЙЫНДАУ

Бағыты: жаратылыстану-математика. 
Бағдары: биология.
Курстың мақсаты: оқушыларды ҰБТ-ға дайындау 

мақсатында лексика, фонетика, морфология, синтаксис 
тақырыптары бойынша лекциялық әдіспен баяндау, пікір-

лесу, тапсырмалар, тестілерді, жаттығуларды орындау, 
талдау, сабақ үстіндегі оқушылардың жұмысы, сонымен 
қатар оқытудың проблемалық формасын қолдану.

Міндеттері: 1) оқушылардың тест жұмыстарын шешуде 
анықтамалық әдебиетті өз бетімен қолдануын ұйымдастыру; 
2) ҰБТ-ны сәтті тапсыру үшін қазақ тілінен білім деңгейін 
анықтау; 3) оқушылардың ұмытып қалған, не түсінбей қалған 
тақырыптарын түсіндіру, қайталау; 4) оқушының пәнге деген 
қызығушылығын арттыру; 5) оқушының ойлау, есте сақтау, 
іздену дағдыларын қалыптастыру, белсенділігін арттыру; 6) 
өтілген материалды жан-жақты меңгеруге жағдай жасау.

Пәнаралық байланыс: қазақ әдебиеті, тарих. Ұйым-
дастыру формалары: негізгі сұрақтарды лексикалық 
әдіспен баяндау, пікірлесу, тапсырмалар, тестілерді, 
жаттығуларды орындау, сабақ үстіндегі оқушының жұмысы, 
сонымен қатар оқытудың проблемалық формасын қолдану.

Түсінік хат
«Қазақстан Республикасында жалпы орта білім беру 

мемлекеттік жалпыға міндетті стандартының» қазақ тілі 
пәнінің оқу бағдарламаларына сүйене отырып дайындалған. 
Берілген курста лексика, фонетика, морфология, синтаксис 
тақырыптары қамтылған.

Күтілетін нәтижелер: оқушылар қазақ тілі пәні бойынша 
тестіні сәтті тапсыра алады; берілген тапсырмалардың 
мазмұнын түсіне алады; өздігінен білім алуға үйрету қызметі 
қалыптасады; алған білімді ұқсас және жаңа жағдайда 
қолдана білуге үйренеді.

Оқушыға қойылатын талаптар: тапсырманы 
орындаудың тиімді тәсілдерін таңдай білу; оқушының ойлау, 
есте сақтау, іздену дағдыларын қалыптастыру, белсенділігін 
арттыру; оқушыға әрбір тақырыпты, өтілген материалды 
жан-жақты меңгеруге жағдай жасау.

Болжам: 1) «Қазақ тілі пәнінен ҰБТ-ға дайындау» 

таңдаулы курсы оқушыларды ҰБТ-ға дайындау және 
шығармашылық құзіреттілікті дамытады; 2) ҰБТ-дан сәтті 
өтуге ықпал етеді; 3) берілген тапсырмаларды оқушылар 
өздігінен орындай алады.

Курстың өзектілігі: ұсынылған бағдарлама 
оқушылардың пәнге деген қызығушылығын арттырады, 
қазақ тілінен білім деңгейін көтереді; ҰБТ-да кездесетін 
тапсырмаларды білуге үйретеді.

Курстың тақырыптық жоспары
1 сағат, жылдық - 34 сағат)
Ре-
ті

Сабақтың 
тақырыбы

Са-
ғат 

Мер-
зімі 

Сабақ
түрі

I тоқсан

1 Сөз және сөздің мағынасы 1 лекция 
(дәріс)

2 Сөздің тура және ауыспалы 
мағынасы 1 деңгейлік 

тапсырмалар

3 Көп мағыналы сөздер 1 деңгейлік 
тапсырмалар

4 Омоним. Синоним. 
Антоним 1 деңгейлік 

тапсырмалар
5 Стиль түрлері 1 дәріс 

6 Тұрақты тіркестер. 
Мақал-мәтелдер 1 дәріс

7 Көнерген сөздер. Жаңа 
сөздер. Кірме сөздер 1 талдау

8 Тест жұмысы №1 1 тест

9 Диалект сөздер. Кәсіби 
сөздер мен терминдер 1

II тоқсан

1 Тіл дыбыстары. 
Қазақ әліпбиі 1

2 Дауысты  дыбыстар, 
түрлері 1 фонетикалық 

талдау

3 Дауыссыз дыбыстар, 
түрлері 1 фонетикалық 

талдау

4 Буын оның түрлері. 
Тасымал. Екпін 1 фонетикалық 

талдау
5 Тест жұмысы №2 1 тест

6 Үндестік заңы. Буын және 
дыбыс үндестігі 1 деңгейлік 

тапсырмалар

7 Үндестік заңына 
бағынбайтын косымшалар 1 деңгейлік 

тапсырмалар
III тоқсан

1 Сөзжасамнан өткенді еске 
түсіру 1 дәріс

2 Сөз таптары. Зат есім, 
түрлері 1

морфоло-
гиялық 
талдау

3 Сын есім, түрлері 1
4 Сан есім, түрлері 1
5 Есімдік, түрлері 1
6 Тест жұмысы №3 1 тест 
7 Етістік, түрлері 1 морфоло-

гиялық 
талдау8 Үстеу, түрлері 1

9 Тест жұмысы №4 1 тест 

10 Еліктеу сөз, 
шылау, одағай 1

IV тоқсан
1 Сөз тіркесі, түрлері, 

кұрылысы 1 салыстыру 
2 Сөйлем, түрлері, құрылысы 1 синтаксистік  

талдау3 Сөйлем мүшелері 1
4 Тест жұмысы №6 1 тест 
5 Жай сөйлем, түрлері 1 синтаксистік  

талдау6 Құрмалас сөйлем, түрлері 1
7 Тест жұмысы №7 1 тест 

8 Төл сөз, төлеу сөз және 
автор сөзі. Тыныс белгілері

1
1 салыстыру 

9 Тыныс белгілері 1 дәріс 

Оқушылар білуге тиісті: 1) берілген материалдарды 
толық меңгеру; 2) ҰБТ-да кездесетін тапсырмаларды 
орындай білу.

Мұғалім үшін пайдаланылған әдебиет: 1) Х.Арғынов. 
Қазақ тілінің методикасы. А., «Мектеп» 1974; 2) А.Ысқақов. 
Қазіргі қазақ тілі. А., «Ана тілі», 1991; 3) Ә.Болғанбаев. Қазақ 
тіліндегі синонимдер сөздігі. А., 1962; 4) Орфографиялық 
сөздік. А., «Арыс», 2007; 5) Қазақ тілінің орфографиялық 

сөздігі. А., «Қазақстан», 1988; 6) М.Қараев. Қазақ тілі 
(фонетика, лексикология, морфология, синтаксис). А., 
«Ана тілі», 1993; 7) Мақтым Шәбжантайқызы. Ана тілім 
– азығым, адастырмас қазығым (Қазақ тілінің негізгі 
ережелері). Көкшетау, 2002; 8) Мұрат Сабыр. Қазақ тілі 
(Талапкерлерге тест үлгісіне негізделген көмекші құрал). 
Орал, 1999; 9) Ш.Бектұров. Қазақ тілі. А., «Атамұра», 
2006; 10) М.Шәбжантайқызы. Қазақ тілі пәнінен жоғары 
оқу орындарына түсушілерге арналған негізгі ережелер, 
тест тапсырмалары. Көкшетау, «Келешек-2030», 2008; 
11) Қ.Ибрагимов, Б.Базарғалиева. Қазақ тілі. Жоғары оқу 
орындарына түсушілерге арналған оқулық- тест. А., «Шың- 
кітап», 2007.

  

    

Жанар ПАШЕНОВА,
                                                          Тараз қаласындағы

Төле би атындағы 
№8 гимназияның мұғалімі.

САН ЕСІМНІң МАҒЫНАЛЫҚ 
ТҮРЛЕРІ. ЕСЕПТІК САН ЕСІМ

(6-сынып)

Сабақтың мақсаты: білімділік – сан есімнің 
мағыналық түрлерімен таныстыру, алған білімдерін 

пысықтап, теориялық ұғымдарын мысалдар арқылы терең 
меңгерту; дамытушылық – сұрақ-жауап, тапсырмалар 
арқылы оқушылардың есте сақтау, өз бетінше ойлау, өзіндік 
пікір айту іскерліктерін дамыту; тәрбиелік – ынтымақ пен 
бірлікке, жолдастық көмек көрсетуге, адамгершілік ізгі 
қасиеттерге баулу.

Типі: жаңа білімді меңгерту. Түрі: аралас сабақ. Әдісі: 
сұрақ-жауап, түсіндірмелі, кубизм, ой толғаныс стратегиясы. 
Көрнекілігі: слайдтар, оқулық, дидактикалық материалдар 
жинағы. Пәнаралық байланыс: әдебиет, математика, 
халықтық педагогика.

Сабақ барысы.
І. Ұйымдастыру: а) оқушылардың сабаққа қатысуы 

қадағаланады; ә) оқу құрал-жабдықтары тексеріледі; б) 
сынып 3 топқа бөлінген.

ІІ. Үй жұмысын тексеру. 161-жаттығу. Сан есімдерді 
қатыстырып «Біздің сынып» деген тақырыпта жазған  
шығармалары тексеріледі.

ІІІ. Жаңа сабақ.
Сан есімнің мағыналық түрлері. Есептік сан есім

Біздің мектеп
Ауласы кең, үш қабатты ғимараттан тұратын біздің 

гимназия 1992 жылы маусымның 1 жұлдызында қазақ орта 
мектебі болып ашылған. 1993 жылы мектепке Төле би есімі 
беріліп, 1997 жылы қазақ тілінде дәріс беретін мектеп-
гимназия болды.

Біздің мектепте мың екі жүздей оқушы білім алады. Бір 
сыныпта жиырма бес-жиырма жетіден оқушы отырады. 

Өтілетін пәндердің өз сынып бөлмелері бар. Солардың 
ішіндегі үшеуі – қазақ тілі мен әдебиеті кабинеттері.

ІV. Жаңа білімді бекіту. 162-жаттығу (жазбаша).
            Ішіне (дара)                Сыртына (күрделі)
Үш, тоғыз, жеті, бір, мың      Екі жүз тоғыз, тоғыз мың 
                                                 екі жүз, екі миллион екі 
                                                 жүз мың, жиырма екі, 
                                                 жиырма алты, жүз елу
                                                 екі, он жеті 
163-жаттығу (ауызша). Үлгідегі есептің жауабын табу.
(Жауабы: 1311 оқулық әкелінген. Күрделі, есептік сан 

есім).
V. Сергіту сәті. Әр топқа бір-бір математикалық 

жұмбақтарды беріп, есептік сан есімді тапқызу. Оларды 
құрамына қарай ажырату.

І топ: Мұз айдында жеті бала
     Асыр сап жүр сырғанап.
      Сырғанамай екі бала
      Жағалауда тұр қарап.
      Енді осы баланың 
      Санын айтсаң жарадың. 
ІІ топ: Екі аяқ пен екі қол, 

(тоғыз)

 Сан есім мағынасына қарай 

Есептік сан есім 

Есептік сан есім заттың 
нақтылы санын 
білдіріп, қанша, неше 
деген сұраққа жауап 
береді. 

Реттік сан есім 

Болжалдық сан есім 

Топтау сан есім 

Жинақтық сан есім 

Бөлшектік сан есім 

      Бір ауыз бен бір тілің.
      Нешеу болды, қане, бол,
      Санап шығар кім бұрын?
ІІІ топ. Тал басында  тізіліп
      Он жапырақ тұр еді.
      Жел соқты да үзіліп
       Ұшып кетті біреуі.
      Ізінше оның жұлынып
     Түсті тағы бесеуі.
     Тұр әлі де ілініп
      Жапырақтың  нешеуі? 
V. Дамытушылық кезең.
1. Көп нүктенің орынына тиісті сан есімді жазып, 

қалай түрленіп тұрғанын анықтаңдар.
1. Білекті .....  жығар,  
(бір – есептік сан есім, -ді – табыс септігі)
Білімді ..... жығар.    
(мың – есептік сан есім, -ды – табыс септігі)
2. ...  ... тістен шыққан сөз
(отыз екі – атау септігі, күрделі)
... рулы елге тарайды.       
(отыз – атау септігі, дара)
3. ... бірі – қыдыр.    (қырық – есептік сан есім, -тың – ілік 

септігі)
4. ... атасын білген ер (жеті – есептік, атау септігі)
... жұрттың қамын жер. (жетпіс – есептік, атау септігі)
5. Ер  жігіттің ...  сөйлегені өлгені. 
(екі – есептік, атау септігі) 
6.... кесірі ... тиеді   
(бір – есептік, -дің – ілік септігі), (мың – есептік, -ға – 

барыс септігі)
2. Семантикалық кестені толтырыңдар. 

(алты)

(төрт)

Сөздерден сан есімдер 
шығарып, құрамын 

анықтау

Сандарды 
жазу

Дара 
сан 

есімдер

Күрделі 
сан 

есімдер

Кекілік 2 +
Түшкіру 
Алтын жүзік
Жетілді 
Жүзім  біркелкі пісіпті.
Күшті 
Тоғызқұмалақ 
Балтыр 
Тон сегіз еді.
Мыңбай – күшті жігіт.
Оның бесігі
Кейбір 
Қырық жеті мал

3. Ойтолғаныс стратегиясы. Сан есімдерді қатысты-
рып, берілген тақырыптарға ойтолғау жазыңдар.

І топқа – 20 теңгемен сөйлес.
ІІ топқа – 10 жылдан кейін тақта қандай болады деп 

ойлайсың?
ІІІ топқа – 8 шиден мүсін жаса.
VІ. Сабақты қорыту. 
Кубизм әдісі арқылы сабақты қорыту.
1. Салыстырыңыз  (Сан есім/Сын есім).
2. Зерттеңіз 
(Сан есім, құрамы, мағынасына қарай бөлінуі).
3. Қолданыңыз  (Сан есім қатысқан жұмбақ, жаңылт-

паш, мақал-мәтелдерді табу).
VІІ. Үйге тапсырма. Есептік сан есімдерді пайдала-   

нып жұмбақ құрастыру. Мысалы: Үш-төрт қана тісі бар, 
Шөп көтерер күші бар (айыр).

VІІI. Бағалау. Сабаққа қатысқан оқушыларды бағалау.

Раиса САНДЫБАЕВА,
Ю.Гагарин атындағы 

№8 орта мектептің мұғалімі.
Қызылорда облысы,

Байқоңыр қаласы.

ҒЫЛЫМИ ӘДЕБИЕТ ТІЛІНІң СӨЗ 
БЕДЕРІ

(Қоғамдық-гуманитарлық бағыт, 10-сынып)

Сабақтың мақсаты: білімділік – оқушылардың сөз 
бедері және стиль, сөйлеу тілінің сөз бедері, публицистикалық 
шығарма, ресми іс-қағаздары тілінің сөз бедері туралы 
білімдерін кеңейтіп, ғылыми әдебиет тілінің сөз бедерін 
меңгерту, сигнификат ұғымымен таныстыру, мәтін ішінен 
ғылыми әдебиет тіліне тән сөз бедерлерін таба білуге үйрету, 
әр түрлі талдау дағдыларын жетілдіру; дамытушылық – 
деңгейлік тапсырмалар орындауда жұмысты түрлендіру 
арқылы оқушылардың ақыл-ой, таным белсенділіктерін 
арттыру, шығармашылыққа баулу, сөздік қорын молайту; 
тәрбиелік – шәкірттердің оқуға деген саналы көзқарастарын 
арттыру, ғылымға көңіл бөлгізу, ұжымдық іскерліктерін 
ұштау, деңгейлеп саралап оқытуда оқушы бойындағы 
адамгершілік құндылықтарды жетілдіру, табиғатты қорғауға 
баулу, қоғамдық ортаға икемді жеке тұлғаны қалыптастыру.

Тегі: жаңа сабақты меңгерту. Түрі: дамыта оқыту. Әдісі: 
түсіндірмелі көрнекілік, ішінара іздендіру, сұрақ-жауап, 
баяндау, репродуктивтік, практикалық әдіс, деңгейлік 
тапсырмалар. Жабдығы: тірек сызбалар, деңгейлік 
тапсырмалар, суреттер, слайдтар. Техникалық құрал: 
кодоскоп, теледидар. Пәнаралық байланыс: орыс тілі, 
ағылшын тілі, биология, физика, география.

Сабақтың барысы.
I. Ұйымдастыру.
II. Үй тапсырмасын тексеру.
§31. Ресми іс қағаздары тілінің сөз бедері. 1-қатарға 

сенімхат, 2-қатарға түсінікхат, 3-қатарға өтініш жазып келу 
тапсырылған.

а) 3 оқушы тест тапсырмасын, ә) 2 оқушы тақтада 
үлестірмемен жұмыс орындайды.

- Қане, үйге берілген ресми іс қағаздарының орындалуын 
тексерейік. 2 оқушы сенімхат, 2 оқушы түсінікхат, 2 оқушы 
өтініш оқып талдап, ресми іс қағаздары тілінің сөз бедерлерін 
табуы керек.

Ресми іс қағаздары тілінің сөз бедері – дайын сөз үлгілері 
мен тілдік стандарттарды қолдану арқылы сөздің ресми 
«қалыпқа» түсуі.

III. Үй тапсырмасын бекіту. «Бестік» кімге бұйырады?
«Стиль» терминінің мағынасы.
IV. Жаңа сабақ.
- Біз, балалар, публицистикалық шығарма тілі мен ресми 

іс қағаздары тілінің сөз бедерін меңгердік, кез келген мәтін 
ішінен ажырата аламыз.

Бүгінгі сабақта «Ғылыми әдебиет тілінің сөз бедері» 
тақырыбын өтеміз. Дәптерлеріңді ашып, күннің жадын және 
тақырыпты жазып қойыңыздар...

- Жаңа сабақта ғылыми әдебиет тілінің сөз бедері туралы 
түсінік алып, тақырыптың атына сай ғылыми әдебиет тілінің 
қолданылу мақсаты, қолданылу аясы, стильдік сипаты, 
ерекшелігіне тоқталып, мәтін ішінен ғылыми әдебиетке тән 
сөз бедерлерін таба білуге дағдыланамыз.

- Ғылыммен кімдер айналысады? (Ғалымдар)
- Қандай атақты физик, химик, биолог, тіл ғалымдарын 

білесіңдер?..
- Балалар, ғылыми әдебиет дегенде есіңізге не түседі?

- Физика, химия, биология, география, математика, 
медицина, педагогика, психология, этнопедагогика, т.б.

- Дұрыс, балалар, ғылыми әдебиетке әр түрлі ғылым 
негіздері – математика, физика, астрономия, жаратылыстану, 
жануартану, географиялармен қатар ғылыми-танымдық 
баспасөз құралдары («Зерде», «Әлем ғажаптары», т.б.), 
сондай-ақ оқу құралдары жатады.

Ғылыми әдебиет ғылыми еңбектерде, зерттеулерде 
қолданылады. Оның мақсаты – зат, құбылыс мәнін ашу, 
шындықты ұғым түрінде логикалық жүйемен бейнелеу. 
Стильдік сипаты: айтылатын сөз, ой дәлелді, нақты тура 
мағынада қолданылады.

Денотат – сөздердің тұрмыстағы нақты бір заттың 
атауы түрінде жұмсалуы.

Мынау – алюминий қасық.
Сигнификат – оқулықтар мен ғылыми әдебиеттегі 

атаулардың ақиқаттағы нақты бір заттың (денотаттың) 
атауы түрінде емес, ұғымдардың таңбасы ретінде 
жұмсалуы.

Алюминий – АI, Д.И.Менделеевтің периодтық 
таблицасында III топтың негізгі топшасындағы 
металдардың бірі, реттік нөмірі – 13, салыстырмалы 
салмағы – 27.

Алюминий – күмістей ақ түсті жылтыр металл, иілгіш, 
жылуды, электр тогын жақсы өткізеді.

Екі сөйлемді салыстыра қай ғылым саласына жататынын 
анықтау, сөздерді салыстыру.

Ғылыми әдебиет тілінің сөз бедері не екенінің ережесін 
қорытып шығарайық (Кодоскоппен көрсету).

Белгілі бір атаулардың ақиқаттағы затты емес, сол 
заттың санадағы, ұғымдағы (дерексіз) атауы ретінде 
жұмсалуын ғылыми әдебиет тілінің сөз бедері деп атайды.

Деңгейлік тапсырмалар.

Міндетті деңгей. 141-тапсырма.
1. «Інжугүл» мәтінін көшіру: а) ғылыми әдебиетке тән сөз 

бедерлерінің астын сызу; ә) 1-сөйлемге толық синтаксистік 
талдау; б) інжугүл сөзіне фонетикалық талдау (плакаттан 
көрсету); в) өсімдік сөзіне морфологиялық талдау.

2. «Қызыл кітапқа» енген тағы қандай өсімдіктерді 
білесіңдер?

1. «Ғарыш сәулелері» мәтініне сатылай кешенді талдау.
Кодоскоптан ғарыш сәулесін, оны өлшейтін құралдарды 

көрсету.
Шығармашылық деңгей.
«Шешеннің сөзі – ақылдың көзі» әңгімесіндегі ғылымның 

артықшылығын есте сақтаңдар.
Бірде Әзірет Әлі шешенге он жөйіт келіп «Бір сұрақ 

берейік, шын саңлақ болсаң, он түрлі жауап тауып сөйле» 
дейді. Сонымен жаңағылар Әзірет Әлі шешенге:

- Ғылым артық па әлде мал артық па?- деп сұрақ қойыпты. 
Сол мезетте шешен былай депті:

- Біріншіден, ғылым артық. Өйткені ғылым әулие-
әнбиелердің мирасы, ал мал – Қарынбайдың мирасы.

Екіншіден, ғылым сені сақтайды, ал малды сен сақтайсың.
Үшіншіден, ғылымның досы көп, ал малдың дұшпаны 

көп.
Төртіншіден, ғылымды жұмсасаң арта береді, ал малды 

жұмсасаң азая береді.
Бесіншіден, ғылым саған құрметті атақ береді, ал мал 

саған сараң деген атақты қалдырады.
Алтыншыдан, ғылым өзін-өзі сақтайды, ал малды үнемі 

күтіп бағу, күту керек.
Жетіншіден, ғылым қиямет күні иесіне шапағатын 

қылғызады, ал мал иесіне қисапсыз жауап бергізеді.
Сегізінші, ғылым тозбайды, жоғалмайды. Мал болса 

қолдың кірі: өледі, жоғалады.

Тоғызыншы, ғылым көңілді нұрландырады, адамға ақыл-
ой қосады, ал мал масаттандырады, болған үстіне бола түссе 
екен деп дүниеқоңыз етеді.

Оныншыдан, ғылым құдайға зәһат, таупиық, ғибадат 
қылады, ал мал өз иесінің көңіліне тәкәппарлық салады.

V. Жаңа сабақты бекіту.
- Балалар, бүгінгі өткен «Ғылыми әдебиет тілінің сөз 

бедері» тақырыбын қорыту мақсатында мына суреттерді 
сөйлетейік. 

6 топқа алты түрлі сурет (түйе, қасқыр, жылқы, бүркіт, 
марал, арқар) таратылады. Сол сурет ғылымның қай саласына 
жататынын айтып, сөйлем құрап, ішінен сол ғылымға тән 
сөз бедерлерін табу.

- Ғылымға ақын-жазушыларымыз көп мән берген, өз 
шығармаларында кейінгі ұрпақты ғылым-білімді үйренуге 
шақырған. Ұлы Абай «Ғылым таппай мақтанба» десе, 
халқымыздың жарық жұлдызы Ыбырай «Үміт еткен, 
достарым, сіздерге бердім батамды» деп жырлайды. 
Көрнекті ақындар Шәңгерей Бөкеев пен Мәшһүр Жүсіп те 
ғылымға көп көңіл бөлгендігін әдебиеттен өттік.

Шәңгерей Бөкеевтің өлең жолдары кімнің есінде бар? 
(Оқысаң, ғылым нұрын білім асар, Көңілдің кіршік басқан 
көзін ашар).

- Мәшһүр Жүсіптің ғылым туралы айтқан пікірін еске 
түсірейік (Ғылым-білімге ғұмырын сарп еткен пенденің 
жаны тірі, сыйлы болады).

- Сонымен, «Ғылыми әдебиет тілінің сөз бедері» дегені-
міз не? Мысал келтірейік...

VI. Үйге тапсырма.
§32. 140-тапсырма. Мәтінді түсініп оқу, жануартану 

ғылымына тән сөз бедерлерін теріп жазу. «Артық ғылым –  
кітапта» тақырыбына эссе жазу.

VII. Оқушылардың білімдерін бағалау.

Ақмарал ҚҰСПАНОВА, 
Ф.Энгельс атындағы

 орта мектептің мұғалімі.
Атырау облысы,

Құрманғазы ауданы,
Сафон ауылы.

ШАРТТЫ РАЙ
(7-сынып)

Сабақтың  мақсаты: білімділік – оқушыларға шартты 
рай туралы мағлұмат беру, жасалу жолдарын түсіндіру; 
дамытушылық – шығармашылық тапсырмаларды орындау 
арқылы алған мәліметтерді тереңдету, оқушыларды еркін 
сөйлеуге, ойын ашық айта білуге бағыттау, тіл байлығын 
жетілдіру; тәрбиелік – ұжымдасып еңбектенуге, әдептілікке, 
сөздің мағынасына мән беруге, білім алуға, тілді құрметтеуге, 
Отанды сүюге, адамгершілікке, тапқырлыққа тәрбиелеу, 
оқуға деген құштарлықтарын ояту. 

Типі: жаңа білімді меңгерту. Түрі: ізденіс сабағы. Әдісі: 
сұрақ-жауап, талдау, топтастыру, түсіндіру, шығармашылық 
тапсырма. Көрнекілігі: интерактивті тақта, суреттер, 
Мұқағали өлеңдері жазылған дискі, слайд. Пәнаралық 
байланыс: әдебиет, музыка.

Сабақтың барысы.
І. Ұйымдастыру. а) Сәлемдесу.
- Балалар, бүгін бізге қонақтар келіп отыр. Қоршаған 

ортамен, қонақтармен амандасайық.
- Сәлеметсіз бе, Күннің көзі?! Сәлеметсіз бе, аспан?! 

Сәлеметсіз бе, Жер-ана?! Сәлеметсіз бе, қонақтар?! 
Сәлеметсіз бе, мұғалім?! Сәлеметсіз бе, достарым?! 

ә) Оқушылардың сабаққа қатысымын тексеру.
б) Сыныпты екі топқа бөлу: 

І топ  – «Болашақ», ІІ топ –  «Парасат». 
в) Бағалау парағы. 

ІІ. Үй тапсырмасын тексеру: 1) 173-жаттығу; 2) 
«Атаңның баласы емес, адамның баласы бол...» атты 
ойтолғау жазу.

ІІІ. Өткен сабақты пысықтау. 
Топтастыру стратегиясы 

Бұйрық рай                               

ІV. Жаңа сабақ.
Интерактивті тақтадан шартты райдың сызбасын көрсету. 
1. Өмірден көп нәрсені үйренсек,білсек дейміз.
2. Еңбек етсең ерінбей,тояды қарының тіленбей.
3. Сен айтпасаң да, мен оны біліп отырмын.
4. Оның осында келетінін білсемші.
5. Мен болсам ауылда қалдым.
Шартты райдың жіктелу үлгісі (Оқулықтың 

106-бетіндегі сызба слайд түрінде көрсетіледі). 
V. Жаңа сабақты бекіту кезеңі.

 



40

1) Оқулықпен жұмыс. 175-жаттығу.
2. Сұқбат.Тақырыбы: «Қазақстан Тәуелсіздігіне – 20 

жыл».
3. Шығармашылық тапсырма. «Галереяны аралау» 

стратегиясы.
(Қазақстан жеріне, табиғатына байланысты суреттер 

көрсетіледі. Суреттермен таныса отырып шығарма жазу.)
Тақырыбы: Туған жерім менің – Қазақстаным! 
Күй орындалады.  
4. Морфологиялық талдау.
Барсаңыз,оқытсақ.                                                                                                
5. Шығарманы оқыту.
6. Ашық хат. 
Тапсырма: Құрбыларының ашық сабаққа тарту ретінде 

жазған өлеңдерін оқу, ішінен бұйрық, шартты райлы 
етістіктерді табу.

7. Поэзия минуты:
а) Мұқағали өленін тыңдату (М.Мақатаевтың өз 

дауысымен оқылған өлең).
ә) Сынып оқушыларының өз туындыларын тыңдау. 
VІ. Қорытындылау. INSERT 

+
Білемін

!
Жаңа ақпарат

?
Ізденемін

VІІ. Білімдерін бағалау.
VІІІ. Үйге тапсырма. 1. Шартты рай ережесін жаттау. 2. 

176-жаттығуды жазбаша орындау.
ІХ. Рефлексия: Бүгінгі сабақтан алған әсерің  қандай? 

(Сабақтан алған әсерлеріңізді түстер арқылы көрсетіңіздер.) 
Жасыл түс. Жаңа сабаққа көңілім толды. 
Сары түс. Бүгінгі сабақ сезіміме әсер етті.     

Қазақ әдебиеті: озық тәжірибе, ортақ әдіс

Гүлвира БЕГАЙДАРОВА,
Сәкен Сейфуллин атындағы
№4 орта мектептің мұғалімі.

Қызылорда қаласы. 

ТАХАУИ АХТАНОВТЫң “КҮЙ 
АңЫЗЫ” ӘңГІМЕСІ

(8-сынып)

Сабақтың мақсаты: білімділік – жазушы 
шығармашылығының тарихи негіздері туралы оқушы 
білімдерін бір жүйеге келтіру, мазмұнын ашу, адамгершілік 
құндылықтар туралы әңгімелеу; дамытушылық – рухани 
нәрін оқушы бойына сіңіру, әдеби тілде сөйлеу дағдыларын 
қалыптастыру, оқушылардың ойлау жүйесін жетілдіру, есте 
сақтау қабілетін дамыту; тәрбиелік – оқушының өнерге 
деген эстетикалық қызығушылығын арттыру, өнерге, өнер 
адамына деген құрмет сезімін қалыптастыру, халқымыздың 
мәдени мұрасының дамуына үлес қосуына тәрбиелеу.

Түрі: аралас сабақ. Әдісі: СТО стратегиялары, пікірін 
айту, қарсы сұрақ қою, оқулықпен жұмыс, топтастыру, ой-
қозғау, талдау, іздендіру, салыстыру, слайдпен, интерактивті 
тақтамен жұмыс. Көрнекілігі:  автор шығармалары, 
кестелер, суреттер.

Сабақтың барысы.
І. Ұйымдастыру.      
Оқушыларды түгелдеу, сабаққа назар аударту. 
ІІ. Үй тапсырмасын пысықтауға арналған сұрақтар:
1. Қазақ халқының қандай ұлттық аспаптарын білесіңдер? 

2. Күй дегеніміз не? 3. Күйдің қандай түрі бар? 4. Күйші 

дегеніміз кім? 5. Қазақтың қандай күйшілерін білесіңдер? 
6. Жаңа күйдің толық аяқталып, жарыққа шығуына не әсер 
етті? 7. Қыз таңдауы неге жас жігітке түсті? 8. Күй құдіреті 
қандай ғажайыптар жасады? 9. Қарт күйші неге домбырасын 
жас шәкіртіне берді? 10. Әңгімеден өзіңе қандай сабақ 
алдың?

ІІІ. Жаңа сабаққа өту.
Жоспары:
Қайталау – білім анасы.
1. Көкпар (сұрақ-жауап).
2. Біле бергім келеді, біле бергім.
3. Семантикалық карта.
4. Сахналық көрініс.              
5. Білімді бекіту, қорыту.
6. Бағалау.
Көкпар (сұрақ-жауап).
1-ұяшық: 1. Тахауи Ахтанов кім? 2. Аңыз дегеніміз не? 

Оның түрлеріне тоқтал. 3. Әңгімеден шешендік сөздерді 
тап. 4. Естемес күйші бейнесінің моделін жаса. 4. Әңгімеде 
махаббат мәселесі қалай көтерілген?   

2-ұяшық: 1. Мәтіннің мазмұнын баянда. 2. Мәтіннен 
түсініксіз көнерген сөздерді табу, мағынасын ашу. 3. 
Жаңылға мінездеме бер. 4.  «Кейіпкерге хат» әдісі бойынша 
өзіңе ұнаған кейіпкерге хат жаз. 5. Түйені не себептен киелі 
жануарға жатқызады? 

3-ұяшық: 1. Әңгімені сен қалай аяқтар едің? 2. 
Оразымбеттің моделін жаса. 3. Түйе туралы мақал-
мәтелдерді айт. 4. Әңгімеден көрініс келтір. 5. «Екі күйші 
өнеріңді бірдей салыңдар» деген қыз сөзінің мағынасын айт.

Сен білесің бе? 
Оқушылардың түйе малына байланысты қаншалықты 

біліп келгендерін байқайық.
Түйе малына байланысты сөздер

Қом –түйе өркешінің тәтті майы. Мұрындық – жетектеу 
үшін түйе мұрынына.  көлденең өткізілген кішкене ағаш. 
Шуда –түйенің балақ жүні, мойын қылы.

Төлі  – бота, ботақан, тайлақ, көшек, буыршын. Атан – 
кестірілген түйе.

Түйе туралы мақал-мәтел, тұрақты тіркес:
Нар жолында жүк қалмас. Көрмес түйені де көрмес. Ақ 

түйенің қарыны ақтарылды. Нар маяның шұбаты – Нардай 
ердің қуаты. Ботасы бар түйелер боздамай от жемейді. 
Түйе жантақ жегісі келсе, басын созады. Шөлге шықсаң 
шөл екенін біліп шық, Шөл тәңірі –  сары атанға мініп шық. 

Біле бергім келеді, біле бергім...
Қазақтың саз аспаптары – ұрпақтан ұрпаққа мирас болып 

келе жатқан мәдени мұра. Халық өз өмірінде болған оқиғалар 
мен тіршілік тынысына, табиғат сұлулығына тебірене, 
көңілінен жарып шыққан  төл туындыларын саз аспаптар 
арқылы бейнелеп отырған. Күй жанрында халықтың 
өткендегі өмірі, тұрмыс-тіршілігі, салт-санасы, әдет-ғұрып, 
дүние танудағы көзқарасы, арман-тілегі, т.б. қамтылады. 
Домбыраны халқымыз қастерлеген, домбыраны серік еткен 
өнер адамдарына ерекше құрмет көрсеткен. Домбырамен 
орындалатын күй өнерінде табиғат құбылыстары, аңыз-
ертегілер, тарихи оқиғалар суреттеледі.

Қазақ халық аспаптық музыкасының ішінде күй жанры 
ерекше феномен деп саналады. Ол Қорқыт, Тәттімбет, 
Құрманғазы, Дина, Дәулеткерей, Ықылас, Абыл, Байсерке, 
Махамбет, Сейтектердің ғажайып күйлерінен бастап, Нұрғиса 
Тілендиев, Секен Тұрысбековтердің тамаша күйлеріне 
дейін  ұзақ эволюциялық жолдан өтіп, қазақ халқының сан-
салалы тыныс-тіршілігі мен өмірін домбыра мен қобыздың 
сиқырлы тілімен жеткізе білді. Күйші композиторлар өз  
туындыларында қазақ халқының ішкі психологиялық жан 
дүниесін, дүниеге көзқарасын бейнеледі.

Аңыз

          Тарихи                                             Шежірелік
      (Кенесары,      Топономикалық           (ру, тайпа , жүз)
Жошы хан, т.б.      (жер-су атына 
“Шұбар киік”,        байланысты)
“Ақсақ киік”          “Келінтөбе”
“Күй аңызы” әңгімесінің сюжеттік-композициялық 

құрылысы
К                    сазгер.
Ү                     күй тартады.
Й                    домбырамен орындайды.
Ш                   сыбызғымен орындайды.  
І                      қобызбен орындайды. 
«Күй аңызы» әңгімесінің сюжеттік-композициялық 

құрылысы
Пролог (кіріспе) → А) Автор баяндауы
                                                          Шарықтау шегі
                                             
                              «Нар идірген»                             Шешімі
                               күйінің тууы           
                                                                           Інгеннің иуі
                                                      
                                                               Қорытынды
                                                                          Қыз таңдауы
                                              Қарияның қолқасы
                                      Жаңа күйді тарту
                              Жалғыз отырған үйге кездесу
                      Күйшілердің жалғыз нарды көруі

 

 

Дамуы

Шиеленіс

Байланысуы

Басталуы

 

 

 

 

 
 

 

 

 

 



45

Түсініктеме күнделігін толтыру

Шығар-
ма 

Кейіп-
кер-
лері 

Оқиға 
желісі

Не 
суреттел-

ген?

Түйінді 
ой

Қазіргі
заманмен 

салыстыру

Концептуалдық кесте

Кейіпкер Өмірге 
көзқарасы

Адамгершілік 
қасиеттері

Сенің берер 
бағаң

Естемес
Оразымбет 
Жаңыл
Салыстыр 

Басты қасиеттері.
Мінездері, істеріндегі ұқсастық, 
өзіндік ерекшеліктері. 

Естемес Оразымбет 

Кейіпкерлер портреті Оразымбет Естемес Нар Жаңыл

Әдемі дөңгелек қара сақалды, 
тарамыс денелі, биік, дөңес 
мұрынды, кішілеу өткір қоңыр көзді, 
қатқыл өңді, қағылез кісі.

    

Түрі жүдеу, бүйірі солған, өркеші 
қисайған, тамыры қураған ағаштай 
семген, ірі тұлғалы, жас толы үлкен 
мөлдір көзді мүсәпір бейне.

    

Қою қара қасты, мөлдіреген қара 
көзді, дөңгелек жүзді, қара торы, 
талдырмаш денелі.

    

Сабақты қорыту сұрақ-жауап түрінде болады.
Шығарма неге “Күй аңызы” аталған? Шығарманың 

идеясы не? Жазушы қарт тағдырын дұрыс шешкен бе?
Оқушыларды бағалау.
Үйге тапсырма беру: “Өнер адамы болу оңай ма?” 

(шығарма жазу).

                                                              Нұргүл ӘМІРГЕРЕЕВА,
Мұхтар Мирманов атындағы       

жалпы орта білім беретін  
                                             мектептің мұғалімі.

Батыс Қазақстан облысы, 
Жаңақала ауданы, 
«Мортық» ауылы.

ЕЖЕЛГІ ДӘУІР ӘДЕБИЕТІНЕН 
ТЕСТ ТАПСЫРМАЛАРЫ

(Бастапқы бөлігі өткен санда)

72. Сәйф Сараи  Алтын  Орда   дәуірінде   қай  ханның  
тұсында   дүниеге  келген?

А)  Жәнібек хан;                        Ә) Мұхаммед Қожабек;
Б)  Тыныбек хан;                       В) Жошы хан;                       
Г) Өзбек хан.
73. Сәйф  Сараидың  « Түркіше  Гүлстан»  еңбегі   неше  

тараудан  тұрады?
А) 3;            Ә) 4;        Б)  5;             В) 6;          Г)  8.
74. Сәйф  Сараидың  төл   туындысын  анықта.
А)  Патшалардың  өмірі  туралы;                       
Ә) Суһайл мен Күлдірсін;
Б)  «Кәрілік пен әлсіздік»;                                  
В) «Тәрбиенің  ықпалы»;                       
Г) «Қарым-қатынас ережелері».
75.  Дүрбек  ақынның   дастанын  анықта.
А)  Кодекс  Куманикус;          Ә) Гүлстан бит-түрк;
Б)  Хұсрау-Шырын;                В) «Жүсіп-Зылиха»;           
Г) «Мұхаббат-наме».
76. Дүрбек ақынның «Жүсіп-Зылиха»  дастаны  

нешінші  жылы  жазылды?
А) 1404;     Ә) 1406;     Б)  1407;     В) 1408;     Г)  1409.

77. Дүрбек ақын дастанын қай  тілде  жырлады?
А)  Түркі тілінде;                      Ә) Қыпшақ  тілінде;
Б)  Парсы тілінде;                     В) «Араб  тілінде;                 
Г) Оғыз тілінде.
78. Дүрбек «Жүсіп-Зылиха» дастанында  нені  

жырлайды?
А)  Махаббатты;                                 
Ә) Пайғамбарлардың өмірін;
Б)  Әдептілік, сыпайылық;                
В) Адам бойындағы ең асыл қасиеттерді;
Г) Қатыгез, залым әкімдерді.
79. Әбілғазы Баһадүр кітабын  көрсет.
А)  Ұлы жүз  шежіресі;                  
Ә) «Абдулла  наме»;
Б)  «Түріктер шежіресі»; 
В) «Диқанбай батыр шежіресі»;           
Г) «Үш жүз  шежіресі».
80. Әбілғазының «Түріктер  шежіресі» еңбегі  неше  

тараудан  тұрады?
А) 6;         Ә) 7;        Б)  8;           В) 9;        Г) 10.
81. Әбілғазы Баһадүр  хан   кім  екенін  анықта.
А) Ғұлама тарихшы;            Ә) Ақын;
Б)  Тарихшы;                         В) Саяхатшы; Г) Жазушы.                 
82. Әбілғазы 60  жасқа  келгенінде хандық  билікті  

кімге  береді?
А)  Әкесі Арабмұхамедке;                     
Ә) Анасы Мейірбануға;
Б)  Жанғазы сұлтанға;
В) Баласы Ануш Мұхамедке;                 
Г)  Есім ханға.
83. Мұхаммед Хайдар  Дулатидің  әкесінің  есімін  

көрсет.
А)  Жүніс хан;                   Ә) Сұлтан Махмұд;

Б)  Мұхаммед Хусейн;               В) Құмайын батыр;               
Г) Мұхаммед Бабыр.
84. Мұхаммед  Дулатидің  өмір сүрген  жылдарын  

анықта.
А)  1499-1551;               Ә) 1498-1552;
Б)  1497-1551;                В) 1499-1550;        Г) 1498-1551.
85. Қазақтың  тұңғыш  тарихшысы Мұхаммед  Хайдар  

Дулатидің  еңбегін  анықта.
А)  «Түріктер  шежіресі»;         Ә) «Жамиғ-ат-тауарих»;
Б) «Абдулла-наме»;                   В) «Қыпшақ шежіресі»; 
Г) «Тарих-и-Рашиди».
86. «Тарих-и Рашиди» жылнама-шежіреде  қандай  

оқиға  баяндалған?
А)  Мемлекет  басқару туралы;
Ә) Ғұлама адамдар  туралы;
Б)  Қазақ  елінің көршілермен  қарым-қатынасы;                  
В) Тарихшылар  туралы;                      
Г) Моғолстан мен Қашқариядағы  оқиғалар  туралы.
87. Қадырғали  Жалайридың  әкесінің  есімін  көрсет.
А)  Қосым;            Ә) Темшік;          
Б)  Тәуекел;           В) Шығай;         Г) Ондан.
88. Қадырғали Жалайридың  еңбегін  анықта.
А)  «Шежіре-и түрік»;            Ә) «Абдулла-наме»;
Б)  «Жамиғ-ат тауарих»;         В) «Ұлы жүз шежіресі»;
Г) «Тарих-и Рашиди»
89. Қадырғалидің «Шежірелер  жинағы» атты  

шығармасы  нешінші  жылы  қай  жерде  жазылды?
А)  1602 ж. Ресейде;                    Ә) 1064 ж. Түркиада;
Б)  1065 ж. Қазақстанда;             В) 1603 ж. Бұхарада;
Г) 1606 ж. Стамбулда.
90. Көрнекті  мемлекет  қайраткері, даңқты  қолбасшы, 

ғұлама ғалым Захиридин Мұхаммед Бабырдың  әлемге 
әйгілі  прозалық  шығармасын  ата.

А)  «Шежірелер  жинағы»;             
Ә) «Тарих-и-Рашиди»;
Б)  «Түріктер  шежіресі»;
В) «Бабыр-наме»;
Г) «Абдулла-наме».
91. Мұхаммед  Бабырдың  өмір  сүрген  жылдарын  

анықта.
А)  1482-1533;              Ә) 1480-1530;
Б)  1483-1530;               В) 1481-1532;         Г) 1482-1531.
92. Мұхаммед  Бабыр  қай  қалада  дүниеге  келді?
А)  Бұхарда;                  Ә) Әндіжан қаласында;
Б) Самарханда;             В) Түркістанда;
Г) Мауереннахрда.
93. Бабырдың әкесі кім?
А)  Омар;                         Ә) Омархан;
Б) Әмір Темір;                 В) Ақсақ Темір;
Г) Омар Шейх.
94. Мұхаммед  Бабырдың  мемуарлық  еңбегі  қай  

тілде  жазылған?
А)  Шағатай  тілінде;              Ә) Араб  тілінде;
Б)  Түркі тілінде;                     В) Парсы тілінде               
Г) Қыпшақ тілінде.
95. Бабырдың  қолжазба түрінде  өлеңдер  жинағының  

неше  нұсқасы  бар?
А)  Бір;      Ә) Екі;     Б)  Үш;       В) Төрт;      Г) Бес.
96.  Көркем  шығармаларды  авторына  қарай  

сәйкестендір.
1  «Күлтегін», «Тоныкөк» жырлары   А) Сәйф Сараи             
2.  «Түркіше  Гүлстан» кітабы            Ә) Иоллық  Тегін
3.  «Диуани  хикмет»  кітабы         Б) Қожа Ахмет Иассауи                            
4.  «Құтты  білік» кітабы                   В) Махмұд  Қашқари
5.  «Диуани лұғат ат-түрік» жинағы Г) Жүсіп Баласағұни

Жауабы: 1) Ә; 2) А; 3) Б; 4) Г;  5) В.

97. Мына  еңбектерді  хронологиялық  дәуірлерге  
қарай  сәйкестендір.

 1  VI - IX   ғасыр                    А) «Бабыр-наме»             
 2.  X - XII  ғасыр                    Ә) «Оғыз-наме»
 3.  XIII - XIV  ғасыр               Б) «Тарих-и-Рашиди»                            
 4.  XIV - XIV  ғасыр               В) «Хибатул-хақайық»
 5.  XV - XVI  ғасыр                 Г)  «Кодекс  Куманикус»
Жауабы: 1) А;  2) Б:  3) В; 4) Ә; 5) Г.
98. Көркем  шығармаларға  кейіпкерлерін  

сәйкестендіріп  жаз.
 1  «Оғыз  ескерткіштері»              А) Фархат, Мария             
 2.  «Оғыз  қаған  жыры»               Ә) Адам ата, Хауа ана
 3.  «Құтты  білік»  кітабы             Б) Білге, Күлтегін                            
 4.  «Қисса  сул-әнбия» кітабы      В) Айқаған, Ұлық Түрік
 5.  «Хұсрау-Шырын» дастаны    Г)  Күнтуды, Айтолды
Жауабы:  1) А; 2) В;  3) Б; 4) Ә; 5) Г.
99. Мына  сөздерді  түсіндірме баламаларына  

сәйкестендір.
 1  Диуани хикмет    А) Үлгі-өнеге беру.             
 2.  Тоныкөк              Ә) Алланың ақ жолы туралы  жинақ.
 3.  Қаған                   Б) Шағын  ғылыми еңбек.                            
 4.  Трактат                В) Хан.
 5.  Тағылым              Г)  Бірінші  білімпаз.
Жауабы:  1) В;  2) Б;  3)А;  4) Ә;  5) Г.

Дұрыс  жауап кілттері

1 Ә 26 Е 51 А 76 Е
2 Б 27 Б 52 В 77 А
3 Б 28 В 53 Б 78 В
4 Ә 29 Ә 54 Е 79 Б
5 А 30 Б 55 Ә 80 В

6 Е 31 В 56 Б 81 Е
7 А 32 Ә 57 В 82 В
8 Б 33 Е 58 Е 83 Б
9 Б 34 В 59 В 84 А
10 В 35 В 60 А 85 Е
11 Ә 36 А 61 Ә 86 Е
12 В 37 Б 62 Е 87 А
13 Е 38 Ә 63 Ә 88 Б
14 Б 39 В 64 В 89 А
15 Б 40 Ә 65 Б 90 А
16 В 41 Ә 66 Е 91 Б
17 В 42 А 67 Ә 92 Ә
18 Б 43 Б 68 В 93 Е
19 Г 44 В 69 Е 94 А
20 А 45 Е 70 В 95 Ә
21 Е 46 Б 71 Ә 96 А
22 В 47 В 72 Е 97 Б

23 А 48 Е 73 Е 98 В
24 Б 49 А 74 Ә 99 Е
25 Б 50 Б 75 В

  

    

Динара ШАРИПОВА,
Ақжайық аграрлық-техникалық 

колледж оқытушысы.
Батыс Қазақстан облысы,

Ақжайық ауданы.

«ТАБИҒАТ ҚҰя САЛҒАН ҚҰЙМА 
ТАЛАНТ»

(Сегіз сері Баһрамұлының өмірі мен шығармашылығы)

Сабақтың мақсаты: білімділік – сал-серілер туралы 
танымдарын тереңдету, «Атақтының атақтысы» деп  Ғабит 

Мүсіреповтің өзі  баға берген Сегіз серінің ақындық, 
сазгер-лік, серілік, палуандық қырларын таныту, білімдерін 
тексеру, тереңдету; дамытушылық – оқулық және қосымша 
материалдар (электронды оқулық, интернет, ғылыми зерттеу 
еңбектер) деректерін тиімді пайдалануға, өз ойларын еркін 
жеткізуге, салыстыра білуге, компьютерде өз бетімен 
еркін жұмыс істей білуге, ой ұшқырлығына баулу және 
шығармашылық белсенділіктерін шыңдау, өзіндік дәлелді 
пікір, тұжырымды ой айтуға баулу, өз бетімен ізденуге  
үйрету; тәрбиелік – Сегіз сері туындыларының халықтық 
шығармаға айналғанын дәлелдеу арқылы «Өнер – өшпес 
қазына» екендігіне көз жеткізу, эстетикалық тәрбие беру, 
пайым-парасатын кеңейту, халық өнерпаздарын  бағалауға, 
ұлттық өнерді қастерлеуге тәрбиелеу.

Түрі: зерттеу сабағы. Типі: мультимедиалық. Әдісі: 
сұрақ-жауап, топтық жұмыс, зерттеу, сын тұрғысынан ойлау 
технологиясының  элементтері.

Көрнекілігі: компютердегі слайд-кестелер. Пәнаралық 
байланыс: тарих, музыка.

 Сабақтың барысы.
1. Ұйымдастыру. Сынып  оқушыларының назарын 

аударып, сабаққа бейімдеу.
2. Жаңа сабақ. Ойшақыру. Ән – жұмбақ.    
- Балалар, бұл әнді естулеріңіз бар ма? Қай кинофильмді 

еске түсіреді? Ән қалай аталады деп ойлайсыңдар? (Бұл 
Сегіз серінің әні «Гауһартас»)

Мұхаммед-Қанапия болса да атым,
Сегіз деп атап кеткен мені халқым.
Өнердің бойға біткен арқасында
Үш жүздің сал-сері еттім азаматын.
Бүгінгі сабағымыз осылайша даласын ән мен күйге 

бөлеген табиғи дарын, сал-серілердің падишасы, қазақ 
халқының маңдайына біткен шоқтығы биік біртуар перзенті 

Сегіз серінің өнегеге  толы өмірі, әсем де сазды әндері 
жайлы болмақ. Алдын ала берілген тапсырмалар бойынша 
дайындықтарыңды тексере отырайын. Өздеріңе INSERT 
картасын үлестіремін. «Білемін» бағанына тақырыпқа 
қатысты білетін мәліметтерді толтырыңдар.

V 
Білемін

+
Мен үшін жаңалық

?
Таң қалдырды

Ұсынылған әдебиеттер: 1) 10-сыныптың қазақ әдебиеті 
оқулығы, 146, 147-беттер; 2) И.Кенжәлиев. «Сегіз сері», 
«Қазақ әдебиеті» газеті; 3) Нәбиден Әбуталиев. «Сегіз 
сері», 74-80-беттер; 4) Серік Қосан. «Сегіз сері кім?». Қазақ 
әдебиеті. 22.09.2006.  № 38; 5) Серік Қосан. «Сегіз сері 
Баһрамұлы Исатай-Махамбет көтерілісіне қатысқан ба?». 
08.09.2006, №367.

«Сегіз серіні тану» картасы
Мұғалім Оқушы

1. Шын есімі Мұхамед-Қанапия 
бола тұра Сегіз сері атануы 
неліктен?

Сегіз жасында тайға мініп аңға 
шығып, шиті мылтықпен киік 
атып алады.

2. Сегіз түрлі қасиетін санамалап 
айтып бер.

1) әнші; 2) ақын; 3) зергер; 
4) атбегі; 5) құсбегі; 6) палуан; 
7) жыршы; 8) батыр.

3. «Ер тегіне тартар» деген сөз 
бар. Сегіздің арғы тегі туралы не 
білдіңіздер?

1. Толыбай сыншы.
2. Қожаберген жырау.
3. Баһрам батыр.
4. Шақшақ шешен.

4. Білімі

Қызылжардағы «Приходская 
школада» орысша оқиды. 
Омбыдағы  Сібір казак-орыс 
әскери училищесінің үздік 
шәкірттерінің бірі болған.

Қосымша дерек: Мұхамедқанапия Шоқанның да шын есімі.
Деректерде Сегіз сері Шыңғыс Уәлихановпен достасып, кейін 
Шыңғыс Құсмұрынның аға сұлтаны болғанда, Сегіз сері ән салып, 
жыр айтып, күй тартып, оған барып, қонақ болып жүрген. Шыңғыс 
дүни еге жаңа кел ген сәбиіне соған ұқсап өсер ме екен де ген тіле умен 
Мұха медқана пия деп азан шақыр тып ат қояды.

«Ғашықтық пен сұлулық салған әні». Семантикалық 
карта. Берілген үзінді қай шығармасынан алынған және 
теңеу, эпитетті табу.

Ән атауы
Шығармадан үзінді

«Кө-
кем-
ай»

«Наз 
қо-

ңыр»

«Қыз-
ға 

сәлем»

«Гау-
һар 
тас»

«Мақ-
пал»

  Ақ жүзі ай бейнелі 
кейіпте еді,  Салғаны 
ән шырқатып бәйіт 
еді. Азырақ Мақпал 
жайлы сөз сұрасам,                                           
Жеңгесі айтпай сырды, 
кейітеді.
Ажарың ашық екен атқан 
таңдай, Нұрлы екен екі 
көзің жаққан шамдай.                                          
Анаңнан сені тапқан 
айналайын, Күлім 
көз, оймақ ауыз, 
жазық маңдай. Ел 
қыдырып іздесем,                           
Табар ма екем, көкем-ай.                  
Орта бойлы, қара көз 
шырайлым -ай,  Бір 
сөйлеспей өзіңмен 
тынармын ба-ай!  Ақша 
жүз, бота көзді, қасың 
қара, Шашыңды түнде 
жуып, күндіз тара. 
Ниязбен екеуіміз келген 
шақта, Мақпалжан 
бұлғақтамай бізге қара.     
Ай қабақ, алтын кірпік, 
қызыл ерін,   Кел десең, 
неге аяйын аттың терін?! 
Сары ағаш сазға біткен 
секілденіп, Қай жерде 
отыр екен  бұраң белім?!

Қосымша дерек. Оның көп өлеңі, әні халықтық  шығармаға айналып, 
ел ішінде осы кезеңге дейін халық әндері ретінде орындалып жүр. 
Бұдан шығатын қорытынды: Сегіз әндері алқалы топтың ажары 
болғандығы,халықтың сүйікті әндеріне айналғандығы. Мысалы: 
«Гауһартас», «Назқоңыр», «Ақбұлақ» өлеңдері негізінен махаббат 
лирикасына жатады.  «Гауһартас», «Ақбұлақ» өлеңдерінің шығу 
тарихына қысқаша тоқталу.

Сегіз сері – халқымыздың інжу-маржанын бүгінгі    
күнге жеткізген айтулы жыршы.

↓
«Қозы Көрпеш-Баян сұлу»

↓                               
«Қыз Жібек»

↓
«Айман-Шолпан»

↓
«Ер Тарғын»

Академик-жазушы Ғабит Мүсірепов «Ұлпан» повесінде 
Сегіз сері жайлы былай деп жазған:  «Бұлар шайға отыра 
бергенде айқайға басып Керейдің бір топ ақын-әншілері 
келді...  Бұл келген Керей аталатын көп рулы елдердің аты 
шулы ақын-әншілері, жыраулары еді. Ақын Шәрке сал, 
соқыр Тоғжан ақын, Нияз сері, Сапарғали ақын, тағы үш-төрт 
перілері. Бәрі де – атақтының атақтысы Сегіз сері ақынның 
мұрагерлері. Бұл елдерде «Қозы Көрпеш-Баян сұлу», «Қыз 
Жібек», «Ер Тарғын» жырлары Сегіз серінікі деп саналады».  

Өз бетімен жұмыс. Деңгейлік тапсырмалар:
1-деңгей.  Сегіз сері сол кезеңде болып жатқан қоғамдағы 

саяси-әлеуметтік өзгерістерге күрескер ақын ретінде 
қатысты ма?

2-деңгей. Қандай күрескер ақындардың ісін жақтап, 
оларға арнау жырларын шығарған?

3-деңгей. Өз заманының қайраткері, әлеуметтік теңсіз-
дікке деген наразылығын дәлелдейтін – патша үкіметіне 
қызмет етуден бас тартып, қашқындық өмірді бастан кешуі.

Шағын пікірсайыс ұйымдастыру. Сұрақ: Патша 
үкіметіне қарсы шығып, қашқындық жолға түсуін ақтай 
аласыңдар ма?

Жауап: (иә)
1. Патша үкіметінің әділетсіздігі, отарлау саясаты (мысал 

арқылы дәлелдейді).
2. Әлеуметтік теңсіздікке деген наразылық (мысал 

арқылы дәлелдейді).
Омбы қаласындағы әскери офицерлер даярлайтын 

училищені тәмәмдаған. Демек, Шоқан деңгейіндегі білім 
өресі бар. Білімін Шоқан секілді қиындықпен күресе жүріп 
ел қажетіне жаратуға болар еді.

Қосымша дерек. Сегіз сері Исатай мен Махамбетті өзіне 
аға тұтып, қатты қадірлейді, екеуінің ханға қарсы ерлігін 
жырға қосып, «Исатай-Махамбет» атты дастанын шығарады.

Сегіз сері қос тарланға дастан ғана емес, сонымен бірге 
«Қос қыран» атты күйін де арнайды. Осы күні «Қос қыран» 
күйін некен-саяқ орындайды. Сегіз сері «Қос қыран» күйінен 
басқа да, «Қайран, Арқа», «Дабыл», «Садақ», «Жебе», «Көк 
найза», «Тарғыл бұқа», «Ақбас атан», «Алмас қылыш», 
«Бозшұбар», «Жорық» атты күйлерінің авторы екені де 
белгілі.

Сегіз серінің өмірде болғанын төмендегі ақындардың 
өлеңдерінен байқауға болады.

Біржан сал:
- Ұстазым  – Сегіз сері, Нияз сері,
  Солардан үлгі алған мен – Біржан сері.
  Жетпіс үш мүшеліме толғанымда
  Дүние теріс айнып кетті кері.
  Сегіздей асыл адам жаралмайды,
  Халқына болып өткен тым жағдайлы.
  Керейден жүз мың әйел ұл тапса да,
  Ешбірі Сегіз сері бола алмайды.

 Жаяу Мұса: - Жігіттер өнер қусаң  Сегізге ұқса,
                          Шәкірті Сегіз сері, атым – Мұса.
                          Қазақтың ел қорғаны мақтаныш қой,
                          Үш жүзде ер Сегіздей көп ұл туса.
Бөлеген күйге Сегіз ой мен қырды,
Төгетін жиындарда  асқақ жырды.
Омбыда Мұқарама сұлуға арнап
Шығарған алғашқы әні – «Назқоңырды».     
Балуан Шолақ: - ... Сегіз серіні көргенім жоқ,
                               Көрмесем де естімей жүргенім жоқ.
                               Біржаннан қанып оның жолын қудым,
                               Жақсыны одан артық білгенім жоқ.
Сұлтанмахмұт Торайғыров:
- Керейде Қожаберген, Сегіз өткен,
  Қазақтың шежіресін жыр ғып шерткен.
  Үш жүзге өлеңменен үндеу тастап,
  Олар да бірлік үшін еңбек еткен.
Мұғалім: - Зерттеулеріңе орай, Сегіз сері мұрасына 

байланысты  топтастыру сызбасын  жасау керек болатын.
         Ер тегіне тартар              Алқалы топ ажары
Толыбай сыншы                         «Ақбұлақ»
Қожаберген жырау                         «Гауһартас»
Баһрам батыр                                   «Назқоңыр»
Шақшақ шешен                               «Қос қыран»                                                       

                                       «Садақ», «Жебе»
                                                       
«Қозы Көрпеш-Баян сұлу»   «Исатайға»
«Ер Тарғын»                                       «Үбі батырға»
«Айман-Шолпан»                              «Шомбал биге»
«Қыз Жібек»                                      «Өкініш»
             Айтулы жыршы       Арнау өлеңдері
Сабақты қорыту. 
- Балалар, зерттеу жұмысын жақсы жүргізіпсіңдер, көп 

 

Сегіз сері 

жыл «Халық әні» деп келген әндердің көпшілігі Сегіз серінің 
әндері, өлеңдері  екенін жақсы дәлелдепсіңдер. Ақан сері 
айтпақшы, «Алтынды қорлағанмен жез болмайды», қазақ 
мақалдарында айтылғандай, «Алмас қылыш қын түбінде 
жатпайды», «Саф алтынды ешқашан тот баспайды». Қазақ 
музыка өнерінде Сегіз сері әндері құстай ұшып барып, 
қонған жерінде шырқала береді. Сайын дала театрының 
бірегей өнерпазы, «табиғат құя салған құйма талант» Сегіз 
серінің әсем де көркем туындылары халық жадында мәңгі 
қалмақ. Сөз өнерін, ән өнерін сүйіп, бағалап,құрметтеп 
өтейік.

INSERT картасының «Мен үшін жаңалық», «Мені 
таң қалдырды» бағандарын толтыру.

Оқушы білімін бағалау.
Үйге тапсырма: 1. Ақын шығармаларындағы қанатты 

сөздерді жазып келу. 2. «Өнерлінің өрісі кең» тақырыбына 
ойтолғау жазу.

Нұрлыбек МҰҚАНҒАЛИЕВ, 
Мұхтар Мирманов атындағы жалпы орта 

білім беретін мектептің мұғалімі.
Батыс Қазақстан облысы,

Жаңақала ауданы,
«Бірлік» ауылы.

ДІНИ ӘңГІМЕЛЕР. ҚАСИЕТТІ 
ҚҰРАН КӘРІМ

(5-сынып)

Сабақтың  мақсаты: білімділік – діни  әңгімелердің  
тууы, Құран Кәрім туралы  жан-жақты мағлұмат беру; 

дамытушылық – оқу-білімге деген қызығушылықтарын 
дамыту; тәрбиелік – адамгершілікке, имандылыққа  
тәрбиелеу.

Түрі: жаңа сабақ. Әдіс-тәсілдері: баяндау, ой қозғау, Венн 
диаграммасы, тест, сұрақ-жауап, сөзжұмбақ. Пәнаралық 
байланыс: география, тарих, қазақ тілі. Көрнекілігі: 
интерактивті тақта, Құран кітап, слайд, кітап көрмесі.

Сабақтың  барысы.
І. Ұйымдастыру: сәлемдесу; сабаққа дайындықтарын 

тексеру.
ІІ. Үй тапсырмасын тексеру.
ІІІ. Жаңа сабақ.
Ой  шақыру.

Бұл суреттерді   көргенде   ойларыңызға қандай сөздер  
мен сөз тіркестері  келді?

Мұғалімнің  кіріспе әңгімесі.
Адамның  бойындағы  ең  басты  қасиет – ол  таным мен   

сенім. Адамзат  қоғамы  тарихында  әрбір адам  сенімдерінің  
ең  абзалы – Жаратушыға  деген  сенім. Сенім  негізінде  
адамның  дүниетанымы  қалыптасады. Жаратушыға  деген  
сенімі  қалыптасқаннан  кейін  адамдар  одан  қажетін  сұрады, 
тіледі,  құлшылық  етті, дәріптеді,  соған  сай  береді  деп  
үміттенді  немесе  Жаратушының  әміріне  қарсы келуден 
қорықты. Сол сенім іс-әрекеттерді, құлшылықтарындағы 
жөн-жоралғылар мен салттарды, ережелер  мен қағидаларды  
«Дін» деп атады. Діннің  өзіндік  жөн-жоралғылары көп. 
Сондықтан ол кейде дәстүрге де  ұқсап кетеді. 

Құран – Ислам дінінің ең негізгі,басты кітабы. Ол діннің 
ғана емес, араб әдеби тілінің де классикалық үлгісі. Араб 
әдебиеті тарихында кітап болып басылып, жарық көрген 

тұңғыш көркем шығарма. Онда тарих, әдебиет, шариғат, 
салт-сана, әдет-ғұрып, тазалық, әділдік, шипагерлік секілді 
жан-жақты бай мазмұн қамтылған.

Құранда 114 сүре бар. Мұхаммед – Алланың елшісі 
және жер бетіндегі үмбетіне шарапатын тигізуші ең соңғы 
пайғамбар.

Құран Кәрім барлық іс бір Алланың әмірімен болатынын 
айтып, адамдарды сабырлы, салиқалы, мейірбан, 
қайырымды, күнәдан пәк болуға тәрбиелейді.

Аудиожазбадан Бас мүфти Әбсаттар Дербісәлінің 
Құран туралы айтқан сөзін тыңдайық. Ықылас  сүресін 
тыңдату.

Топтастыру стратегиясы. 
114 сүре бар.

      Тәрбие                 Құран Кәрім               Ислам дінінің
                                                                          бас кітабы
                          Араб тілінде жазылған
Ауылымыздың имамы Есенғабыл атамызға сөз 

береміз.
Кітаппен  жұмыс.  Сөздік  жұмысы.
Алла – күллі ғаламды жаратушы. Құран – Ислам дінінің 

негізгі ережелері, уағыздары жазылған діни кітап. Уаһи 
– хабар. Сахаба – пайғамбарымыздың әрдайым қасында 
жүретін,ислам дініне үлес қосқан адам. Хафиз – Құранды 
жаттап,үнемі есінде сақтап жүретін адам. Қари – Құранды 
жаттап,жеті түрлі әуенге салып оқитын адам.

Тест сұрақтары:
1. Қазақ халқы қай дінді ұстанады?
А) христиан;   Ә) будда; Б) котолик;   В) ислам.
2. Мұсылман діні қай елден шыққан?
А) орыс;  Ә) араб;  Б) қытай;  В) грек.
3. Мұсылман (ислам) дінінің бас кітабы не?

А)  Зәбүр;  Ә) Інжіл;  Б) Таурат;  В) Құран.
4. Мұсылман дінінің негізін салып, халық арасына 

таратушы кім?
А) Иса;   Ә) Мұхаммед;    Б) Лама;  В) Конфуций. 
5. Құранда қанша сүре бар?
А) 114;       Ә)  14;     Б) 60;         В) 99.
6. Алла тағаладан Құран аттарын жерге жеткізуші 

қай періште?
А) Ібіліс; Ә) Әзірейіл; Б) Мүңкір-нәңкүр;  В) Жебірейіл.
7. Құран қай тілде жазылған?
А) қазақ;     Ә) түрік;    Б) араб;    В) латын.
8. Мұхаммед пайғамбардың өсиеттерін қалай 

атайтынын көрсет?
А) тезис;  Ә) баяндама;  Б) мақал;      В) хадис.
9. Мұсылман діні заңдарын қалай атайды?
А) Ғазауат;   Ә) Шариғат;  Б) Ораза;  В) Құран.
10. «Уаһи»  деген не?
А) хабар;    Ә) зат;   Б) адам;   В) жануар.
Бекіту  сұрақтары (Сөзжұмбақ):
1. Біздің ұлтымыз кім?
2. Алланың елшісі, жер бетіндегі ең соңғы пайғамбар?
3. Құранды жаттап, жеті түрлі әуенге салып оқитын адам?
4. Құранды жаттап, үнемі есінде сақтап жүретін адам?
5. Құран сөздерін поэмаларына арқау еткен орыс ақыны?

Қ А З А Қ
М Ұ Х А М М Е Д

Қ А Р И
Х А Ф И З

П У Ш К И Н

ІҮ. Сабақты  қорытындылау, бағалау.
Ү. Үйге тапсырма: 1. Мәтінді оқу, мазмұндауға  

дайындалу. 2. Дін туралы мақал-мәтел, нақыл сөздер жазып 
келу. 3. Фатиха, Ықылас, Нас сүрелерін жаттау.

Бибігүл ЖҮСІПОВА,
Берекет Жұмалиев атындағы 

орта мектептің мұғалімі.
Маңғыстау облысы,
Маңғыстау ауданы,

Шетпе кенті.

ШӘКӘРІМ ӨМІРІ  МЕН 
ШЫҒАРМАШЫЛЫҒЫ

(Жаратылыстану-математикалық бағыт,                   
10-сынып, 3-сағаты)

Сабақтың мақсаты: білімділік – Блум жүйесі 
арқылы ақын  Шәкәрім Құдайбердіұлының өмірі мен 
шығармашылығынан алған білімдерін пысықтау; 
дамытушылық – оқушыларды өз  бетінше салыстыра 
білуге, қорытынды тұжырым жасауға дағдыландыру, 
ізденімпаздық қасиеттерін қалыптастыру, шығармашылық  
белсенділіктерін шыңдау; тәрбиелік – оқушылардың таным, 
білім көкжиегін кеңейту, рухани күштерін ояту. Өткен   
тарихты тани білуге тәрбиелеу.

Көрнекілігі: интерактивті  тақта, Шәкәрім суреті, 
кітаптары, қанатты сөздер, баспасөз материалдары. 

Түрі: білімді жинақтау, қорытындылау. 
Әдісі: сұрақ-жауап, мәнерлеп оқу, топпен жұмыс.
Сабақтың барысы.
Үйымдастыру.
Үй тапсырмасын тексеру.
Бекіту.
Қорытынды.

III

Д
Е
ң
Г
Е
Й

1. Білу

Шәкәрім Құдайбердіұлының өмір жолы мен 
шығармашылығынан сұрақтар беріледі:
1. Шәкәрімнің алғашқы өлеңінің жазылу тарихы.
2. Шәкәрім мысалдары.
3. Шәкәрімнің философ, тарихшы, ойшыл ретінде 
танылуына себепкер болған шығармаларын ата.
4. Ақын аудармалары.
5. Шәкәрімнің ағартушылық көзқарастағы 
өлеңдері.
6. Абайдың реалистік дәстүрін жалғастырушы 
Шәкәрімнің қара сөздері.
7. Шәкәрімнің әндерін ата.
8. Патша үкіметі құлаған тұста жазылған өлеңдері.
9. Ақын қай жылы Меккеге барды және бұл 
сапарында қандай істер тындырды?
10. Шәкәрімнің «Еңлік-Кебек» және «Қалқаман-
Мамыр» поэмасында қандай жағдайлар 
бейнеленген?

2. Тү-
сіну

Мақал-мәтелдер ғасырлар бойғы халықтың 
өткен өмірінің шежіресі іспетті. Шәкәрім 
ақындық тәжірибесінде мақал-мәтелдерді мол 
пайдаланған.
Шығармадан үзінді беріледі, ондағы мақал-
мәтелдің мағынасын ашу, ішіндегі бір сөзбен 
мақал ойлау.
1. Көз жұмып «Көппен көрген ұлы той» деп, 
    Береді бұл надандық кімге пайда?
Жауабы: 1) «Жастарға» өлеңінен;
                2) «Көп түкірсе көл болар».

2. «Періште алтын көрсе жолдан таяр»,
    Қу нәпсі мал көрген соң жеңді бойды.
    «Тойындай жетім қыздың» деген бар ғой,
    Зарлатып ертеңіне алып кеткен.
Жауабы: 1) «Нартайлық-Айсұлу» поэмасынан;
                2) «Жолдасы жақсы жолда қалмас».
3. Еңбекке шыда, ебін тап та,
   «Сабырдың түбі – сары алтын».
   Өзімшіл болма, көпті ардақта,
   Адамның бәрі – өз халқың.
Жауабы: 1) «Анадан алғаш туғанымда» өлеңінен;
                2) «Алтын, күміс тас екен,
                      Арпа, бидай ас екен».

4. «Сақтықта қорлық жүрмес» деген бар ғой,
     Сақтанбасаң артқыға сөз боларсың.
     «Пәледен машайық та қашқан» жоқ па,
     Қайтіп разы болайын берген уға?
Жауабы: 1) «Еңлік-Кебек» поэмасынан;
                2) «Басқа пәле – тілден».

II

Д
Е
ң
Г
Е
й

3. Қол-
дану

Ақын мақал-мәтелдерді пайдаланып қана 
қоймай, өзі де шығарған даналық сөздер бар. 
Сол даналық сөздерді атаңдар.
1. Көп ойламаған дана болмас,
    Көпті қорғамаған пана болмас.
2. Үлкеннің тілін кіші алып,
    Көрдің бе жаман болғанын?!
    Жаманның тілін жақсы алып, 
    Көрдің бе, сірә, оңғанын?!

3. Есептескен ел болмас,
    Аңдысқан ауыл болмас,
    Арбасқан дос болмас.
4. Көнені керек етпесең, жаңа табылмайды.
    Байлауды керек етпесең, жара жазылмайды.

4. Тал-
дау

Абай мен Шәкәрім шығармаларындағы 
сабақтастық. 
А) Өлеңдердегі үндестік, мазмұн бірлігі.
Абай:  «Жасымда ғылым бар деп ескермедім».
Жасымда ғылым бар деп ескермедім, 
Пайдасын көре тұра тексермедім.
Ер жеткен соң түспеді уысыма,
Қолымды мезгілінен кеш сермедім.
Шәкәрім: «Үш-ақ түрлі өмір бар»
Қапы өткізбе сол кездің бір сағатын,
Өкініші қалмайды кетсе ағатың.
Күні-түні дей көрме, ғылым ізде,
Қалсын десең артыңда адам атың.
Ә) Өлеңдердің құрлысындағы ұқсастық.
Абай: «Сегіз аяқ».
Алыстан сермеп, Жүректен тербеп,
Шымырлап бойға жайылған.
Қиядан шауып, Қисынын тауып,
Тағыны жетіп қайырған.
Толғауы тоқсан қызыл тіл,
Сөйлеймін десең өзің біл.

Шәкәрім: «Жастық туралы».
Ақ селеу мініп, Қылаңнан киіп
Қараған жанға көрінбей.
Ізденіп жарды, Пайда ғып жанды,
Алыс деп ауыл ерінбей.
Айлалы жолдас қасқа алып,
Аң көрген лашын бастанып.

I 

Д
Е
ң
Г
Е
Й

5. Топ-
тау

Тест сұрақтары беріледі.
1. Шәкәрімнің «Бұл ән бұрынғы әннен өзгерек» 
әнін нотаға түсірген кім?
А) А.В. Затаевич; Ә) Л. Хамиди; Б) М. Төлебаев.
2. 1878-1904 жылдар арлығында жазған өлеңдері 
қандай атпен шығарылды?
А) «Жолсыз жаза»; Ә) «Қазақ айнасы»;
Б) «Аманат».
3. Жазушының жеке басына тән ерекше қасиетін 
көрсететін терең философиялық еңбегі.
А) «Үш анық»; Ә) «Мұсылмандық шарты»;
Б) «Түрік, қырғыз, қазақ һәм хандар шежіресі».
4. Ақынның қиялынан туған поэмасы.
А) «Нартайлақ пен Айсұлу»; 
Ә) «Қалқаман-Мамыр»; Б) «Еңлік-Кебек».
5. Үзінді Шәкәрімнің қай шығармасынан алынған?
Сабыр, сақтық, ой, талап болмаған жан
Анық төмен болмай ма хайуаннан?
Ынсап, рахым, ар, ұят табылмаса, 
Өлген артық дүниені былғағаннан!
А) «Насихат»; Ә) «Анық пен танық»;
Б) «Талап пен ақыл».

6. Бі-
лімді 
баға-
лау

«Шәкәрім – ұлт мақтанышы» тақырыбында 
эссе жазу (6, 7 сөйлем) Шәкәрім туралы 
пікірлерге тоқталу.

Үйге тапсырма: Шәкәрім Құдайбердіұлының өмірі мен 
шығармашылығы. I деңгей: Шәкәрімнің оқулықтан тыс  
шығармасына дайындалу. II деңгей:  Ахат Шәкәрімұлының  
естелігін және ақынның ұрпақтары жапа шегіп, азап 
тартқанын баяндайтын  Кәмила  Қапарқызының естелігін 
оқу. III деңгей: Шәкәрімнің бір өлеңіне  сатылай кешенді 
талдау жүргізу.

Бағалау.

Гүлдана ӘДІЛОВА,
Кенбай орта мектебінің 

мұғалімі.
Атырау облысы,

  Қызылқоға ауданы,
«Сағыз» ауылы.

ҚАБДЕШ ЖҰМАДІЛОВ. 
«ҚОЗЫКҮРЕң»
(5-сынып, екінші сағат)

Сабақтың мақсаты: білімділік – «Қозыкүрең» 
әңгімесінің мазмұнын меңгерту, білім көкжиегін кеңейту, 
қазақ-қырғыз халықтары арасындағы тарихи қалыптасқан 
қарым-қатынас, адал ниет, шынайы бауырластық туралы 
әңгімелеу, жылқы малына деген сүйіспеншілік көзқарасты 
ұғындыру; дамытушылық – оқушының өз бетінше 
іздене білуі, қорытынды тұжырым жасаудағы машығын 
дамыту, ой-өрісін, сөздік қорын, ойлау қабілетін арттыру; 
тәрбиелік – адами сезімді қастерлеу, ортақ пікір, тиянақты 
тұжырымдама жасауға баулу, оқушыларды адамгершілік, 
қайырымдылық, бірлік, достық, Отанды сүю, бауырластық 
рухында тәрбиелеу.

Түрі: білімді жүйелеу. Әдісі: әңгімелеу, баяндау, сұрақ-
жауап, талдау,  жинақтау, ойқозғау. Көрнекілігі: Қабдеш 
Жұмаділовтың портреті, кесте-сызба, интерактивті тақта, 
слайдтық көріністер. Пәнаралық байланыс: тарих, 
бейнелеу өнері.

Сабақтың барысы.
І. Ұйымдастыру. Психологиялық дайындық.
ІІ. Үй тапсырмасын тексеру (өмірі мен шығармашылы-

ғына тоқталу).
ІІІ. Жаңа сабақ.

Қызығушылығын ояту.
Ойқозғау:
1. Қабдеш Жұмаділов туралы не білеміз? 
2. Қандай шығармаларын оқыдыңдар?
3. Мәтін жоспары:
1. Қонаққа бару.
2. Қонақта.
3. Қызық әңгіме.
4. Майданға ат апару.
5. Қозыкүреңнің қашуға дайындығы.
6. Қозыкүреңнің елге оралуы.
7. Қозыкүреңді арулап көму.
8. Сыйлық.
Әр бөлімді оқушылар мазмұндап, мәтіннен тауып оқиды. 

Мәтінді дәптерлеріне жазып, ұнаған бөлімге «+» белгісін 
қояды.

Түсініктеме күнделігін толтырады.
Әңгіме аты 

(бөлімі) Әсер еткен тұсы Үзінді жайлы өз 
пікірің

Мәтінді талдау
1. Повестен алынған үзіндіні не себепті «Қозыкүрең» деп 

атаған ?
2. Шығарманы оқи отырып, қай кейіпкердің іс-әрекетіне 

сүйсіндіңдер ?
3. Қазақ пен қырғыз халқының достығы, ортақ салт- 

дәстүрі туралы не білесіңдер? 
(Мәтіннен Ержанның ойларын тауып оқу).
4. Қозыкүреңнің елге қашатынын Саяқбай қайдан білді?
5. Қозыкүрең елге оралғанда Саяқбай неге жылады?
6. Төреқұл досы Ағыбайға «Қоянкөк» дөненді сыйға 

тартуы, оны Ағыбайдың  қабылдап тұрып «Берген жомарт 

емес, алған жомарт» деуі неліктен?
7. Параллелизм дегеніміз не?
Мағынаны тану.  Топтық жұмыс:
1-топ.  Кейіпкерлерін ата.
2-топ.   Әңгімедегі  Саяқбай жылқышы қандай адам?
3-топ.  Ағыбайға Төреқұлдың сыйы.  Екі достың сөйлесуін 

оқу.
«Кім көп біледі?» ойыны.
Жылқыға байланысты қандай мақал-мәтелдерді 

білесіңдер?
1. Жылқы – малдың патшасы.
2. Жүйрік атқа жел – қамшы.
3. Жүйрік ат – бірде ат, бірде қанат.
4. Жылқылы елде жау көп,
    Жатақ елде дау көп.
5. Жүйрікті кекіл қағысынан байқайды.

Семантикалық карта.
№ Үзінді Саяқбай Төреқұл Ағыбай

1.
2.
3.

4.

5.

6.

- Пәлі, мына қазақтарды 
қарай гөр!
- Бұлар – менің 
жиендерім....
- Жігіттер, мен 
бірдеңе білсем, сендер 
осы Қозыкүреңнен 
айырыласыңдар,-деді
- Жануарым-ай, аман-
есен келген екенсің ғой! 
Айшылық жолды алты 
аттап, Алатауыңа жеткен 
екенсің- ау!...
- «Біздің арамыздағы 
достықты осы балалар 
жалғастыратын болсын...»
- Мынауың баға жетпес сый 
болды-ау, Төреқұл! 

+

+

+

+

+

+

Ойтолғаныс. Сөздікпен жұмыс (кесте бойынша).
1. Ақалтеке
2. Бесті 
3. Қу мүйіз 
4. Өрелеу 

Түркімендік жүйрік жылқы тұқымы.
Бес жастағы жылқы.
Көп нәрсені бастан кешірген, ысылған, төселген.
Аттың алдыңғы аяқтары мен арты бір аяғын шалып 
байлау, өре (шідер) салу.

Шығармашылық тапсырма:
«Менің тұлпарым», «Туған жерге келе жатқан Қозы-

күрең» тақырыбында сурет салу, сурет бойынша әңгімелеу.
Қорытынды.
Үйге тапсырма. «Туған жерді сағындың ба, Қозыкү-

рең?» әңгіме желісі бойынша ертегі жазу.

  

    

Жұмакүл ЕЛШІБАЕВА,
«Көктал» ауылындағы 

орта мектептің мұғалімі.
Алматы облысы,
Балқаш ауданы.

ЖҰМБАҚ АЙТЫСЫ
(9-сынып)

Сабақтың мақсаты: білімділік – жұмбақ айтысының 
өзіндік ерекшелігін, басқа айтыстардан айырмашылығын 
түсіндіру; дамытушылық – оқушылардың ой қалпына 
еркіндік беру, шығармашылық қабілеттерін қалыптастыру, 
сөздік қорды байыту; тәрбиелік – адамгершілік, ізгілік, 
үлкенге құрмет, кішіге ізет көрсете білуге тәрбиелеу.

Әдісі: түсіндіру, баяндау, талдау, жинақтау. Көрнекілік: 
сызбалар, үлестірме қағаздар, интерактивті тақта, айтыс 
жинағы (II, III том). Пәнаралық байланыс: тарих.

Сабақтың барысы.
Ұйымдастыру. Оқушыларды түгелдеу. Олардың назарын 

сабаққа аудару.
- Өткен сабақтарда айтыстың түрлерімен, өздеріне 

тән ерекшеліктерімен таныстық. Айтыстың түрлеріне 
байланысты үзінділер оқып, айтыстың қай түріне жататынын 
ажыратыңдар.

(Үзінді интерактивті тақтадан көрсетіледі).
Алып келген базардан
Қара насар, жар-жар-ау!
Қара мақпал сәукеле
Шашың басар, жар-жар-ау!
Мұнда әкем қалды деп
Қам жемеңіз, жар-жар-ау!
Жақсы болса қайын атаң
Орнын басар жар-жар-ау!

Есік алды қара су
Майдан болсын, жар-жар-ау!
Ақ жүзімді көргендей
Айнам болсын, жар-жар-ау!
Қайын атасы бар дейді
Бозбалалар, жар-жар-ау!
Айналайын әкемдей
Қайдан болсын, жар-жар-ау!

Ай, бәдік, көшер болсаң, сайларға көш,
Жылқыда мінілмеген тайларға көш!
Таппасаң одан жайлы, мен айтайын,
Тең түскен төрт құбылысы байларға көш!

Бұл қорлықты көргенше,
Ыстыққа қүйіп өлгенше
Сарыарқаға келсейші.
Қымыз ішіп, мас болып,
Сары қазы жесейші.
(Құлманбеттің кімге айтқаны?)
Қыз: 
- Жайлауы еліміздің құл еді ғой,
  Базарға қой айдаса пұл еді ғой.
  Басыма келмей жатып өлең айтып,
  Қаңғырған қайсы байдың ұлы еді ғой?
Жігіт:
- Қайда екен, Ақбала қыз, сенің мұрның,
  Мен едім тіршілікте сенің құрбың.
  Әлің келсе, басыңды көтер, күнім,
  Үйіме апарайын сені бүгін.
Ұлдар мен қыздар айтысы.
Қайым айтыс деген не?
Қыздар:
- Білім деп өркен жайып мен өсемін,
  Сол арқылы аспанмен тілдесемін. 
  Ой толғап, өлең жазып ана тілде,
  Құрбым-ау, өзіңменен сөйлесемін.
Ұлдар:
- Жақсы істер бар сыныпта айтатындай,
  Көрсеңдер көңіл толып қайтатындай.
  Көшбасшымыз әр тоқсанда белгіленді,
  Бұрынғыдан білім сапамыз көп ілгері....
Айтыс ары қарай жалғаса береді.
Жаңа сабақ.
Айтыс жанрының кең саласының бірі – жұмбақ айтысы. 

Бұл айтыс екі түрлі болады. Біреуі екі ақын жұмбақсыз сұрау 
беріп, жұмбақпен шешеді, екіншісінде жұмбақты айтыспен 

бастап, жұмбақпен бітіреді. Жұмбақ айтысында да мазмұны 
жағынан бұрынғы айтыстарын қайталау ұшырасады, 
ал түр жағына келгенде бұрынғы жұмбақтардың түрін 
айтысушылар аз қолданады. Оған себеп: жұмбақпен берген 
сұраудың кенеттен айтылуы, оған іркілмей, табан астында 
жауап берудің қажеттігі. Жұмбақ айтысы – айтыстардың 
ішіндегі қиын түрінің бірі. Мұнда жалғыз ақындық қана 
емес, ақындықпен қатар білгірлікті, тез тапқыштықты керек 
етеді.

Ақындар өз өнерлерін әлеуметтік мәні бар мәселелерге 
бағыттай отырып, қоғамдық шындықтың бет пердесін ашып 
берген. Қожахмет пен Әбубәкір айтысын оқып, айтыстың 
мазмұны мен тақырыбына тоқталу. Жұмбақ санын тауып 
сызбаға түсіру.

1-4 5 6

Қожахмет 
жұмбағы.

Патшаның отарлау 
саясаты. Ит Телеграф.

Жаңа техника.
Топпен жұмыс.
«Саяділ мен Майса» айтысында нені жұмбақтаған?
Айтысты оқи отырып дәптерге жазу.
Сабақты бекіту. Мына жұмбақтың шешуін тап.
Молда Бәйім: 
- Бір үйде көрдім төрт есік,
  Біле алмадым бұл нешік?
  Әр есікте үш қыз бар,
  Әр қыздың отыз ұлы бар,
  Әр ұлының шанышқан бес гүлі бар.
  Мұны тапқан адамның
  Басында кетпес бағы бар,
  Жұмбағын айтар тағы бар.
Шешуі: төрт есік – төрт жыл мезгілі; үш қыз – үш ай; 

отыз ұл – отыз күн; әр мезгілде үш ай.
Шығармашылық жұмыс. Жұмбақ құрастыру.

Талғат Абылай: - Жағада өсер көк құрақ,
                              Сендерге бердім үш сұрақ:
Иіссіз, түссіз, дәмсіз,
Онсыз өмір мәнсіз.   
Тілсіз жаудың бірі. Пайдасы да, зияны да бар.
Түсі – қызыл, Онымен ойнаған өкінер.
Тұнып жатқан сыр сандық, Сыр сандықтан шығарар.
Оқисың көңілге тоқып, Сонда санаң ашылар. 
Сабақты қорыту.
1. Жұмбақ айтысының өзіне тән ерекшелігі.
2. Төрт нәрсе неге қажет зәру жанға?
Білсеңіз түсіндірші бізге жайын. Нені жұмбақтаған?
3. Жұмбақ айтысқан кімдерді білесің?
4. Қазіргі айтыстарда жұмбақ айтысы бар ма?
Үйге: «Саяділ мен Майса» айтысы.

(ауа)

(өрт)

(кітап)

  

    

Айдын ТОЙҒАНБАЕВА,
Ғали Орманов атындағы

№7 мектеп-гимназияның мұғалімі.
Астана қаласы.

«ҚАМАР СҰЛУ» РОМАНЫНДАҒЫ 
КЕЙІПКЕРЛЕР БЕЙНЕСІ

(қоғамдық-гуманитарлық бағыт, 11-сынып)

Сабақтың мақсаты: «Қамар сұлу» романын талдай 
отырып кейіпкерлер бейнесін ашу, сын тұрғысынан ойлау 
шеберлігін, сөйлеу мәдениетін дамыту. Өз ойларын еркін 

жеткізе білуге дағдыландыру; ұлттық салт-дәстүрді қадірлеп, 
құрмет тұтуға тәрбиелеу.

Сабақты өту әдісі: СТО технологиясы бойынша. 
Көрнекілігі: қима қағаздар, тірек сөздер, флипчарттар. 

Сабақтың барысы.
І. Ойшақыру. Қызығушылықты ояту.
Екі топқа қима қағаз таратып беремін. Әр топ өз атын 

қорғайды. І топ – «Қыран». ІІ топ – «Сұңқар».
ІІ. Мағынаны ажырату. Романды талқылап шығу 

мақсатымен әр топқа эксперт парағы таратылады.
1-эксперт парағы:
1. Қамар кім? 2. Қамардың  бақытсыздығы неде?
2-эксперт парағы: 1. Омар неге Жорға Нұрымға Қамарды 

бермекші болып көнеді? 2. Қамар өз бақыты үшін күресе 
алады ма? (Екі топ берілген кесте бойынша жұмыстарын 
талқылап қорғайды).

«Талқылау» кестесі.
Шығарманың тақырыбы

Талқылау «Қамар сұлу» романы.

Негізгі кейіпкер. Қамар, Ахмет.

Тақырып. Қазақ қыздарының теңсіздігі, 
тарих-әлеуметтік жағдай.

Әрекет. Қамарды күшпен Жорға 
Нұрымның алып кетуі.

Осы әрекетке итермелеген нәрсе.
Омар би мен Қалтан қажының 
Омардың келісімінсіз уәде 
беруі.

Жазалаушы тарап. Омар би, Қалтан қажы, Жорға 
Нұрым және бақсы-балгер.

Олардың бойындағы қасиет. Қатал, мейірімсіз, маңсапқор. 

Шығарманың аяқталуы.
Ахметтің соққыға жығылып, 
Нұрымға пышақ салуы. 
Нұрымның қашып құтылуы.

«Тұжырым» кестесі.

Кейіпкердің 
аты

Іс-
әрекет

Өмірге 
қызығу-
шылығы

Кейіпкер 
әрекетіне 

баға
Қамар

Ахмет
Омар

Жорға Нұрым

(Әр топ кесте бойынша дәуірге байланысты сипаттама 
береді.) 

Ескі әлем Жаңа әлем
Сауатсыздық.

Жасы үлкен кісіге тұрмысқа шығу.
Қалың мал.

Әлеуметтік теңсіздік.
Қазақ қыздарының бас бостандығы.

«Қамар сұлу» романының тіл ерекшелігін сипаттау.
 

«Кейіпкерге хат». Өзінің ұнаған кейіпкеріне хат жазу.
ІІІ. Ойтолғаныс. «Егер мен автор болсам...»
Оқушыларды бағалау, мадақтау. 
Топ басшылары бағалайды.
Үйге тапсырма. Шығармаға жоспар құру.

 
Эпитет  

 

 
Теңеу  

 

 Прозамен жазылған, 
сөздері өлең ұйқасы 

сияқты. 

Жиылған жұрт тойған тоққа 
кетті. Ішті, жеді, «Қайырлы 
болсын» деді. 

 
Проза мен поэзияны аралас 

қатар қолданған. 

«Ататай, болдым ғашық 
мұрыныңа,  
Көк бурыл иектегі құрымыңа!»  
деп ашуланып сыбағасын  
бергендігі есіне түсіп... 

Оқулыққа қосымша

Марат БЕКБОСЫНОВ,
Абай атындағы ҚазҰПУ-дың
«Абайтану» ғылыми-зерттеу

орталығының аға ғылыми
қызметкері, ф.ғ.к.

МАХАМБЕТ ПОЭЗИяСЫНЫң 
БАСТАУ БҰЛАҚТАРЫ МЕН ӘДЕБИ-

КӨРКЕМДІК ДАМУ ЖОЛЫ

Өз заманындағы өмір ағысына қатысты тақырыптарды 
ғана сөз етпей, келер ұрпақтың сұранысын өтей алатын 
көркемдік-эстетикалық және адамзаттық, ұлттық құнды-
лықтарды  өнер өзегіне айналдыра отырып, мәңгілік мұра 
жауһарын тудырушы кемеңгер тұлғалар ғана көркемөнер 
тарихында қалары хақ. Күллі поэзиясы азаттық, бостандық, 
тәуелсіздік атты  ең көкейкесті тақырыпты адамзаттың басты 
асыл құндылығы ретінде ғажап суреткерлік шеберлікпен 
өрнектеп қалдырған Махамбет поэзиясының осындай  
қасиеті бүгінгі ұрпақты адамдық, ізгілік пен әділет, адалдық, 
азаттық рухына бөлеуде.

Махамбет поэзиясының бүгінге жеткен, келешекке 
ұласар осынау азаттық рухы  жаңа дәуір әдебиетінің, яғни, 
ХІХ ғасырдағы отарлық езгіге қарсы туған  әдеби бағыттың 
да басы болды.  Оның үш түрлі себебі бар: біріншіден, 
отаршыл империя ХІХ ғасырда қазақ елін Бөкей Ордасынан 
бастап, сатылы да жүйелі түрде Батыс өңір, Сарыарқа, 
Жетісу аймақтарын кезекпен отарлады. Бұл езгіге қарсы  
осы өңірлерден  азаттық танымдарын көтерген әдеби 
бағыттың айтулы бас өкілдері шықты. Осылардың ішінде 
патша өкіметінің бодандық бұғауы Кіші жүздің Еділ мен 

Жайық арасындағы қанаудың тәжірибе алаңы түрінде 
алынған Бөкей Ордасынан басталғандықтан, XIX ғасырдағы 
азаттық рухындағы әдеби бағыт  Махамбеттен бастау алып, 
Шернияз Жарылғасұлы, Алмажан Азаматқызы, Базар жырау 
Оңдасұлы, Ығылман Шөреков шығармашылықтарында 
өз жалғасын тапты. Патша өкіметі отарлық езгіні қарулы 
күшпен жер отарынан, шаруашылық, тұрмыстық қалыпты 
бұзып, рухани  отарлауға ұластыра жүргізгендіктен, 
Махамбет туған жер мен халық бостандығы жолында ісшіл 
қол батыры ретінде  көтеріліс басшыларының бірі болса, 
ұлт руханиятын сақтау жолында өнер иесі ретінде жаңа 
жауынгер ақындық  поэтиканың негізін қалады. Екіншіден, 
кемеңгер ғалым Мұхтар Әуезовтің «Бұл  күнде  бұрынғыша 
толғау айтып, алыстан қозғап ой түсіремін деп отыруға 
болмайды. Сондықтан, Махамбет қызулы үгіт сөзбен 
қалың қазақтың қайраты бар ерлеріне ұран салады» деп 
жазғанындай, Махамбет өзіне дейінгі фольклор мұраларына 
тән қиялдау, аңыздау, анахронизм, жыраулар поэзиясына тән 
абстрактылы, дерексіз,  философиялық кең сыр толғаулардың 
орынына ақындық нақтылықпен өмір шындығын  қаз-
қалпында қолдан қойғандай етіп поэтикалық көркемдік 
шындыққа айналдырды. Үшіншіден, ханның, сұлтан 
правительдердің жеке бас әшекейіне айналған ақындық  
поэтиканы солардың «күмбезін алтынмен сырлатқан», 
«айналасы айшылық, көлденеңі күншілік» «алтын тақты 
сарайынан» шығарып, халықтың қалың ортасына әкелді. 
Және ол поэзияның табиғи көркемдік-эстетикалық қуатын 
сөздің құдірет күшімен астастырып, сезімге, ойға, қайратқа 
әсерін қатар ұштай отырып, ақындық поэтиканы халық 
мүддесі жолындағы  жаңа  бағытқа бастады.

Махамбет шығармашылығы әдебиеттану ғылымында, 
көбінесе, көтеріліс кезеңіндегі бір тақырып, жауынгер 
ақынның  жорық жырлары тақырыбы аясында алынып, сол 

тақырыптың әр кезеңдегі ақынның хал күйімен байланысты 
талданады. Бұл дұрыс та. Алайда ақынның семсер жырдың 
сардары болар жолдағы нәр алған рухани бастаулары, олар-
дан алған сөз үлгілері мен өз  тарапынан қазақ поэтикасына 
қосқан өлең өрнегі де өз дәрежесінде талданып, танытылуы 
қажет. Бұл орайда Махамбет отарлық езгіге қарсы күресте 
өзіне дейінгі Шығыстың  діни әдебиеті мен түрік халықта-
рына ортақ әдебиет үлгілерінің терең дүниетанымдық, 
елжандылық қасиеттерін, жыраулар поэзиясы мен ұлттық 
фольклор мұраларын өз шығармаларында пайдаланып 
қана қоймай, оларды синтездеп, тұтастыра отырып жаңа 
көркемдік биікке көтерді.

Махамбет шығармаларында діни ұғымдарды бейнелі 
суреттеуде қолданған терминдік мәні бар сөздер мен ерлік, 
елдік рухпен өзара қабыстыра бейнелеген сөз қолданыстары 
мол. Олай болу себебі: Махамбет өз заманында Батыс өңіріне 
атағы жайылған он төрт жыл тиянақты да сатылы білім бере-
тін Қарғалыдағы  9 медресенің бәрін бітірмесе де, сонда оқы-
ғанын айғақтайтын деректер бар. Бұл жайлы Сәбит Мұқанов 
«Тарихи деректерге қарағанда, Махамбет мұсылманша хат 
білген» десе, мұны Берқайыр Аманшин де растайды және 
1939 жылы Махамбеттің Хиуадан жолдастарына жазған 
хаты мен Е.Ковалевскийдің «Странствователь по суше и 
морям» атты  кітабындағы 1939 жылы қарашада Борсық 
құмындағы ауылдардың бірінде Махамбетпен кездескен 
кештегі батыр әңгімесінен алған әсерін жазған сөзінде 
«Ол өзінің айтпақ пікірлерін дәлелдеу үшін Құраннан да  
үзінділер келтіреді» деген. Енді Махамбеттің Шығыстың 
діни әдебиетін өз поэзиясында қаншалықты терең мәнде 
қолданғанына дарынды әдебиеттанушы, ғалым, публицист 
М.Тәж-Мұраттың «Дулығасыз Махамбет» атты еңбегінен 
айқын мысал келтірейік: «Есіл Ер» өлеңінде көлденең көз 
байқай бермейтін екі тіркес кездеседі, оның бірінде Қарауыл 

қожа «шайтан» аталса, Исатай «арыстан» деп әспеттеледі. 
Мұнымен ақын Исатайды киелеп, Қарауыл қожаны кесір 
етіп көрсетеді. Көне тәңірілік ұғымда арыстан – өрліктің, 
күш-қуаттың белгісі ғана емес, жер бетіне билігін жүргізетін 
киелі күш. Шайтан – тажал, дәлірек айтқанда, оның нәсілі, 
сапалағы. Шайтан атасы тажалдан адамзатты арбайтын 
қабілетін мұралайды. Арыстан – осы екеуін күзеп алатын 
күштің бірі. Махамбеттің «Арыстан еді-ау Исатай» деп 
қайта-қайта айта беруінің терең конспирологиялық мәні де –  
осында. Ақын Қарауылдай тажалды құртатын арыстанды хан 
алдындағы алғашқы өлеңінде әлгі көне түсінікке сай толық 
сомдап шығарған. «Табаны жалпақ тарланбоз, Шабарында 
есінер» дейтін қос тармақ әлгі эсхатологиялық сарынды 
тиянақтап тұр. Тұлпар, ат – абзал жандардың кәміл иманы. 
Кесір күш осы тұлпар табанымен тапталады. Тұлпардың 
табаны – шайтанның, тажалдың ажалы». Махамбеттің 
осындай шайтандық, сауда-саттық қанауға дем беріп отырған 
империяның жергілікті жердегі тұңғыш генерал шенін алып, 
шекпенін киген Жәңгірді сырты мұсылман, іші жаттың ісін 
қолдап, сөзін сөйлеуші «аярсың» демегенде не деуі керек  
еді? Ал ақынның Жәңгірмен ат құйрығын кесісе айтқан осы 
сертті сөзі (суггестикалық өлеңі) іштен шыққан «қара шұбар 
жыланның» екі жақты құбылмалы аярлығын бетіне басып: 

Тастай қатты тағдырың
Исатаймен шешілер,– деп күреске бел буған ерлердің 

ерлік, елдік ісінің бастауы болды. Бұл өлеңнің астарлы 
көне Тәңірлік діни мәні жайлы жоғарыда біз сілтеме алған 
зерттеуінде М.Тәж-Мұрат былай деп жазады: «Махамбет 
«Хан емессің – қасқырсың» толғауында бұрынғы Қарауыл 
қожа кейіпті шайтанның бейнесін енді ханның өз басына 
көшіріп, тажалдың символдық бейнесін береді. Бұл 
портреттің бірінші және негізгі рәмізі – «қара шұбар жылан». 
Ескідегі констирологиялық түсінік бойынша тажалдың бұл 

негізгі белгісінің тұрақтанған пішімі – крест. Крест (Vipera 
cerastos) – көз тостағанының үстінде шамалы мүйізтегі бар, 
ұзындығы 65-70 сантиметр шамасында, үстін қоңырқай 
теңбіл жолақ басқан, яғни, қара шұбар жылан.   Өлеңнің:

Хан емессің – аярсың,
Айыр құйрық шаянсың,–  деген келесі тармақтары 

тажалдық емес, лиминальдық сипатқа ие. Limen – екі 
дүниенің босағасы, кісінің бір мезгілде әрі адам, әрі аң 
сипатына енуі, яғни, обырлығы (оборотень), аярлығы. 
Озбырлықтың діни нихал – секта пішімінде ұйымдасатын 
түрі де бар, мәселен, XIX  ғасырда Құбыла елінде сырттай 
мұсылман атанып, іштей өз дінінде қалатын яһудилердің 
«ден мэ» («аярлар») дейтін сектасы болған.

Махамбет «аяр» сөзіне осы соңғы мағынаны үстейді. 
Түптеп келгенде, ол ханмен екіжақтылығы, құбылмалы-
лығы үшін ат құйрығын үзіседі.

Хан баласы қара жылан-ды,
Қайта айналса шағар-ды,– дейді. Исатайлар ауыр қолмен 

келіп хан ордасын қамайтын белгілі тарихи уақиға кезінде 
«Алдап тұр ғой, Исеке-ау» деп атын бауырлап қолды үш 
айналады. Олай болса ақын Жәңгір бойындағы тажалдық 
арбау мен лиминальдық аярлықты кімнен де болсын анық 
көре білген».

Әдебиет тарихында сонау Алтын Орда тұсында, Ноғайлы 
дәуірінде жер, ел, көшпелі тұрмыс дәстүрлері,  ұлыстың 
құндылықтары, түрік тегінің бірлігі мәселелері Махамбет 
тұсындағы бастан дәурен тайған заманда тарылып, дербес 
хандық ауқымнан да кішірейіп, аймақтық кеңістіктегі ел, 
жер тағдыры деңгейіне түскен шақта, Махамбет қазақ 
әдебиетінің түрік халықтарына ортақ намыс пен ерлік, жігер 
кернеген әдеби үлгілерді, академик Зейнолла Қабдолов 
айтқандай, «Өнердегі қасиеттің символына» көтерді. 
Сондықтан да Махамбет:

                     Кешегі өткен Орақ пенен Мамайдай
  Батырлар, шіркін, болар ма-ай!
  Олардай болып жүруге
  Біздерге қуат толар ма-ай! – дейді.
Сөйтіп, жасында өз шаңырағы, 9 жасынан Ордадағы 

орыс оқуы, бозбала шағында мұсылмандық оқу негізінде 
Шығыс руханияты мен қазақ әдебиетінің бастау көздерінен 
үлгі-өнеге алып өскен Махамбет поэзиясы, ұлт фольклоры 
мен жыраулар толғауларына келгенде олардан рухани нәр 
алып, мәуелі бәйтерекке айналған ақындық сөз өнерінің 
жаңа бағытының суатын ашты. Махамбет – жасынан ақын 
атанып, арабша, парсыша, орысша сауатты, ел ішінде 
ақындық, сазгерлік туындыларымен беделді болған адам. 
Мәселен, ғалым Балтабай Адамбаев Махамбеттің жас 
шағында шығарған «Түйеші шалға айтқан жауабы» деген 
өлеңін тауып, 1958 жылы Қазақ ССР Ғылым Академиясы 
хабаршысының 8-санында бастырды. Ал Махамбеттің 
күйшілік өнері жайлы «Махамбет энциклопедиясында» 
арнайы тарау берілген.  Жалпы, Махамбет поэзиясының туған 
әдебиеттің фольклорлық мұралары, жыраулық толғаулармен 
тамырластығы ақынның күллі шығармашылығынан айқын 
танылады. Сондықтан Махамбеттің жалынды ақын ретінде 
әдебиет тарихында мәңгі өлмес мұра қалдыруына оған 
дейінгі қазақ фольклоры, жыраулар поэзиясы, өзі өскен 
орта, халықтың сөз өнеріне деген зор сүйіспеншілігінің әсері 
болды деген тұжырыммен қорытындыласақ жеткілікті.

Енді «өмірдегі қасіреттің синонимі, өнердегі қасиеттің 
символы» (З.Қабдолов) болған Махамбет поэзиясын, оның 
ешқашан дұшпанға дес бермеген, тек ел мен жер бостандығы 
жолында басын өлімге байлап:

Батыр болмақ ойдан-ды,
Айғайласып жауға ти,
Тәңірім білер, жігіттер,

Ажалымыз қайдан-ды!– деп жалындап өткен отты 
шығармашылық ғұмырын, әдебиеттану ғылымында 
Махамбет мұрасына қатысты қалыптасқан үш кезеңдік 
сатымен байланыста алып, оларға тән әдеби-көркемдік 
ерекшеліктерді әдебиет теориясы ұғымдары аясында 
топтастырып, қысқаша саралап шығайық. Мұның 
бірінші кезеңі – 1821-1835 жылдарды қамтитын ақын 
поэзиясының көтеріліске дейінгі кезеңі. Оның өзін кейбір 
ғалымдар Ордада жүрген мезгіл мен Ордадан аластатылып, 
елді көтеріліске үндеген шағындағы шығармалары деп 
жіктейді. Бұл жерде Махамбеттің алғашқы толғаулары 
тіршіліктің түрлі құбылыстары болып, ақынның басқы 
өлеңдерінде саяси-әлеуметтік ой-танымдар байқалмайды 
делініп, ақынның халық жағына шығуын оның «Ордадан 
кетерде ханға айтқаны» өлеңімен тұжырымдайды. Алайда 
тарихи деректер мен Махамбет толғауларындағы жыраулық 
поэзияның ерлік, еркіндік, елдік тақырыптары үлгілерін 
дамытуына қарағанда  Махамбеттің барша мұрасы о бастан-
ақ азаттық ауаны рухында туып өрістегеніне сілтеме жасайды. 
Мысалы, Мұхтар Әуезов Махамбет шығармашылығының 
өн бойын көктей өтетін тақырып – шабуыл, атой, ұран жыры 
екенін айта келіп, осы бір тақырыптың ақын өлеңдерінде әр 
кезде әр түрлі баян етілгенімен, үнемі тек азаттық ұранын 
көтергенін айтса, Сәбит Мұқанов «Махамбет Жәңгірдің 
Зұлқарнай дейтін баласына еріп Оренбургқа оқуға барды 
дегенді айтушылар бар. Бұл мәлімет үш жақтан дұрыс 
емес сияқты: Бірінші – Жәңгір хан Зұлқарнайдың шешесі 
Фатиманы 1824 жылдан кейін алып, одан Зұлқарнай туса, 
ал Махамбет 1804 жылы туғанда, Зұлқарнаймен оқуға бару 
үшін жас мөлшері алшақ жатыр; екіншіден – егер Зұлқарнай 
1824 жылдан кейін туғанда, оқуға 1833-34 жылдары бару 
керек, бұл кезде Махамбет патша үкіметінің абақтысынан 
қашқан, өзі қашып жүріп, ол Оренбургке Зұлқарнайға еріп 

қалай барады? Үшінші – барлық биографиясына қарағанда, 
Махамбет біреуге кетеші, я күтуші болатын кісі сияқты 
емес» деген. Осы сөздердің ішіндегі үшінші тұжырым 
мәнді. Ал, жалпы, Махамбеттің Зұлқарнаймен Орынборда 
болғаны рас. Ол жайлы 1838 жылы 13 желтоқсанда 
Орынбор Шекаралық комиссиясына Исатай мен Махамбет 
жайлы жазған Жәңгір ханның мінездеме хатында: «Киргиз 
Мухаммет Утемисов ближайший и первый его сообщник 
(Исатайдың), первый пособник этого мятежа, нехорошего 
был поведения, находясь в Оренбурге при малолетнем 
сыне моем султане Зюлкарнае, я прогнал его как негодяя» 
деген. Хатта Махамбет Зұлқарнаймен бірге Орынборда 
болды дегенмен, Жәңгір оны менің баламның күтушісі, 
менің сарай адамым болды демеген. Оған қоса жоғарыда 
біз айтқан кітабында Е.Ковалевский «Махамбет Өтемісов – 
Жәңгір ханның кеңесшісі, оның үйі мен сарайының ешкімге 
есеп бермейтін басқарушысы» деп жазатыны да бар. Бұдан 
Махамбеттің қызметші деңгейін емес, еркін, өр бейнесін 
танимыз. Сонымен бірге Сәбит Мұқанов Махамбеттің 
1829-31 жылдары патша өкіметінің абақтысында жатқаны 
жайлы мәліметті келтіре отырып, тарихшылардың мұның 
себебі Махамбеттің Жайықтан Кіші жүзге ұрланып өтуі 
болды дегендеріне қарсы «Махамбетті 1829-31 жылдары 
үкіметтің екі жыл абақтыға жабуы, оның шекарадан өтемін 
деуінен салмақтырақ бір жағдаймен байланысты ма деген 
ой келеді. Осыған қарағанда Махамбеттің ханға, патшаға 
наразылығы ерте басталу керек» деп жазған. Ғалымның бұл 
пікірі Қайыпқали Есімұлының 1829 жылдардағы Жәңгірге 
қарсы күресіне Махамбеттің қатысуы мүмкін деген ойға 
ишара жасайды. Махамбеттің халықтық көзқарасының 
қалыптасуы оның Ордада болған кезінде туып, Орынборда 
түбегейлі орнығып, Ордадан кетуіне Исатай бастаған 
көтерілістің алғашқы толқулары туған 1833-34 жылдар 

екенін қоғамдық-гуманитарлық бағыттағы Х сыныпқа 
арналған «Қазақ әдебиеті» оқулығының Ұлықман Асылов 
жазған «Махамбет Өтемісұлы» бөліміндегі тұжырымдар 
негізінде қысқаша қорытындылайық. Махамбет Жәңгір 
хан сарайындағы мектепте түрік, араб, парсы, орыс тілін 
меңгеріп, жасынан жалынды  жыраулық толғаулардың ерлік, 
өрлік ізімен туындыларды дүниеге әкеліп, өнер иесі ретінде 
Жәңгірдің назарын аударады. Даланың ұшқыр қиял, өткір 
ойлы, тарпаң мінезді, аталарындай «елдің қамын жеген», 
еркіндік сүйген ержүрек ақын азып-тозып бара жатқан 
халыққа ханнан қайыр жоғын көзімен көріп, көкірегіне 
түйіп өсті. Орынбордағы шенді, осқырынған тәкәппар 
патша шенеуніктерінің қаласына жібергелі отырған ұлының 
қасына ханның орыс тілін, ділін білетін, асқақ, ер тұлғалы 
өр Махамбетті қосуы заңды еді. Бұл сапарда Махамбет 
Орынборда отарлық саясаттың сырына қанығып, В.И.Даль 
сияқты адамдармен пікірлесе жүріп, «қорлықта жүрген 
елінің қорғаны», жоқшысы болуға берік бел байлады. 

Сонымен, 1821-1835 жылдарды қамтыған Махамбет 
шығармашылығының алғашқы кезеңі бірден азаттық 
ауанына бет бұрған өршіл, жауынгер рухты оптимистік 
романтикалық туындылардан тұрады. Махамбеттің мұндай 
шығармалары ақын мұрасының алғашқы кезеңінде ғана 
емес, күллі поэзиясында желі болып жалғасып жатыр. 
Махамбеттің жыраулық толғау түрінде туған поэзиясы 
бірте-бірте ақындық өлеңге ауыса отырып, жалаң, құрғақ 
үгіт түрінде емес, зымырап, шарқ ұрып, от шашып, іші-тысы 
бірдей тұтас эстетикалық та, этикалық та ләззатқа бөлеп, 
тыңдарманның отаншылдық сезімін оятып, қанын қоздырып, 
ұлттық, түріктік, Шығыстық терең ой танымы мен нәзік 
сезімді өзара бірлікте біртұтас жырға айналдырған. Мұндай 
толғаулары мен өлеңдері жыраулық дәстүрден бастау алып 
дамыған. «Еңселігі екі елі», «Арғымақ, сені сақтадым», 

«Арғымақтың баласы», «Махамбеттің Ордадан кетерде 
ханға айтқаны» сияқты толғаулары мен өлеңдері – осындай 
туындылар. 

Махамбет шығармашылығының 1836-1838 жылдарды 
қамтитын көтеріліс кезіндегі туындылары – ақын 
мұрасының екінші кезеңі. Кез келген көркем туынды, 
тіпті, фольклордың өзінің 99 пайызы реализмнен(өмір 
шындығынан), яғни, болмыс жайынан туып, сөз зергерінің 
шебер тілімен өнерге айналған туындылар деп бағаласақ, 
шығарманың көркемдік негізі, әдеби үлгісі жағынан атаулар 
беруде реализм термині сәтті бола қоймас. Дегенмен, ұлт-
азаттық көтерілісі, оның туу себебінен бастап, Исатай 
қазасына дейінгі кезеңдегі әрбір ірілі-ұсақты оқиғаларға, 
майдан суреті, батырлар қимылы, соғыстың жекелеген 
детальдарына дейін тарихи нақтылықпен бейнеленетін ақын 
өлеңдерін тарихи нақты реалистік сипаттағы шығармалар 
ретінде алып қарастырамыз. Ондай өлеңдерде түрік 
халықтарының бәріне ортақ дүниетаным, салт-дәстүр, 
көшпелі тұрмыс қалпының бірлігінен бастап, шығыстың 
діни әдебиетіне тән ұғымдар, қазақтың ұлттық жыраулық 
толғау өрнектері бірлесе келіп отарлық езгі шындығын, 
халықтың туған жерден айырылған, тұрмысы күйзелген ауыр 
жағдайын, көтеріліс тарихын, қысқасы, отарлық езгіге қарсы 
ұлт-азаттық күресінің нақты шындық қалпын бейнелеген. 
Халел Досмұхамедұлынан бергі атақты ғалымдардың баса 
айтып, арнайы көрсеткен Махамбет шығармашылығын 
тануда басты ұстаным – әдебиеттің тарихылығы болуы 
керек деген тұжырымның мәні зор, өйткені халқымыздың 
танымдық, тарихи, әдеби-эстетикалық өсу жолын 
Махамбет поэзиясы арқылы терең ұғуға болады. Сондай-ақ 
Махамбеттің жорық жырлары – халқымыздың ұлт-азаттық 
күресінің қанмен жазылған қастерлі шежіресі. Ақынның 
мұндай өлеңдеріне «Толарсақтан саз кешіп», «Мұңайма», 

«Шамдансам, шалқамнан түсер асаумын», «Исатай деген 
ағам бар», «Соғыс», «Туған ұлдан не пайда?», «Кел, кетелік, 
кетелік», т.б. жатады.

Махамбет шығармашылығының үшінші кезеңіне 1839-
1846 жылдардағы көтеріліс жеңіліске ұшырағаннан 
соңғы шығармалары енеді. Жалпы, Махамбет – жауынгер 
рухтағы жалынды оптимистік романтикалық бағыттағы, 
реалистік сипаттағы өлеңдермен қатар нәзік сезімді 
лирикалық туындаларымен де қазақ поэзиясын байытқан 
ақын. Оның лирикалық өлеңдері көтеріліс басылғаннан 
соңғы шығармаларында өте мол. Өз халқын, өз Отанын 
сүйген ұлтжанды ақынның лирикалары жеке бас мұңын, 
туған жер қасіретін, оның көркем табиғатын халық мұңымен 
бірлікте ала отырып, оптимистік рухта түйіндейді. «Ақынның 
бұл кезеңдегі туындалары ой тереңдігімен, философиялық 
түйіндерімен, лирикалық нәзіктігімен, психологиялық 
тебіреніс, толғамдарымен ерекшеленеді». (Қазақ әдебиетінің 
тарихы: ХІХ ғасырдың бірінші жартысы (1800-1850), ІV том. 
Алматы, 2005).  Өйткені елін сүю, Отанын қорғау, халқына 
ұранды, ойлы, ғибратты сөз айту, бір ауыз сөзбен айтқанда, 
елдік патриотизм бос мақтаннан емес, жанды жеген мұң мен 
зардан туады. Сондықтан Асан қайғы «Таза  мінсіз асыл сөз, 
Ой түбінде жатады. Ой түбінде жатқан сөз Шер толқытса 
шығады» десе, Махамбет «Батыр болмақ ойдан-ды» 
дейді, яғни, батырлық аяқ астынан өз-өзінен жасалмайды, 
батырлық Отанды сүюден, жауға өшпенділіктен, ең бастысы 
– халық мұңының түп себебін терең ұғынудан барып туады 
деп отыр. Міне, сондықтан да Махамбет өлеңдерінде 
осы кезеңдегі ақынның жан азабы ұлттық мұңға, тіпті, 
адамзаттық мәндегі Абай, Мағжан суреттеген  «Ойлы адамға 
қызық жоқ бұл жалғанда», «Сұм өмір абақты ғой саналыға» 
деген деңгейге көтеріліп, адамзат пен табиғат, билік пен 
әділет, тектілік пен теңдік, адам ғұмырының мәні сынды 

философиялық ой-танымдарын поэтикалық өлең өрнегінде 
кестелеген. Сондықтан Махамбеттің сезімге құрылған 
эллегиялық, саяси-әлеуметтік, табиғат, болмыс жайлы 
ойларын бедерлеген өлеңдерін біртұтас романтикалық 
сипаттағы лирикалық шығармалар қатарына жатқызамыз. 
Ақынның «Мінкен ер», «Аспанда ұшқан ақ сұңқар», «Қайда 
бар?», «Қаршыға деген бір құс бар», «Қалы кілем, қара нар», 
«Жалғыздық» сияқты өлеңдері – осының  айғағы. 

Өмiрiнiң соңғы жылдарындағы Махамбет 
шығармашылығынан жаңа, тың әдеби бетбұрысты да 
байқауға болады. Ол ақынның «Шонты биге», «Шерниязға 
айтқан жұмбақ», «Баймағамбет сұлтанға» сияқты 
өлеңдерiндегi нақтылық, сыншыл реализм көрінiсi.

Жалпы, қазақ әдебиетi тарихында жыраулар поэзиясы 
Бұқар жырау толғауларымен аяқталып, ақындық бастауы 
Дулат шығармашылығынан желi тартқанмен, Бұқар 
шығармаларын толықтай жыраулық дәстүрге жатқызу 
қисынсыз.

Iлiмдi түгел бiлсе де,
Қызығын қолмен бөлсе де,
Қайғылы күнi қабарып,
Қаралы күйге түссе де, – 
Өмiрге тоймас адамзат,– деген «Әлемдi түгел көрсе 

де» өлеңiнен алынған тармақтардағы өлең құрылысы 
мен ой ағымының ақындық белгiлерi басым. Сол сияқты 
Махамбеттiң жоғарыдағы аталған өлеңдерiнде де жыраулық 
дәстүрдегi романтизм, болжал жыр элементтерi мол 
болғанымен, кейiпкерлерiнiң шынайы бейнесi, олардың 
iс-әрекеттерi нақты әлеуметтiк жағдаймен сабақтас 
сыншылдықпен ащы суреттеледi. Себебi ақын бұл кезде 
«ақырып теңдiк сұраудың» уақыты өткенiн, сондықтан 
халыққа «шендi шекпендiлердiң» сұрқын суреттей отырып, 
олардан елдi жирендiру керектiгiн, отарлық езгiден құтылу 

жолы жадидизм, оқу, білімде қалғанын сезе бiлдi. Сондықтан 
Махамбет поэзиясында адам бойындағы кемшілік мінездер 
мен отарлық езгі әкелген әлеуметтік теңсіздікті сынаған 
өлеңдер туды. Ондай өлеңдерінде ақын ел мүддесін сатқан 
«шенді шекпенділерді» сынап қана қоймай, оларға деген 
халық кегін ашу-ызаға толы зілді сөздермен бетке басып 
ашық айтады. Сонымен қатар қалың көпшіліктің, ел 
азаматтарының, тіпті, Исатайдың да қате-кемшіліктерін 
жасырмайды. Махамбеттің мұндай өлеңдерін сыншыл 
реализм ауанындағы шығармалар деп атауға болады. 

Махамбет поэзиясының көркемдік кестесін танытар үлгі-
өрнектер мол. Солардың кейбіріне шолу жасайық. 

1. Махамбеттің тарихи шындық пен өзінің көңіл-күйін 
астастыра суреттейтін «Әскер жиып аттандық», «Ортамыздан 
келіп қол жетті», «Толғай-толғай оқ атқан» деген реалистік 
оқиғаны лирикаға бөлеп бейнелеген қысқа тарихи эпикалық 
өлеңдерін 1925 жылғы басылымда Халел Досмұхамедұлы 
цифрлармен белгілеп, бір-бірімен жалғастыра орналастыр-
ған. Кейін Қажым Жұмалиевтің мазмұндық және поэтикалық 
құрылымдық тұрғыда құрастыруымен олар «Соғыс» деген 
ортақ тақырыптағы майдан оқиғасын бейнелеген тұтас 
тарихи қысқа өлең түрінде әдеби айналымға енді. «Соғыс», 
«Мінкен ер», «Исатай сөзі» сынды осындай өлеңдерден біз 
тарихи оиғадан туған өмір шындығын ақынның өз сезімін 
халықтың көңіл-күйімен ұштастыра суреттеу арқылы саяси-
әлеуметтік лирика тудырғанына куә боламыз. 

2. Махамбеттің бірқатар өлеңдері ауыз әдебиеті  үлгісінде-
гі шешендік сөздердің шешендік толғау, шешендік арнау, 
шешендік нақыл түрлерімен берілген. Оларда ақын айтар 
идея мен мазмұнды өлең түріне сай шешендік интонацияға 
негіздеп, сұраулы, лепті, арнаулы риторикалық сөйлемдермен 
экспресивті-эмоцияналды әсерін күштейтіп жырлаған. Оған 
ақынның «Ереуіл атқа ер салмай», «Мұңайма», «Айныман», 

«Желп-желп еткен ала ту» сияқты туындылары жатады.
3. Махамбет жыраулар поэзиясының көркемдеу 

құралдарының жарлай, сұрай, зарлай арнау, риторикалық 
сұрау, қаратпа сөз, көркемдік кестесі келіскен 
фразеологизмдерді өз поэзиясында құбылта, дамыта 
өрістеткен. Ақынның «Жалған дүние», «Орай да борай 
қар жауса», «Аспандағы бозторғай», «Пыр-пырлай ұшқан 
қасқалдақ», «Еменнің түбі – сары бал» толғаулары осыны  
айғақтайды.

4. Махамбеттің эллегиялық өлеңдерінде сол замандағы 
халық басына түскен қаралы хал ақынның жан қасіреті, 
жабыққан мұң-шері, торыққан көңілінің күйі түрінде туған 
жер табиғатымен психологиялық параллель мәнде алынып 
суреттеледі.

Пыр-пырлай ұшқан қасқалдақ
Көгінде жатып көркеймес,
Өртенсе көлдің қоғасы.
Аруана мая күңіренер,
Бауырынан өлсе баласы.
Суда жүзген нән балық
Шағала құсқа жем болар,
Үзілсе көлдің сағасы.
Атадан қалған сауыттың
Шығыршығын тот басар,
Жыртыла тозса жағасы,– деген өлең жолдары – бұған 

айғақ.
5. Ахмет Байтұрсынұлының «Әдебиет танытқыш» атты 

әдебиет теориясына арналған тұңғыш еңбегіндегі көркем 
шығармалардағы көркемдеу әдістеріне арналған тарауында 
«Көңіл қалыпты тыныш күйінде тұрғандағы адамның 
аузынан шыққан сөз бен көңіл көтеріңкі иә бәсең уақытта 
адам аузынан шыққан сөздің екеуі бірдей болмайды» 
дегеніндей,  Махамбет поэзиясында жайбарақат бейбіт 

тірліктің тыныш күйі жоқ. Сондықтан оның өлеңдеріндегі 
образдар қимыл, әрекет үстінде не әсерлеу, лептеумен 
алаулаған өр ауанда суреттеледі немесе гротеск, сарказммен 
мазақ бейнеде тұқырта, жерге тыға бейнеленеді. Сонымен 
бірге Ғафу Қайырбеков «Махамбет өлеңдерінің негізгі 
кейіпкерлері – Исатай мен өзі. Ал қарсы жақтағылардан 
– Жәңгір, Баймағамбет сұлтан Айшуақов және Қарауыл 
қожа» деп атап көрсеткен образдарды сомдауда ақын 
өзінің азаматтық ұстанымына сай оларды саяси-әлеуметтік 
көзқарасы тұрғысында поэтикалық бейнеде, тарихи 
оқиғалармен байланысты суреттегенде реалистік тұрғыда 
сипаттайды. Осы образдардың ішінде сырт портреті, ішкі 
жан әлемі, барша азаматтық тұлғасы ерекше бедерленіп, 
көркемөнердегі мәңгі өшпес бейнеге айналғаны – Исатай 
образы. Бұл орайда Махамбет Исатай бейнесін фольклордың 
жоқтау түрінің ізімен сомдаған.

Махамбет поэзиясындағы өршiл рух, оптимистiк 
романтизм Исатай өлiмiнен соңғы жырларында да бiр сәт 
бәсеңдемейдi. Мұны көтерiлiс көсемi мерт болып, азаттық 
күресiнiң бiр уақ сәтсiздiкке шалынған кезiнен кейiнгi 
ақын шығармаларына тән өзiндiк ерекшелiктерiнен айқын 
тануға болады. Олар: бiрiншiден, фольклорлық дәстүрдi 
тарихи жағдаймен байланыста рухани күрес құралы ретiнде 
қолдану болса, екiншiден, әдеби кейiпкердi даралап сомдау 
арқылы заманға сай азаттық идеясын насихаттау. Мәселен, 
фольклордың жоқтау түрiндегi аза тұту жырларында 
адамның тiрлiктегi барлық қасиеттерi толық жырланады. Ал 
Исатай өлiмiне байланысты айтылған Махамбет өлеңдерiнде 
құбылтудың ауыстырып айту, астарлау тәсiлдерi қолданыла 
отырып батырдың Ер тұлғасы баса суреттелген.

Желпiлдеген ала ту 
Жиырылып ойға түскен күн,
Аса шапқан құлаша ат



91

Зымырандай болған күн,
Арқаулының бойынан 
Терiскей  дауыл соққан күн,
Садағы болат қылыштың 
Балдағынан сынған күн, 
Хас бәйтерек жығылып,
Жығылғаны естiлiп,
Алыстағы дұшпанның
Қуанып көңiлi тынған күн! 
Осы мәндес «Тарланым», «Күн болған», «Мiнкен ер» 

сияқты жырларында ақын серке, құлжа, арыстан, жайын, 
қайың мен қарағай сияқты қазақ халқының ұлттық нақышын 
танытатын дүниетанымдық ұғымдарды Исатай қазасы 
үстiнде боздақтың қаһармандық бейнесiне балама ретiнде 
ала отырып, халықты батыр iсiн жалғастыруға, дұшпаннан 
кек қайтаруға, әдiлет жолындағы күрестi тоқтатпауға 
шақыру мақсатында қолданған. Сонымен бiрге Махамбет 
Исатай бейнесiн романтикалық тұрғыда азаттық жолындағы 
күрескерлердiң типтiк образы деңгейiне көтерген және оны 
ертеңнен үмiтi бар, жауынгер жiгерi мұқала қоймаған елге 
үлгi еткен.

«Таудан мұнартып ұшқан тарланым,
Саған  ұсынсам  қолым жетер ме,
Арызым айтсам өтер ме?!
Арыстаным, көп болды-ау
Саған да менің арманым!
Кермиығым, кербезім,
Керіскедей шандозым,
Құландай ащы дауыстым,
Құлжадай айбар мүйіздім,
Қырмызыдай ажарлым,
Хиуадай базарлым,
Теңіздей терең ақылдым,

Тебіренбес ауыр мінездім!
Садағына  сары  жебе  салдырған,
Садағының кіресін
Сары алтынға малдырған,
Тереңнен көзін ойдырған,
Маңдайын сары сусар бөрік басқан,
Жауырынын  күшіген жүнді  оқ жанышқан,
Астана жұртын айналған!
Атына тұрман болсам деп,
Жұртына құрбан болсам деп
Адырнасын ала өгiздей мөңiреткен,
Атқан оғы Едiл, Жайық тең өткен! 
Атқанын қардай боратқан,
Көк шыбығын қанды ауыздай жалатқан,
Арыстан еді-ау Исатай 
Бұл фәнидің жүзінде!
Арыстан одан кім  өткен?!» сияқты өлең тармақтарында 

Исатайдың ер кескiнiн сомдап қана қоймай, күрескердiң 
түп мақсаты – ұлт бостандығы екенiн ашып көрсетедi. Осы 
өлеңдегi «астана жұрты» деген тiркес белгiлi бiр хандыққа 
қарайтын ел, яки, қазақ жұрты дегендi бiлдiрсе;

«Күншығыстың астында,
Күнбатыстың тұсында 
Қарындасым бар-ды деп,
Қабырғасын сөксе де,
Қанын судай төксе де, 
Қайыспас қара нар-ды деп,
Маңдайынан күн өтiп, 
Жауырынынан жел өтiп
Күн астымен жеткен ер!» деген тармақтарындағы 

кейiпкердiң мақсаты Iшкi тараптағы отаршылдарға қарсы 
ұлт-азаттық күрес екенi айқын танылады. 

                                                                    (Жалғасы бар).

Қуандық ӘБДІРАЗАҚОВ,
Қорқыт ата атындағы 

Қызылорда мемлекеттік 
университетінің 

аға оқытушысы, ф.ғ.к.

ӨЗБЕК ЭТНОНИМІ ЖӨНІНДЕ       
НЕ БІЛЕМІЗ?

Ислам дінін қабылдаған Алтын Орданың ханы Беркеден 
кейін Өзбек хан болып (1312-42), ол мұсылмандықты одан 
әрі өрбітіп, мемлекеттік дін дәрежесіне дейін көтереді. 
Соның арқасында оның халық, ел алдындағы даңқы арта 
түсіп, Жошы елі Өзбек елі атанады.

Жошының үлкен ұлы Бату ұрпағы Алтын Орда 
тағында 130 жылдай хан болып отырады. Жошының 
одан соңғы өзге ұлдары өз алдына жеке-жеке хандық 
құрған. Батудың ең соңғы ұрпағы өлген соң Алтын орда 
тағына Шыңғыстың Ежен, Шайбақ, Тоқайтемір атты өзге 
ұлдарының ұрпақтары арасындағы талас басталып, 20 
жылда жыл сайын бір не бірнеше хандар өлген. Осындай 
аталық тартыс пен алауыздық Алтын Орданың бір бөлігі 
болып саналатын Ақ орда мемлекетінде де болған еді.

Бірнеше жылдар Тоқайтемір ұрпағы басқарып келген 
Ақ орданың күншығыс жағын Шайбақ ұрпағы Әбілхайыр 
хан билеп, Ақ орданың құрамындағы кіші хандық Жәнібек 
пен Керей Әбілхайырға өкпелеп Қозыбасыға көшеді. 
Бұлар қазақ хандығын құрып, Қозыбасыға кеткенімен 
бүкіл Жошы ұлысы, соның ішінде Әбілхайыр хандығы 
өзбек ұлысына қарап «Өзбектер» деп аталушы еді.

Осы Ақ ордада хан болған Әбілхайырдың немересі 
Мұхаммед Шайбани 1495 жылдан соң Шағатай әулетіне 
қарасты Түркістанды өзіне қаратады. Түркістанда 
орнығып күш жинаған Шайбани хан Мауереннахрдың 
Бұхара мен Самарқан қалаларын Әмір Темір ұрпақтарынан 
тартып алады. Бұл Мұхаммед Хайдар Дулатидың туған 
бөлесі Жүніс ханның екінші қызынан туған Бабыр Захир 
ад-дин Мұхамедтің «Бабырнама» атты кітабында жақсы 
айтылады. Бабырнамадан қазақ, өзбек тарихына қатысты 
көптеген материалдар табуға болады.

Бабырдың жазуына қарағанда, 1500 және онан соңғы 
жылдар оқиғаларында Бұхара, Самарқан халқында «өзбек» 
деген атаудың болмағандығы анық болып отыр. Бабыр 
өзбектер деп Жошы ұлысынан барған Шайбани ханның 
әскерін айтады. Бабыр былай деп жазды: «Өзбектер 
Самарқанды алғаннан кейін, біз Кештен Хисар жаққа бет 
алдық. Мұхаммед Мазид тархан бастаған Самарқанның 
бектері бала-шағалары, туыс-жұрағаттарымен бізбен 
бірге жүрді. Шылту жайлауына келіп тоқтағанымызда, 
Мұхаммед Мазид бастаған Самарқанның бектері 
Шағанианда бізден бөлініп, Хұсрау шаһқа нөкер болды. 
Біз өзіміздің астанамыздан, елімізден айырылдық. 
Енді қайда барып, қай жерге тұрақтарымыз беймәлім!»                      
[А., «Ататек», 1993, 102-б.].

Бабырдың жазуы бойынша, Самарқан қаласы бірде 
Шайбани ханның, енді бірде Бабыр әскерінің қолына өтіп 
отырған.

Бабыр кезекті соғыста Самарқанды алғаны жайлы, 
Шайбани ханның өзбектерімен соғысын былайша жазды: 
«Қала халқы шырт ұйқыда еді. Дүкеншілер терезелерінен 
қарап, не болғанын сезіп, ризашылық білдіріп, дұғасын 



95

оқып жатты.  Біраз уақыттан кейін қала тұрғындары 
толық құлақтанды. Біздің адамдар мен қалалықтардың 
қуанышы қойынына сыймайды, олар өзбектерді құтырған 
ит құсатып тас атқылап, таяқтап қуды. Осындай жағдайда 
төрт-бес жүз өзбек опат болды. Қаланың даруғасы Жан 
Вафа Қожа Жақияның үйіне орналасқан екен, ол қаладан 
шыға қашып, Шайбани ханға кетті» [105-б.].

Бабыр «Астана қала – Самарқан жүз қырық жылға жуық 
біздің шаңырақтың қолында болды. Бұл өзбектің қайдан 
шыққан жау екенін білмеймін, жаулық жасай келген 
жат жұрт аяқ астынан қаланы басып алды. Қолымыздан 
шығарып алған қаланы Алла тағала қайтарып берді, 
тоналған тамтығы қалмай тозған аймақ қайтадан біздің 
билігімізге көшті» деп жазады [106-б.]. Келесі бір шешуші 
айқастан соң Бабыр Бұхара мен Самарқанды түпкілікті 
көшпелі өзбектерге тастап, Ауған мен Индияға қарай 
қашады.

Бабыр өзбек халқы иеленіп отырған «Шейбанинама» 
дастанының авторы Мұхаммед Салихты сол аласапыранда 
бір-екі рет көргенін айтады. Кейін Мұхаммед Салих 
Шайбани ханның қолында болып дастанды жазған 
көрінеді. Әуелбек Қоңыратбаев «Шейбанинама» 
дастанында өзбек сөзінен гөрі «қазағылар» деген сөз 
көбірек кездесетінін, қазақ сөзі өзбек сөзінен гөрі марқалау 
екенін атап өтеді [Ә.Қоңыратбаев, Т.Қоңыратбаев. Көне 
мәдениет жазбалары. А., «Қазақ унив.», 1991, 136-б.].

Өздеріңіз көріп отырғандай, көшпелі Жошы ұлысының 
өзбек атауын Бұхара мен Самарқанның отырықшы 
түркілеріне Шайбани хан алып барған. Кейін Шайбани 
ханның қол астындағы Мауереннахрдың бүкіл халқы 
өзбек атанған.

Кейбір тарихшылар «Көшпелі өзбек мемлекеті 
Мауереннахрға кетеді» деп жазыпты. Әрине, осы бір 
сөйлемге әлі де болса екшей қараған дұрыс болар деп 
ойлаймыз. Шайбани ханның әскерлерінің Мауереннахрге 
барып елді алған соң сол жерде орнығып тұрақтауы заңды 
құбылыс (Олар Өзбекстанның Сухандария, Қашқадария 
облысында болса керек, себебі бұл жердің халқының 
салт-дәстүрлері, тұтынған заттары, домбыра, т.б. қазаққа 
өте ұқсас). Бірақ Дешті Қыпшақта өзбек атының біртіндеп 
жойылуына байланысты бүкіл көшпелі өзбек мемлекеті 
Мауереннахрге кетті деп айту қисынсыз деп ойлаймыз 
және көшпелі халықтың бірден отырықшылыққа айнала 
қалмайтыны бесенеден белгілі. Бұл арада көшпелі 
өзбектердің жаулап алған жерінде олардың «өзбек» 
аты ғана орнығып қалғанын көреміз. Өзбек атауын 
Мауереннахр халқының тегіс қабылдап кетуінің басында 
ислам дінінің әсері бар ма деп ойлаймыз.

Өзбек этнонимін сөз еткенде қазіргі өзбек халқының 
тарихындағы өзбек атауына қатысты екі версиясына 
тоқталып өту қажет.

1. Ташкент маңында өзбек деген елді мекен болған, 
өзбек атауы соған байланысты қалыптасты деген жорамал.

2. Өзбек ханның атымен аталған.
Қалай болғанда да өзбек атауының XVI ғасырдан       

кейін қалыптасқаны туралы нақты деректер бар. Біз мұ-
нан Әбілхайыр хандығындағы өзбек-қазақ атауымыздың 
қазағы көшпелілерге, онан соң барып өзбек деген 
атауының Мауереннахрдың отырықшылар атауына 
айналғанын көреміз.  

Әдеби кеш

Айымкүл ЖОЛМАНОВА,
Ғұбайдолла Ақтаев атындағы 

№6 орта мектептің мұғалімі.
Ақтөбе қаласы.

АҚИҚАТТЫң АҚЫНЫ
(Мұхтар Шахановтың шығармашылығына арналған   

әдеби-сазды кеш)

1-жүргізуші: - Армысыздар, ұстаздар мен оқушылар!
2-жүргізуші: - Қайырлы күн, ағайын!
1-жүргізуші: - Халқымыз ақыннан кенде болған емес. 

Сонау ХV ғасырдағы жаужүрек жыраулардан бастап бүгінгі 
күнгі поэзия әлеміне көз салсақ, қазақ халқының бүкіл ақыл-
ойы, сенім түйсігі, шаттығы мен қайғысы, жеңісі мен жеңілісі 
ең алдымен, ақын жүрегіне жиналғаны байқалады. Олар өз 
Отанын сөзбен ғана емес, іспен де, қарумен де қорғады.

2-жүргізуші: - Осындай жырауларымыздың қатарында 
Қазтуған, Ақтамберді, Үмбетей, Бұқар, Махамбеттерді 
айтатын болсақ, қазіргі заманымыздағы ақиқатты ашына 
айтар ақындарымыздың қатарында Мұхтар Шахановты атап 
өтуге болады.

1-жүргізуші: - Адам мен қоғам өзгерген заманда 
ақиқатты айту, бабаларымыздың «Бас кеспек болса да, тіл 
кеспек жоқ» деген қағидасын берік ұстанып, қоғамның, 
үкіметтің, басшылардың кемшіліктерін дер кезінде байқап, 
үлкен азаматтық танытып жүрген ақындарымыздың бірегейі 
– Мұхтар Шаханов.

2-жүргізуші: - Бұл күнде азаматтығы мен поэзиясын бү- 
кіл әлем мойындаған Мұхтар Шахановтың шығармашылы-
ғына арналған «Ақиқаттың ақыны» атты әдеби-сазды 

кешімізге хош келдіңіздер!
1-жүргізуші: - Мұхтар ағамыздың поэзиясына кезек 

берместен бұрын, алдымен, ақын ағамыздың өмірімен 
кішкене танысып алайық.

2-жүргізуші: - Олай болса сөз кезегін 8-сынып 
оқушыларына берейік...

1-жүргізуші: - Білесің бе, Әсима! Мұхтар сөзі араб 
тілінен аударғанда азат, білімді, таңдаулы деген мағыналарды 
білдіреді екен.

2-жүргізуші: - Онда Мұхтар ағамыз атына заты сай 
азамат болып өскен екен десек қателеспейміз ғой?

1-жүргізуші: - Әрине қателеспейміз! Қазақ халқы 
ырымшыл халық қой! Заманымыздың заңғар жазушысы 
Мұхтар Әуезовтің «Абай жолы» романы алғаш жарық көрген 
жылы дүниеге келген сәбиіне «Мұхтар Әуезовтей дана 
болсын» деген ырыммен әкесі баласының есімін Мұхтар 
қойған екен.

2-жүргізуші: - Ендеше, ақынның өзінің атының қалай 
қойылғандығынан сыр шертетін «Мені неге Мұхтар қой-
ған?» атты өлеңін Қайыржан Сымбаттың оқуында тыңдайық.

1-жүргізуші: - Оқушылар естеріңде бар ма? Біз төменгі 
сыныпта Мұхтар ағаның қандай шығармасын оқыдық?..

2-жүргізуші: - Иә, дұрыс айтасыңдар! Олай болса 
осы «Жеңілген жеңімпаз хақындағы Отырар» дастаны 
немесе «Шыңғысханның қателігі» шығармасынан көрініс 
тамашалаңыздар. Көріністі қоюшы  – 7-сынып оқушылары.

1-жүргізуші: - Ақынның алғашқы өлеңдері туған жеріне, 
Отанына арналыпты. Енді осы өлеңдеріне кезек берейік!

(Қосымова Ақерке «Төрт сәуле бар» және Ержанова Әсел 
«Төрт ана» өлеңдерін оқиды).

2-жүргізуші: - Мұхтар Шаханов сазгер Шәмші 
Қалдаяқовпен тығыз қарым-қатынаста болған. Шәмші 
ағаның бірнеше әндерінің сөзін жазған, атап өтетін болсақ: 

«Ақ бантик», «Туған күн кешінде», «Арыс жағасында», 
«Қуаныш вальсі», т.б. 

1-жүргізуші: - Олай болса осы әндерінің бірін тыңдарман 
қауымға тарту етейік. Сөзін жазған – Мұхтар Шаханов, әні 
– Шәмші Қалдаяқовтікі. «Әке туралы жыр». Орындайтын – 
Естай.

2-жүргізуші: - Мұхтар Шаханов – табиғатынан қайсар-
лығы басым ақын. Ашынған жүрек, ақырған ашу, қан 
жылаған қайғыны мезгіл-мекенсіз өлеңнің өзегіне итере 
алмайды. Соған әкелген жағдай мен заманды, тарих пен 
тағдырды баяндап, тұтас бір өмір келбетін жасайды.

1-жүргізуші: - Қоғам тіршілігін майданға теңесек, 
Мұхтар аға ең алдыңғы шепте, оқтың өтінде өлімге бас 
тіккен жанкешті жауынгер секілді.

2-жүргізуші: - Қазақтың зиялы қауымында кімнің кім 
екенін анықтайтын 1986 жылдың желтоқсаны болған еді. 
Осындай бір қиын кезде құрбан болған жазықсыз жандардың 
жоқшысы болып, өз тағдырын қылыштың жүзіндей қатерге 
байлап, халық назарының биігіне ақын Мұхтар Шаханов 
көтерілді.

1-жүргізуші: - Оның бұл ерлігін әріптесі Есенбай 
Дүйсенбаев былай деп жырлап еді.

(Оқитын Жұмашева Айжамал).
2-жүргізуші: - Мұндай ерлікті тудырушы күш адамның 

өз халқына деген махаббатынан басқа ештеңе болуы мүмкін 
емес. Сонау поэзияға алғаш келгеннен бастап ел тағдырын 
жырлауға жалықпаған Мұхтар аға Желтоқсан оқиғасы 
туралы былайша жыр төкті.

(«Желтоқсан тағылымы», орындайтын – Хасан Арай).
1-жүргізуші: - Экологиялық апат туғызған Арал тағдыры 

да баршаңызға аян. Аралды құтқару тұрғысынан да ақын 
аянып қалмады. Арал қасіреті қаламгер қаламынан жыр 
болып өрілді.

Ақынның «Арал қасіреті» өлеңін 8-сынып оқушысы 
Қайыржан Қымбат оқиды.

2-жүргізуші: - Мұхтар аға – баллада жазудың нағыз 
шебері. Оның балладалары оқырман жүрегіне жол тапты, 
халық жатқа оқыды. Халқымыздың ғұлама ғалымы Әбу 
Насыр әл Фарабидің балалық шағынан сыр шертетін 
«Арман» атты шығармасынан көрініс тамашалаңыздар. 
Қоюшы – 8-сынып оқушылары.

  

    

Рахия КӘДІРБЕРГЕНҚЫЗЫ,
№19 орта мектептің мұғалімі.

Қызылорда облысы,
Арал ауданы,

«Жақсықылыш» кенті.

ҒАЗИЗ ЖҮРЕК
(Ақын Зейнолла Шүкіровтің 80 жылдығына арналған  

әдеби кеш)

1-жүргізуші: - Құрметті ұстаздар мен оқушылар. Ақын 
Зейнолла Шүкіровтің 80 жылдығына арналған «Ғазиз жүрек» 
атты әдеби әуенді кешімізді бастауға рұқсат етіңіздер.

2-жүргізуші: - Қайсар қаламгер Зейнолла Шүкіров 
1927 жылдың қарлы боранды ақпан айының он алтыншы 
жұлдызында Қызылорда облысы, Арал ауданының Бөген 
ауылында дүниеге келген. Ол 2-сыныпта оқып жүргенде 
жазатайым түйеден құлап майып болады. Өз аяғымен жер 
басып туған ел топырағының жылуын табанымен сезе алмас 
халге душар болады. Тағдыр оған ауыр өмір сыйлады.

1-жүргізуші: - Бірақ өмірге, білімге құмар Зейнолла 
жайдан-жай жатпады, бар оқу-білімді төсегінде жатып-ақ 
бойына сіңірді. Жүрегіндегі бір жарық сәуле әдебиет әлеміне 
жол көрсетіп, қолына қалам алғызды. Шағын ғана өлеңмен 
басталған Зейнолланың шығармашылығы жылдан жыл өте 
келе шалқар теңізге айналды.

2-жүргізуші: - Алғашқы өлеңі «Менің дауысым» деген 
атпен облыстық газетке жарияланады.

1952 ж. «Жұлдыз» жұрналында «Достарым» атты 
поэмасы жарық көреді.

1957 ж. «Менің достарым» атты өлеңдер жинағы Мемле-
кеттік көркем әдебиет баспасынан шығады.

1-жүргізуші: - 1960-1970 ж. аралығында «Теңіз жыры», 
«Арал дәптері», «Жүрекке әмір жүрмейді», «Алау» атты жыр 
кітаптары бірінен соң бірі жарыққа шығып жатты. «Ізгілік 
іздер», «Жас жесір» хикаяты өмірді шынайы суреттеуімен, 
кейіпкерлерінің қызғылықты өмір жолдарымен өз 
оқырмандарынан жақсы баға алды.

2-жүргізуші: - 1971-1977ж. аралығында «Сағыныш», 
«Адам-Жер-Ана», «Қиын түйін», «Сарша тамыз», 
«Өткелдер» романы жарық көрді.

1-жүргізуші: - 1977 ж. Қазақстан Жоғарғы Кеңесінің 
Құрмет Грамотасымен мараптталды. 1979 ж. 26 желтоқсан-
да ақиық ақын, қайсар қаламгер Зейнолла Шүкіров 52 
жасында Қызылорда қаласында қайтыс болды.

2-жүргізуші: - 1982-1983 ж. «Ғажайып құмыра», «Қиын 
түйін» повесі, «Отты өткелдер», «Жанқожа» романы қайта 
басылып шықты. 1998 ж. Қызылорда қаласы «Тұран» 
баспасынан тарихи шығармасы «Сыр бойы» кітабы оқырман 
қауымымен қауышты. 

1-жүргізуші: - Қазақ қаламгерлерінің көбі сияқты 
Зейнолланың да шығармашылық өмірбаяны өлеңмен 
басталған. Ол өлең өзі туып-өскен Арал толқындарында 

туған.
2-жүргізуші: - Ол өзінің туған жерін, көк теңізін жырлап 

өткен ақын. Оның шығармаларынан Отанға, туған жерге, 
өзінің Аралына деген шынайы сезімі, балалық махаббаты 
тайға таңба басқандай менмұндалап тұрады. «Арал» өлеңі. 
Оқитын – Есен.

1-жүргізуші: - Зейнолла Шүкіров қазақ поэзиясында 
бұрын-соңды көп қалам тартылмаған тақырыптардың бірі 
теңіз жырларымен келді. Ақын оқырманның көз алдына 
теңіздің табиғатын елестетті, оның бір керемет суретін 
көрсетті.

2-жүргізуші: - Зейнолланың «Сыр сұлуы» Сыр аспанында 
қалықтады.

«Сыр сұлуы» әні, орындайтын – Жанар.
1-жүргізуші: - Ақынға деген туған елі мен жерінің ыстық 

ықыласы ерекше еді. Бұл сезімді  ақын сезіне де, сезе де 
білді. Оған дәлел – «Ақирек» өлеңі»... 

2-жүргізуші: - Шүкіровтің шұрайлы-шұрайлы деген 
жырлары қашанда қазақы мінезді. Оған мына бір «Ұят»деген 
өлеңі дәлел сияқты. Өлеңді көкірек көзімен көріп, көңіл бөле 
оқып көрелік. («Ұят» өлеңі оқылады).                 

1-жүргізуші: - Сегіз жасында майып болып төсекке 
таңылған жас бала өзінше оқып, өзінше шыңдалды. 12 
жасында анасы әкеліп берген Н.Островскийдің «Құрыш 
қалай шынықты?» шығармасымен танысады. Кітапты 
оқығаннан кейін «Кітап жайлы жыр» деген өлең жазады. 
«Адам мен тағдыр» деп аталатын поэма жазған.

2-жүргізуші: - XX ғ. ортасынан бастап қатал тағдырға 
емес, қасиетті қаламға бас иген, қаламды серік еткен 
ақынның жазудан қолы босаған жоқ.

Өнімді жазды, сенімді жазды. Көлемді жазды, тереңнен 
жазды.

1-жүргізуші: - Зейнолланың ғұмырлық есеюіне тағдыр-
дың жазуы әсер етсе, шығармашылық өсуіне хаттардың әсері 
болды десек, артық айтпаған болар едік. Шығармашылық 
жолдағы достары елімізге белгілі ақын-жазушылар Әбу 
Сәрсенбаев, Мұзафар Әлімбаев, Әнуар Әлімжановтар 
болса, хат арқылы  Әуелбек Қоңыратбаевпен, Асқар 
Тоқмағамбетовпен, Мұқағали Мақатаевпен сырласқан, 
пікірлескен, ой түйістірген, шығармалары туралы 
толғамдарын, көзқарастарын білген.

2-жүргізуші: - «Өлеңді қысқа, тартымды етіп, сезімге, 
образға құрады екенсің. Сөзіңде үлкен серпін бар! Ол 
серпіннің сырын, әдістік мәнін өзің қалай түсінетініңді мен 
білмеймін, меніңше, ол романтика стиліне тән нәрсе. Басқа 
кісілердің, мысалы, фактіні жадағай жырлаушылардың 
сөзінен сенің ерекшелігің сонда» деп хат жазыпты Әуелбек 
Қоңыратбаев 1960 жылы 3 ақпанда.

1-жүргізуші: - Ал Мұқағали 1964 ж. 15 наурызындағы 
хатында «Өлеңге деген өзіңнің пікіріңді тыңдағаннан кейін 
ауызымды жұмдым. Айтқаныңа да, былтырлар жарияланған  
мақалаларыңа да ұйыдым. Сол үшін жым болдым» деп 
Зейнолланың ақындығын мойындай келе «Тірлігіңе 
тілектеспін. Мәңгілік өмір сүрмесе, басымды кесіп берейін» 
деп бас иеді.

Иә, мықтыларға өзін мойындатты. Тіпті, қатал тағдыр-
дың өзі оған мойынсұнды.

2-жүргізуші: - Зейнолла жырларының қайраты тек ой 
өрлігінде, сөз серпінділігінде ғана емес, мұнымен бірге 
ақын өлеңдері соншалықты сырлы да сұлу. Терең ой, бейнелі 
теңеулермен, эпитеттермен, төгілмелі ырғақпен, тігісі жатық 
ұйқаспен өрнектеліп, ісмер қолынан өткен мүліктей боп 
шыға келеді.

1-жүргізуші: - Зейнолла жырларынан тұманданған ой, 
буалдыр тартқан сөз көрмейсің. Бәрі де тұнық айна бетінде 

тұрғандай. Ақын өлеңдерінде әуезділік мол. Көбісі ән тілеп 
тұр. «Неге осында кездестім, жаным, саған?» деп басталатын 
өлеңге шығарылған әннің әсерлі де ыстық тиетіні осыдан 
болар. Бәріміз бірге осы әнді шырқайық ақын құрметіне.

2-жүргізуші: - Ақынның әрбір өлеңін оқыған сайын, 
оқырманның қасаңсып қалған жан әлеміне шапағатты шуағы 
мен шарапатын тигізе берері сөзсіз. Айбозым жыр, аталы 
сөз қалдырған азулы ақынның өмір соқпағы, өлең мектебі 
әлі талайымызға өнеге болып, алдымыздан жарқырай жанып 
тұрары анық. Кешімізді ақынның мына бір өлең шумағымен 
аяқтағалы тұрмын.

Кіндігім бірге Аралмен,
Теңізден тыныс алам мен.
Бір жұлдыз болып жанам мен,
Бір жұлдыз болып қалам мен!

                                                                   Айжан ОРАЛОВА, 
«Өкпеті» орта мектебінің

мұғалімі.
Шығыс Қазақстан облысы,

Тарбағатай ауданы,
Үштөбе ауылы.

ТҰМАНБАЙ МОЛДАҒАЛИЕВТІң 
ШЫҒАРМАШЫЛЫҒЫ

Мұғалім: - Тұманбай Молдағалиев. Бұл есім – 
ардақты да  аяулы есім. Қазақ халқының ХХ ғасырдағы 
сөз өнерінің көсем тұлғасы, біртуар ақыны, Қазақстанның 
халық жазушысы, Мемлекеттік сыйлықтың иегері 



105

– Тұманбай Молдағалиев жастардың, жалпы жыр 
сүйер қауымның ең сүйікті ақыны еді. Оның «Студент 
дәптерінен» басталған жыр жинақтары мен 500-ден 
астам әнге жазылған мәтіндері бүгінде қазақ халқының 
ұлттық құндылықтарына қосылған мол әдеби мұра болып 
есептелінеді.

Өлең – менің тіршілігім, жер-көгім,
Ертелі-кеш таусылмайтын еңбегім.
Мені өлеңнен бөлген күні бітем мен,
Өлеңсіз күн – өлген күнім ол менің,– деп жырлаған 

ақынның өмірден озғанына да бірер айдың жүзі болыпты. 
Біртүрлі сенгіміз келмейді, бірақ амал жоқ...

Ендігі бізге қалғаны – ақынымызды ардақтау, жырларын 
жаттап жадымызға тоқу, сабақ алу.

Осындай мақсатта біз бүгін сіздердің назарларыңызға 
ақын шығармашылығына арналған «Құстар қайтып 
барады» атты шағын ән-жыр кешімізді ұсынып отырмыз.

Ақынның мол мұрасын бір сағатқа сыйғызу мүмкін 
емес, бірақ жинақтап беруге тырыстық. Ақын рухына 
арнап бір минут үнсіздік жариялаймыз.

1-жүргізуші: - Құрметті ұстаздар, оқушылар, ата-
аналар! Бүгінгі кешіміз халқымыздың талантты ақыны 
Тұманбай Молдағалиевтің шығармашылығына арналады.

2-жүргізуші: - Бұл кеш сүйікті ақынымыз Тұманбай 
Молдағалиевтің өмірінен бастап жалынды жырларымен, 
әсем әндерімен толық таныстыруымызға жол ашады 
деген ойдамыз.

1-жүргізуші: - Есімі әдебиет пен жырсүйер қауымға 
тегіс белгілі, XX ғасырдың 50-жылдарында қазақ 
поэзиясында өз болмысымен, өз үнімен жарқ етіп 
танылған Тұманбай Молдағалиев – қазақтың біртуар 

көрнекті ақыны.
2-жүргізуші: - Өзінің айбынды ақындығымен, асқақ 

азаматтығымен ерекшеленген ірі тұлға, Қазақ КСР 
мемлекеттік сыйлығының иегері, Қазақстанның халық 
жазушысы, «Парасат», «Достық» ордендерінің, Жамбыл 
және бүкіл Түркі дүниесі ақындарының Фзули атындағы 
сыйлықтарының иегеріне арналған «Құстар қайтып 
барады» атты кешімізді ашық деп жариялаймыз.

1-жүргізуші: - Ақынның қысқаша өмірдерегі және 
шығармашылығы туралы аз сөз.

2-жүргізуші: - Тұманбай ақын өзінің өмірдегі және 
өнердегі жолын, арманын, мақсатын, өз бейнесін былайша 
суреттейді. «Қазақ деген халықтың баласымын» өлеңі.

1-жүргізуші: - Туған жер тақырыбын, туған жеріне 
деген махаббатын ақын бірнеше өлеңдерінде әдемі айтқан. 
Оған «Туған жерге», «Қалар едім», «Алатау», «Алатау 
жыры», «Туған ауыл, туған аудан, туған ел» өлеңдері 
дәлел. 

Ақынның «Туған жерге», «Алатау» өлеңдері оқылады.
2-жүргізуші: - Тұманбай жас кезінен бастап табиғатты 

өте сүйді, оның сырларын құбылта суреттеп сәулелендірді. 
Ақын табиғат суретін адам өміріне әкеліп телиді, жанды, 
терең мағына береді. Шуақты Наурыз мерекесі туралы 
жазылған өлеңі – «Наурыз жыры».

1-жүргізуші: - Табиғат пен халқымыздың ой-қиялының 
ұштасып жатуы ақынның қысқа ғана «Тұскиіз» өлеңінде 
ерекше суреттелген. («Тұскиіз» өлеңі оқылады).

2-жүргізуші: - Тұманбай Молдағалиевтің сөзіне 
жазыл-ған Ескендір Хасанғалиевтің әні – «Шақырады 
көктем».

1-жүргізуші: - Жалпы әдебиет әлемінде ана 

тақырыбына қалам тартпаған ақын кемде-кем.
2-жүргізуші: - Жаным, ана, дүние танымаған,
                          Тіл қатқандай боласың әлі маған.
                          Сенен ғана, бір сенің құдіретіңнен
                          Өмірдегі бақыттың бәрін алам.                                                           
(«Жаным, ана» өлеңі оқылады).
1-жүргізуші: - Ақынның сөзіне жазылған тамаша 

әндерінің бірі – «Бақыт құшағында».
2-жүргізуші: - Домбыра ғана біліпті,
                          Қазақтың барлық қайғысын.
                          Кімің бар одан сүйікті,
                          Шаппай бер оның бәйгесін.
Қайтпаған шерін батырдың
Домбыра ғана қайтарды.
Айтпаған жырын ақынның
Домбыра ғана айта алды.
1-жүргізуші: - Атадан қалған сол мұра
                          Ұрпаққа бізді жалғай ма?
                          Әркімнің жаны – домбыра,
                          Тек тарта білер қол қайда?!
Ақын осылайша қазақтың киелі қара домбырасын 

жырға қосқан екен.
2-жүргізуші: - Ендеше, сол қара домбыраның сазында 

екі ән тыңдайсыздар. Бірі – ақынның сөзіне жазылған 
Алтынбек Қоразбаевтың әні «Ару ана» әні, екіншісі – 
«Күй тартылсын, барлық ойын ойналсын» әні.

1-жүргізуші: - Бір ауыз сөз үйреніпсің бүгін де
                          Менің ана тілімде.
                          Қазақ болып туғаннан соң, бөбегім,
                          Қазақ болып өлген жақсы түбінде.
Барлық тілді үйренерсің сен әлі,

Жігіт болып саналы.
Қайда жүрсең өз еліңді ұмытпа,
Өз еліңнің туын көтер жоғары.
2-жүргізуші: - Менің тілім өлмейді – халқым тірі,
                          Қазағымның сөнбейді алтын күні.
                          Мәңгі естіліп тұрады оның даусы,
                          Соңғы күні жоқ оның, ақырғы үні, – 

деп ақын тіл туралы өз толғанысын жырға қосады.
(«Туған тіл», «Ана тілі» өлеңдері оқылады).
1-жүргізуші: - Сазыменен сары даланы тербеген
                          Жазған Шәмші көңілді де, шерлі өлең.
                          Қанында жыр тулайтұғын қазақта
                          Ән жазбаған ақындары кемде-кем.
                          Тұманбай да жыр арнаған Шәмшіге,
                          Арнауменен алдаспанын сермеген.                                                   
(Сазгерге арналған «Шәмші» өлеңі оқылады).
2-жүргізуші: 
- Толы болады сан түрлі жалған жайттарға,
   Аспанға қарап жүреміз арманды айтқанда.
   Өр Тұмағаңның жырына жазылған өлең,
   Назарларыңызда әйгілі ән «Қаздар қайтқанда».
(«Қаздар қайтқанда» әні орындалады).
1-жүргізуші: - О баста өнер қонбаса,
                          Сол үшін тойда күймеп пе ер?
                          Күйеді даусың, болмаса
                          Ортаға шығып билеп бер.
2-жүргізуші: - Өйтпесең жұрттың оншама
                          Көңілі саған толмайды.
                          Өнерсіз адам болса да,
                          Өнерсіз қазақ болмайды,– 

деп Қадыр ақын жырлағандай, ендігі кезекті бір сәт биге 

берейік.                     
(«Қазақ» биін бишілер тобы билейді).
1-жүргізуші: - Жалпы поэзияда ақындарымыз өзара 

құрмет ретінде бір-біріне, өнер адамдарына, ұлтымыздың 
қоғам қайраткерлеріне жыр арнау дәстүрі бар. Сол сияқты 
Тұманбай Молдағалиев те көптеген тұлғаларға өлеңдер 
жазған.

2-жүргізуші: - Мысалы, ақынның Бауыржан батырға, 
Дінмұхамед Ахметұлы Қонаевқа, Қасымға, Мұқағалиға, 
Мұхтарға, Фаризаға әсіресе, құрдасы Қадыр Мырза Әлиге 
жазған жырлары көп екен. Шәмшіге арнап жазған өлеңін 
жоғарыда тыңдадыңыздар.

1-жүргізуші: - Ақынның «Қатарымыз сиреді» өлеңін 
мектебіміздің жас дарыны Құрманғожинов Ерсін оқиды.

2-жүргізуші: - Өр Нұрғиса бақ боп біткен қазаққа,
                          Ел шығарған төбесіне, төрге де.
                          Күй құдіретін күмбірлеткен шанақта,
                          Ән құдіретін әуелеткен пернеде.
1-жүргізуші: - Қазақ өнерінің өрлеуіне елеулі үлес 

қосқан  Нұрғиса Тілендиевтің 75 жылдығына арнап 
шығарған «Еске алу» өлеңін  тыңдаңыздар.

(Хор: «Құстар әні»)
2-жүргізуші: - Қазақ өлеңі деп аталған асқар таудың 

аспанмен астасып, көкпен таласқан тағы да бір қиырында 
«Тұманбай шыңы» қалды. Ол шың артындағы төбелердің 
өсіп, толысып, бой түзейтін адалдықтың үлгісі, поэзияның 
биігі болмақ.

1-жүргізуші: - «Құстар келді ән салып» деп жүріп, 
қазақ даласын әнмен, жырмен тербетіп өтті, асыл аға! 
Ұлы халқы тұрғанда ұлы ақын есімі ешқашан ұмытылмақ 
емес. Жатқан жеріңіз жаннатта болғай!

Айманай  ДӘРІБАЕВА, 
Раушан ДҮЙСЕНОВА,

Сәттіғұл Жаңғабылов  атындағы  
орта мектептің мұғалімдері.

Маңғыстау облысы, 
Маңғыстау ауданы, 

«Тұщықұдық» ауылы.

ПОЭЗИя ПАДИШАСЫ
(Ақын Фариза Оңғарсыновамен болған кездесу кеші)

(Сахна  сыртында әуен ойналып тұрады)
Ауыл әкімі А. Қалиұлы шығып сөз сөйлейді.
(Сахна сыртында  «Өлең» атты ақын  шығармасы  

оқылып, оның  желісіне  сәйкестендірілген би биленеді).
Жүргізуші: - Поэзия падишасы атанып, ешкімге 

ұқсамайтын, тек өзіне ғана тән  Әлемімен дараланып, 
азабы мен қайғысын, қатесі мен жеңісін, қиындау тағдырын 
бөліскен, сенімі мен серігі болған киелі өлеңді саялап, аялап 
келе жатқан асау арын, дара дарын,  тума талант иесі – 
Фариза Оңғарсынова бүгін киелі мекен Маңғыстаудың бір 
бүйірінде жатқан, талай тарландар түлеп ұшқан Тұщықұдық 
топырағына келіп отыр.  

                   Жыр – менің жалғыз тарланым,
                   Аялап өтер ардағым,
                   Талықсып атар таңдарым  
                   Айымдай жалқы арман – үн . . .
                   Жанымды жырмен жалғадым,
                   Өзімді саған арнадым . . .  

деп жүрегі жыр боп соғып, таңдайынан таза сезім төгетін 
ақынды құрметпен, қошаметпен қара шаңырақтың төріне 
шақырайық.

Оқушылар құттықтауы.

Жүргізуші: - Дөңбекшіп күткеніндей таңды асыға,
                        Өр қия жетектейді алға асыға.
                        Жас жырым теңіз емес, тамшы болып
                         Құйса екен ақындардың арнасына.
Иә, бір кездері жыр сапарына ізетпен, имене аттанып, 

поэзия табалдырығын отты өлеңмен көмкеріп, ал қазіргі 
күні өлең өлкесінде аты аңызға, жауһар жырлары жұртының 
нәрі мен рухани қазынасына айналған ардақты апамыз –
бүгін ортамызда!          

                      О, туған жер, кең пейіл, құшағың кең,
                      Саған көңіл бұлқынар күш ағынмен.
                      Сағынышымды қанат қып саған қарай
                      Балапандай талпынып ұшамын мен,–

деп ақын өзі жырлағандай, жүрегіне жылу жеткізіп, сезіміне 
қызу беретін алтын бесігі – қасиетті туған ауылы, туған жері.

Жусаны жырлап, қияғы сырнай тартып, сені ыстық 
жүрегімен әркез ақ толқындай ақтарылып, құшақ жая қарсы 
алатын жер жұмағы – Туған жер емес пе?!

Ендеше, Фариза апамыздың табына сүйіп, көзіңнен жас 
ақтаратын  туған жер туралы жыр жолдарына кезек берелік.   

Ұлдар композициясы (Туған жер тақырыбындағы  
өлеңдерден).

Түмен Балтабасұлы,  «Маңғыстау». Орындайтын –   
Қ.Шалабаев.

Жүргізуші: - Ақынның балдәурен балалық шағы, құлын    
қылық күндері көк шалғынды, жазиралы далада, сонау 
Манаш  ауылында өткен еді.

«Баланың ойы»  (Әбдеш  Айдын).
Жүргізуші: - Жүректе тұрар жалқы үнің,
                        Жанымнан  жалын жігер күт.
                        Ұстазым, сенің әр күнің,
                        Әр сәтің  сенің – бір ерлік ,-

деп ақынның өзі  айтқандай, балалық шақтағы арман-

мұратыңа бағыт беріп, сезіміңе   қанат бітіріп, биіктерге 
бастайтын ұлы жан ұстаз емес пе?!

«Шәкірт сөзі», Ғизат Қайырбаев. 
Ән: «Япурай». Бауыржан Ретбаев.
Жүргізуші: - Таң атарда қолға алам күнде сені
                        Көмейіме тығылып мұң кесегі.
                        Көз алдымнан кетпейтін нұр бейнеңмен
                        Жүрегім тілдеседі . . .
Шынында да,  кең әлемде тағдыр жүгін жалғыз  арқалаған 

нәзік  жүректі ақынның мейірімге сусап, ана рухымен 
тілдесуі, жан жүрегі езіле  тіл қатуы ғажап емес пе?!

«Сырласу немесе ана рухымен әңгіме». Қыздар 
композициясы.

Жүргізуші: - Осынау өлең жолдарының өн бойына 
өрілген Ананың жүрек лүпілі қандай аяулы!

Осынау тұнық жырдың тұла бойынан өмірін өлеңге 
арнаған  жанның тағдыры төгіліп тұрған жоқ па?!

Тамыр бойымен тіршілікке жылу таратар  құдірет – осы 
Ана болса, сол қан тамырмен жалғасқан білек – қадірлі Әке.

Жыр жолынан  ақынның жанын  жайлаған қаяу мұңды, 
жетім жүректің  үнін, жанына жақын адамдарға деген ыстық 
ықыласын көреміз.

«Ер-тұрман».  Шоң Әбдешов.                                  
Жүргізуші: - Анаға , Әкеге деген балалық махаббат пәк 

көңілден осылай өрілсе, бозбала, бойжеткен арасындағы 
сырлы сезім ақын жырларында жалғасын табады. Көктем 
суындай тасыған, іңкәр жырлардың  тұңғиығына бойлап 
көрелік.

Ақынның махаббат  лирикасы   (Азамат   пен  Ботагөз).
Ән: Сөзі Фариза Оңғарсынованікі. «Жақсы көру»           

(Самат Шауқаров).
Жүргізуші: - Жыр падишасы атанған ақынның өткір де  

сыршыл жырлары  туралы қанша айтсақ та азғана уақыт 



113

өлшеміне сыймас. Өжеттік пен нәзіктікті қатар үйлестіріп, 
өз жырларына өзек еткен ақын өлеңдері қанша жырласақ 
та тереңіне бойлаған сайын ынтызар етіп тұңғиығына тарта 
түседі.

Ақын қаламынан өрілген өзі туып өскен Ақжайығы мен 
маңғаз мекен Маңғыстауы туралы жүрекжарды  жырлары 
қаншама?!

 . . . Көкірегінде жыр тұнған,
Топырағында – сыр тұнған,
Қасиеттім  менің – Маңғыстау
Қасіреттім менің – Маңғыстау,- 

деп өзі айтқандай, ақын Фариза Оңғарсынова мінезі маңғаз, 
жаны ақ  киелі қарашаңырақтың төрінде.

«Шашу» өлеңі. Мұханбет Қазанғапов. 
Жүргізуші: - Өмірі өлеңге айналған апамыздың  демінен 

сезім аңқыған, гауһар тастай  жарқыраған жырларынан 
жанымызға әркез шипа табамыз.

Олай  болса ақын апамызға сөз кезегін берейік.
Жүргізуші: - Болсын мейлі  асқар тау, алдым ағын,
                        Мүмкін емес жасытып жүдетпегі.
                        Сенетінім – құс қанат арғымағым,
                        Сонсоң алау жалыным жүректегі.
Мен осылай арманды қуып келем
Алып ұшқан жастықтың тұлпарымен.
Тоқтамайтын шығармын жуықта мен,
Алыс самғау – қашанғы іңкәрім ең!–     

деп жырлапсыз. Алысқа самғай беріңіз.   
Жүректерді нұрландырып, ақық та жақұт жырларыңыз 

жазыла бергей! Кейінгі ұрпақтың үлгісі де, бағдаршысы да 
Сізсіз!

Ән: «Маңғыстау – көздің  қарасы» (Қ.Шалабаев).

Сыныптан тыс жұмыс

Рауа ТОҒЫЗБАЕВА,
Алдашбай ахун ауылындағы

№111  орта мектептің мұғалімі.
Қызылорда облысы,

Қармақшы ауданы.

«АЛТЫН САҚА»              
ТАНЫМДЫҚ ОЙЫНЫ

(«Қараш-Қараш оқиғасы»  бойынша 6-8-сыныптар 
оқушылары арасында өткізілді).

Мақсаты: оқушыларды көркем әдебиетті оқуға 
ынталандыру, ой-өрісін кеңейту, сөйлеу тілін байыту, тіл 
мәдениетіне көңілдерін аударту, салт-дәстүрін, әдет-ғұрпын 
құрметтеуге, қастерлеуге тәрбиелеу.

Көрнекілігі: арба, асықтар, қоржын, конверт.
Сабақтың барысы.
- Құрметті ұстаздар мен оқушылар! Бүгінгі  «Алтын сақа» 

танымдық ойынына хош келдіңіздер! Бүгінгі «Алтын сақа» 
ойынында Мұхтар Әуезовтің 

«Қараш-Қараш оқиғасы» талданбақ.
(Ойын шарттары таныстырылады).
Табалдырық кезеңінде қойылған сұрақтарға шапшаң әрі 

дұрыс жауап берген 4 оқушы арбаға ие болады.
1. Көтергенде қатты демігіп, өңі қуарып, әлсіреп қалған 

ауру жігіт, еріні қыбырлап, сыбырлай сөйледі. Аға мен жеңге 
оның жүзіне қатар үңілгенде: «Ер арыса – аруақ.....» деп, 
зорға  ғана басын изегендей  белгі етті. Ол кім еді?

(Бақтығұлдың інісі – Тектіғұл).
2. «Ат арыса – тулақ» деп шерлене күрсінген кім? 

(Тектіғұлдың жеңгесі, Бақтығұлдың әйелі – Қатша).

3.Ел ішіне келген қалың сүзектен араларына екі күн 
салып дүние салған кім еді? (Бақтығұл мен Тектіғұлдың әке-
шешесі).

4. Бақтығұл мен Тектіғұл қай ауылдың, қай байдың 
малайы болды? (Қозыбақ ауылындағы Сәлмен дейтін сотқар 
байдың малайы болды). 

«Алтын сақа» ойынына қатысушылар белгілі болғаннан 
кейін асықтар иіріледі, ойыншылардың реттік саны 
айқындалады.

Әудемжер кезеңінде 4 сұрақ қойылады. Жауап бере 
алмаған немесе асығы бүк түскен оқушы ойыннан 
шығарылады. Әр кезеңде осылай  ойыншы азайып отырады.

1. Келген топтың басшысы Сәлменнің күміс белдігі бар. 
Өзі қиылған қара мұртты, танауы ежірейген үлкен қара 
көздері шаншыла қарайтын, аласа бойлы қара жігіт көп 
іркілмей сөз бастады.  Не деп сөз бастады?

2. Е, санай түс ендеше, тағы бар болар менен алмағың? Тегі, 
менің малымның қақ жартысы сенікі шығар. Қалжыраған 
қара мойын құл! Қалай-қалай тантисың? Жіңішкерген 
аурумен құдай алған ініңді әкеткен ажал мен деп пе ең? 
Санашы тағы. Қандай алмағың бар екен? Қозыбақтан, 
Сәлменнен әлі де?

Жауабы: Бақтығұл қайнаған әділ ашу үстінде не де болса 
барын айтып қалмақ ниетте болатын.

- Санаттың ба? Ендеше он алты жасымнан отыз алты 
жасыма дейін, былтырғы күзге дейін жиырма жылдың 
қысында қар төсеніп, мұз жастанып, жаз жалғыз түн тыным 
көрмей, күзетіңде, жылқыңның  соңында өзім өттім. Қозың 
мен қойыңның соңында, қораңның шетінде түні бойы көз 
ілдірмей жиырма жыл бойы інім Тектіғұл өтті. Он екі жыл 
бойында мынау әйелім Қатша шешеңнің – Қызыл бәйбішенің 
қолында сары ала етек күң болып, отымен кіріп, күлімен 
шықты. Сол бәріміз кеше қасыңнан кеткенде немен шықтық? 

Екі қолымызды мұрынымызға  тығып  шыққанымыз   жоқ 
па? 

3. Жауын мен дауылға не кием? Тым құрыса «бір оң киім 
бер» дегенде Сәлмен ақырын не деді?

Жауабы: Қой күзеті – сенікі, қойдың жарымы ығып 
кетсе, сен ақы-пұлыңды тілеп әбігер саласың!

4. «Тектіғұлдың да есіне бір күйік түскендей».
     Жанын жегідей жеген қандай күйік?
Жауабы: «Кескен теректей құлатты ғой мені. Қу 

жоқшылық бір құлатты. Аямас дұшпан соққы жазасы әпкетті, 
міне – бар дәрменімді .... Нем қалды? ... Тектіғұл ініңнің 
орнына кімің қалды сенің?» деп әлсіз жүзін Бақтығұлға 
зорға дегенде бұрып, аға-жеңге – екеуіне бірдей кезек көз 
тастап, соңғы ғана бір қара өзекті қақ жарғандай шынын 
айтты. Шерлі шыны: «Кегім... кегім кетті!»

Ойыншылар Қозыкөшке өтеді.
Асықтар иіріліп, конверттер таңдалады. (3 кезеңде қалған 

3 оқушыға 3 сұрақ қойылады).
1. Кінәмді мойыныма қойып өлтіріңіз. Әйтпесе біреудің 

нұсқаған жаласы шығар. Тексеріп, тергеп алыңыз. (Сонда 
Жараспай не дейді?) 

2. Бақтығұл бабын таппай, бір нәрсе демек болып еді. 
Мына жұрт ендігі сөзін тыңдамастан етті соға берді. 

Алдындағы етті тып-типыл жеп алған соң тасыр қара Сәлмен 
Бақтығұлға әмірлі дауыспен зекіп бұйрық етті. Не деп?

3. Қысы-жазы ағайынды екі жігіттің еңбегі, ер қайратты 
кіргізетін кіріс айта  қаларлық болса да, Сәлмен осы екі 
жігітті талай жылдар, өзге малайлары тәріздендіріп, ақы 
бермей жұмсап еді. Бұлар көшпелі ел малайы алатын кесікті 
дағдылы пәлен қой, пәлен киімнен есеп жасап, есесін алуды 
білген емес...

Жауабы:  Еңбегін жегені бір сәрі. Енді, міне - өмірін, 
қыршын өмірін жегенді  айтсаңшы! Бақтығұлдың көз 

алдынан былтырғы бір қарашаның дауылды, қара суық түні, 
қалың әлек түніндей аударылып түсті.

4. Арқар өңгерген Бақтығұл қораның алдына келіп, сәлем 
бергенде, болыс арқарға көз салып, сәлемді жылы шыраймен 
алды. Ұзын бойлы, қызыл жүзді семіз болыс, басына сусар 
бөркін киіп, ақ елтірі ішікпен қыз-қыз қайнап, қызара бөртіп, 
ажарланып тұр екен...

Жауабы: Бұл жасы Бақтығұлмен шамалас, 35 -37-лердің 
мөлшерінде. Қасында қошеметші екі ақсақал мен жеті жасар 
үлкен баласы, бірен-саран кедей-кепшік, малшы көрші тұр. 

Сұраққа дұрыс жауап бере алмағандары ойыннан шығады, 
тең келгендеріне асық иіріледі.

Ойын Беласарға келеді. Асықтар иіріледі, конверттер 
таңдалады.

1. Қанжығаға қызыл-жоса қан болып, төңкеріліп түскен 
шаңырақ мүйізді арқар бәйбішенің де бейілін тартты. 
Амандасып келіп, еркектермен бірге аттың о жақ бұ жағына 
шығып, ол да арқарды тамаша етті. Бақтығұл соны байқап...

Жауабы: Бәйбіше, бүгін таңертең осы ауылға келейін 
деп, атқа мінсем де, аң еті таңсық шығар, әуелі бір тауға 
шығып, аң көздеп көрейінші деп ем, мына біреу кез болды, 
арнаған кісім өзің едің, кіргізіп ал, - деп байыпты сөйледі.

2. Күн екінді кезі болғанда, манағы қарағайдан өтіп 
үлкен таудың ішінде, өзеннің жағасында отырған бай ауыл 
қыстауының үстінен кеп шықты. Бұл қай ауыл, кімнің 
ауылы еді?

Жауабы: Бұл – Шалқардың болысы Жарасбайдың ауылы. 
Бақтығұл таңертеңнен бері қарай үндемей қамданғанда 
келмегі – осы ауыл. Арқарды да болыстың бәйбішесіне 
айтып ала бармақ-ты. 

3. Қозыбақ ауылы шауып кеткен түннің ертеңіне-ақ еске 
алғаны Жарасбай болыс болатын. Жарасбай кім?

Жауабы: Жарасбай – құр ғана болыс емес. Болыстықпен 

ғана бедел, салмақ тапқан кісі емес. Әрі бай, ерте күннен 
ұлыққа беделді, саудасы да бар. «Ер, мықты» деп көпке 
аты жайылған адам. Қолынан жақсы-жаман бірдей келеді, 
келгенде де молынан келеді. Маңайдағы басқа болыс, қажы, 
бай, мырза дейтіндердің бәрінен де мұның атағы басымырақ.

Ойыншылар Жолайырыққа өтеді. Бұл кезеңде қалған 
оқушыдан Алтын көмбені ойнау-ойнамайтындығы 
сұралады. Егер ойыншы ойнамаса кезеңдерде жинаған 
асықтарының санына қарай 24 асыққа ие болады. Ал егер 
ойыншы Алтын көмбені ойнап, сұраққа жауап бере алмаса 
да «Алтын көмбенің» сыйлығына (10 асық) ие болады. 

Сұрақ: Аттылар шошынып, улап-шулап үйіліп қалды. 
Жалғыз Бақтығұл болыстың құлағанын көріп қалып, енді 
шапшаң төмен түсе бергенде артта келе жатқан әйел не деді? 

Жауап: Ойбай! Бақтығұл!– деп саңқ етті.
Жеңімпаз оқушы марапатталады.

Жанат САҒЫНБАЕВА,
Ақтөбе облысының

Әйтеке би ауданындағы
«Еңбек туы» орта

мектебінің мұғалімі.

ЗИяТКЕРЛІК ОЛИМПИАДА
(9-11-сыныптар)

Мақсаты: оқушыларды пәнге қызықтыру, олардың 
дүниетанымын, ой-өрісін кеңейту, ойын арқылы таным, 
білім, білік, икем дағдыларын   қалыптастыру.

Олимпиаданы өткізу барысы.

- Құрметті оқушылар! Тіл мерекесіне біздің мектеп 
оқушылары да белсене атсалысып отыр. Бүгін, міне, қазақ 
тілі мен әдебиеті пәнінен Зияткерлік олимпиада өткізіп 
отырмыз. Сайысқа 3 оқушыдан 3 топ қатысады.

1-топ – 11-сынып, 2-топ – 10 –сынып, 3-топ – 9-сынып.
Ойынның сарапшысы – осы мектептің мұғалімі Сағыныш 

Бегалина.
Ойыншыларға сәттілік  тілейміз.
I айналым. Қазақ тілі пәні бойынша сұрақтар.
Лексика тарауы бойынша:
1. Сөз және оның мағынасын зерттейтін сала.
2. Белгілі бір аймақта ғана қолданылатын сөзді не дейді?
3. Кәсіби сөз дегеніміз не?
4. Тұрақты тіркес қанша түрге бөлінеді?
5. Терминдерге тән ең басты белгі:
а) дара мағыналы;  б) жалпы халыққа түсінікті;
ә) көп мағыналы;    в) белгілі аймақта ғана қолданылады;
г) халық арасында  жиі қолданылады.
6. Қаржы саласындағы неологизмді көрсетіңіз:
а) несие;           б) резолюция;       г) импорт.
ә) гарантия;      в) фонд;
7. Омоним бола алатын сөз:
а) қағаз;   ә) кітап;    б) бет;   в) мұқаба;   г) оқушы.
8. Көнерген сөзді тап:
а) саяжай;   ә) жағажай;   б) сабақ;  в) болыс;  г) диалект.
9. Қай сөз грек тілінде «Сыпайы сөйлеймін» деген 

мағынаны береді: 
а) эвфемизм;      ә) дисфемизм;   
б)  табу;              в) идиома;            г) архаизм.
10. «Тамырына балта шабу» тұрақты тіркесіне синонимді 

тап:
а) жою;   ә) от жағу;  б) ұсталық;  в) жылыну;  г) алдау.

Фонетика тарауы бойынша:
1. Қазақ  тілінде екпін қай буынға түседі?
2. Буынның неше түрі бар, түрлерін ата.
3. Неше дауысты дыбыс бар?
4. Орфоэпия нені зерттейді?
5. Үндестік заңы нешеге бөлінеді?
6. Қай сөзге қосымша дұрыс жалғанған?
а) фактілер;     ә) киосктер;    б) диалектке;   
в) шрифттің;   г) фондта.
7. Қазақ тіліне тән әріптер саны нешеу, ата.
8. Қай сөзде буын үндестігі сақталмаған?
а) бикеш;          ә) бейтарап;   б) бейберекет;  
в) беймезгіл;    г) биші.
9. Тасымал неге негізделеді?
10. Бітеу буын түрі кездесетін сөзді тап:
а) балдырған;  ә) бұрынғы;  б) ықылас;   
в) қарама;        г) жуалдыз.
Грамматика тарауы бойынша:
1. Қазақ тілінде неше сөз табы бар?
2. Көмекші сөздерге не жатады?
3. Реттік сан есімнің жұрнағын ата.
4. Сөйлемнің грамматикалық негізін ата.
5. Құрмалас сөйлем нешеге бөлінеді?
6. Дара сөзді тап:
а) тізесін бүкті;  ә) әкімшілік;  б) бес жүз;
в) отыз бестерге  жуық;  г) жақсы көру.
7. Жіктік жалғауы дұрыс жалғанған зат есімді тап:
а) аспанбыз;        б) шәкіртпіз;
ә) керегесіздер;   в) оқулықтармыз;    г) тіліміз.
8. Сын есімді тіркесті көрсет:
а) он шақты;   ә) барып кел;  б) сұрамсақ адам;   
в) білгіш;        г) биыл бітірді.
9. Көсемше жұрнағын тап:

а) -ған, -ген, -қан, -кен;  ә) -а, -ып,-ғалы, -й;
б) -атын, -етін, -р;           в) -е, -іп, -ар, -ер;
г) -е, -атын, -гелі, -п.
10. Атаулы сөйлем қай сөз табынан?
Түн. Аспан. Бұлт
а) есімдік;  ә) етістік;  б) зат;   в) сын есім;  г) есімше.
ІІ айналым. Әдебиет пәні бойынша  сұрақтар. 
Ойыншылар әр тақырыпты өздері таңдайды.
«Сөнбес жұлдыздар».
1. Шоқан Уәлиханов сапарларының ішіндегі ең қауіптісі 

қай сапар еді? Шоқан сол сапарға қандай  лақап атпен және 
кім болып барады? /Қашқария. Әлімбай деген. Керуенбасы/

2. Ыбырай Алтынсарин оқулығының  атын  ата,  қай 
жылы  қай  қалада басылды?

3. Абай кімдердің  өлеңін аударды? Лермонтовтан қанша 
өлең аударды?

Ауыз әдебиеті:
1. Ақ сұңқар  ұшар  жем  үшін,
    Туады  ерлер  ел  үшін...
    Тоқтай  алмай барамын
    Ағайын-туған  ел үшін.
Қай жырдан  үзінді?  Қай батыр  қай  елі  үшін  аттанып 

бара жатыр?
(«Алпамыс   батыр»  жыры. Қоңырат  елі  үшін)
2. Ата-анам  еді дәулетім,
    Мен  жұртыма  жау  ма  едім?!
   Жат  жұрттық  болып  кеткен соң
   Кетер-ау  бастан  сәулетім. 
Өлең жолдары ауыз әдебиетінің   қай түріне  жатады? Қай 

кезде айтылатын жыр?
3. Уа, Алатаудай Ақшадан
    Асып тудың, Бөгенбай.
    Болмашыдай анадан

Болат  тудың, Бөгенбай. Үзінді   тұрмыс-салт жырларының  
қай  түріне  жатады. Қай ақынның кімге  айтқаны?

Жыраулар  поэзиясы:
1. Тіл  алсаң,  іздеп  қоныс  көр,
    Желмая  мініп  жер  шалсам,
    Тапқан  жерге ел  көшір,-  

деп  ақыл-кеңес  берген  жырау  кім?  (Асан  қайғы)
2. Өз  әкесі – арғын  руынан  шыққан Қалқаман  батыр. 

Жырау Баянауылда  туып, Далба  тауында  дүние  салған. 
Жыраулардың  ішінде  әлеуметтік  мәселені  көбірек  жыр   
еткен.  Сөз  қай  жырау жайында? (Бұқар жырау)

3. «Жыраудың  сөзі  мақсатсыз  айтылмайды.  Не  айтса  
да көптің  мұңы, көптің  жайы  туралы,  не көпке  арналып  
ақыл,  өсиет  есебінде  айтылады».  Қай  ғалымның  ғұламалық   
пікірі  және  кімге арналып  айтылған? (Мұхтар Әуезов.  
Асан  қайғы  жайындағы  пікірі)

Ежелгі  дәуір әдебиеті:
1. Орхон  ескерткіштері  бойынша    Түрік  қағанатының  

негізін  қалаушы  кім  болған  және  қандай  жырда  айтылады? 
(Бумын қаған. Күлтегін  жыры)

2. Мына күйлердің  ішінде  қайсысы  Қорқыттың   күйі 
емес: «Аққу», «Желмая», «Кілемжайған», «Еркесылқым», 
«Әупбай»,  «Башпай», «Өрлеу».

3. Оғыз  қаған  жырындағы  оғыздың  анасының  аты,   
ақылшы- кеңесшісінің  аты  /Айқаған, Ұлық Түрік/

ІІІ айналым. Зерделі  сұрақ.  
Берілген  суреттегі  тұлғаны танып, сол туралы дерек  

айтыңыз.
ІV айналым. Сұраққа жауап.
Тірек  сөздер:

1. Қалжа                Борыш                 Дұшпан
Қалжа  неге  берсін,  оны  берсе, өзге  одан   зорғыға  да 

борыштар  болам деп  жүрген  жоқ  па  қаскөй  дұшпаны,- 
деді. Кімнің  сөзі,  қай  шығрмадан? (Мұхтар Әуезов. 
«Қараш-Қараш  оқиғасы». Бақтығұлдың  сөзі)

2. Құс               Ән                            Бірегей
Ұшатын  құстай қымтанып, қомданып  алды. 

Отырғандар  аузын  ашып  қалды.  Бір-бір  ауыздан  ән  
салды.  Аз  да  болса  бірегей  болды.  Қай әңгімеден? Авторы  
кім?

3. Кепеш              Мойынтұрық         Төс  терісі
Бір түйенің  төс терісінен  бес-алты  кепеш шығады.  

Басына   кепеш  қапталған  сорлының  мойынына  ағаш  
мойынтұрық   кигізіп  қояды. (Шыңғыс Айтматов. 
«Найман-Ана»)

V айналым. Артық  сөзді  табу  керек.
1. Мірқо екпсақ                       кемпірқосақ
    кикежкө                                көкжиек
    болгус                                   глобус
    мбматас                                 масштаб
    быасбақу                               бауырсақ
2. Инманот                                антоним
    лысамта                                 тасымал
    уашбыняда                            баяндауыш
    дуайшықаны                         айқындауыш
   тешекірг                                 шегіртке
3. Равктад                                  квадрат
    дізкеңтіс                                теңсіздік
    брагела                                  алгебра 
    сунокси                                 косинус
    рамахалаб                             хабарлама.
  Жеңіске  жеткен топ  марапатталады.

Жас маманға жәрдем

Кәмшат ИСАХАНОВА,
 «Алғабас ауылындағы 

орта мектеп мектепке 
дейінгі шағын орталықпен» 

мемлекеттік мекемесінің мұғалімі.
  Алматы облысы, 

Қарасай ауданы.

«САТЫЛАЙ КЕШЕНДІ ТАЛДАУ» 
ТЕХНОЛОГИяСЫНЫң  

ТИІМДІЛІГІ

Елбасы Нұрсұлтан Назарбаев өзінің 2007 жылы жарық 
көрген  «Еркін елдің ертеңі – кемел білім мен кенен ғылымда»  
деген еңбегінде «XXI  ғасырда  білім  беру ісін  дамыта 
білмеген   мемлекет құрдымға  кетері хақ. Сондықтан біз  
болашақта  жоғары технологиялық  және  білікті  өнеркәсіп  
мамандарының  шоғырын  қалыптастыруымыз  қажет» деп 
атап көрсетті.

Қазақстан Республикасының  «Білім туралы» заңының  
8-тарауында  көрсетілгендей, білім   беру  жүйесіндегі  маңызды 
мәселелердің бірі – оқытудың  білім беру  технологияларын  
енгізу,  халықаралық ғылыми  коммуникациялық  байланысқа 
шығу, білім беруді  ақпараттандыру болып табылады.  Қазіргі    
таңда  білім беру технологиялары  кең тарала бастады, олар 
уақыт  пен  қоғамдық сұраныстарды  жоғары  деңгейде  
қанағаттандыруға бағытталған.  Еліміздің жас ұрпағына  
әлемдік   озық технологияны  меңгертуге  мүмкіндік беретін   
білімді  оқытып үйрету – білім жүйесінің  басты мақсаты.  
Сондықтан  бүгінгі  таңда  оқыту барысында   түрлі   авторлар  
әр түрлі  озық, тиімді  технологияларды ұсынып, тәжірибеге  

енгізілуде.
Ұлтымыздың ұлы ұстазы  Ахмет Байтұрсынұлы «Білім – 

біліктілікке  жеткізер баспалдақ, ал біліктілік – сол білімді  
іске асыра білу  дағдысы» деп білім мен біліктілік жайлы  
үлкен ой айтқан. Адамзат қоғамын  алға  апаратын – білім.  
Тек білімді ұрпақ қана  қоғамға  қозғаушы болатыны сөзсіз. 
Қазіргі заман талабына сай  білім беру жүйесінің  алдында  
қоғамдық құндылықтарды,  мәдениетті, қоғамдық белсенді 
шығармашылыққа  бейімделген  міндеттерді  атқара алатын  
тұлғаларды  дайындау міндеті тұр. Ал мұғалімдердің  
шығармашылық жұмыс істеуіне,  оқушылардың  білім, 
білік деңгейлерін көтеру үшін  «Сатылай  кешенді талдау» 
технологиясының маңызы зор.

«Сатылай кешенді  талдау» технологиясы дегеніміз – 
оқыту мақсаты,  міндеттері, әдіс-тәсілдері, өзіндік  ерекшелігі  
бар және  оқушыларға  білімді ғылыми негізде  сатылай, 
жүйелі,  кешенді меңгертіп, оларға ұлттық құндылықтарды 
бағалай,  қолдана білуге  машықтандыратын оқыту.

«Сатылай кешенді талдау» технологиясының  негізгі 
мақсаты практикалық  іс-әрекетті  теориялық  біліммен  
ұштастыра отырып, оқушылардың  терең  білім  алуын 
қамтамасыз  ету болып  табылады. 

Қазақ тілін оқыту  барысында  туған  тілінің  қыр-
сырын, табиғатын таныта отырып,  ертеңгі  өмірден  орын  
таба алатын,  өзіне  сенімді,  нағыз ұлтжанды,  парасатты  
ұрпақ  тәрбиелеу  үшін  педагогикалық  озық үлгілерін  
жаңашылдықпен  пайдаланып,   тәжірибелерді  байыта 
түсуіміз қажет.

Сатылай кешенді талдау – оқушылардың тіл білімі 
салалары бойынша теориялық білімдерін практикалық 
тұрғыдан талдап, саралап меңгертудің қажетті құралы. 
Практикалық тұрғыдан жетік игерілмеген білім құр 

жаттандылыққа ұрындырады. Есте ұзақ сақталмайды. 
Тілдің әр саласынан өткен материалдардан, ондағы түрлі 
грамматикалық тұлғалардың атқаратын қызметтері, 
тыныс белгілерін қолдану ерекшеліктерін талдап, саралап, 
жинақтап меңгерту – сатылай кешенді талдаудың басты 
міндеті. Оқушылар тіліміздің қатпарлы қыры мен сырын, 
теориялық материалдың жете меңгере алмаған тұстарын 
осы талдау барысында игереді. Ол үшін өткен теориялық 
материалды жинақтап баяндауда басшылыққа алынатын 
кесте, талдаудың рет-ретімен жүйелі түрде жеткізуге негіз 
болатын сызбалар арқылы орындайды. Сызба бойынша 
қазақ тілі мен әдебиет сабақтарындағы материалды жүйелі, 
дұрыс талдауға дағдыланады. Сатылай кешенді талдау тілдің 
әрбір саласы бойынша жеке-жеке жүргізіледі.

Бұл технология қазіргі кездегі заман талабына сай 
оқушылардың жалпы білімі мен біліктілігін арттыруға 
кең мүмкіндіктер ашып отыр. Өз тәжірибелерінде Нұрша 
Оразахынованың «Сатылай кешенді талдау» технологиясын 
пайдаланып жүрген ұстаздар шәкірттеріне нақты, жүйелі, 
мемлекеттік стандарттың деңгейінің жоғары сапалы білім 
бере алатындарына көздері жетіп отыр. Аталған технология 
қазіргі таңда қазақ тілі мен қазақ әдебиеті пәнінен басталып, 
орта мектептердің бірнеше пәндеріне енгізіліп отыр: қазақ 
тілі, қазақ әдебиеті, ағылшын тілі, орыс тілі, орыс әдебиеті, 
тарих, география, математика, физика, биология, химия.

«Сатылай кешенді талдау» технологиясын тиімді қолдана 
отырып, оқушылардың қызығушылығы мен белсенділігін 
дамытамыз және олардың жалпы дүниетанымының 
кеңеюіне, сапалы білім алып, тереңнен ойланып әрекет 
жасауына мүмкіндіктер жасаймыз. Бұл – қазіргі таңда біздің 
шапшаң қарқынмен дамып отырған заманымыздың талабы.

Шолпан БӘКІРҚЫЗЫ,
Астана қаласындағы

№ 8 орта мектептің 
мұғалімі.

САРАПТАМАЛЫҚ ТЕХНОЛОГИя
(Әдебиет пен тарихтың өзара үндестігін тану мен 

таныту)

Алғы сөз
Халқымыздың мәдени мұрасының ең қомақты бөлігі 

– оның көркем әдебиеті. Тарих қойнауынан жеткен ауыз 
әдебиеті үлгілерінен  басталып, ежелгі дәуір жәдігерлерімен 
жалғасып, бүгінгі күні өз дамуының жаңа бір қырына шығып 
отырған әдеби мұраларымыз –  халқымыздың жүріп өткен 
сан тарау жолының, яғни, тарихының көркем шежіресі, сөз 
бояуымен  сырлап салған суреті. Әдебиет пен тарихтың 
ықылым заманнан бері қатар өмір сүріп келе жатқанының 
куәсі – бүгінгі күнге жеткен халық тарихының деректі 
бедерлері мен сұлу сөзбен өрілген  көркем арқауы. Әдебиет 
– өмір оқулығы, көркем шығарма, оның мазмұнының 
табиғаты, ондағы қилы-қилы оқиғалар, оның сан алуан 
шиеленістері мен бізді тұйыққа тірейтін тартыстарына тап 
боламыз. Халықтың жүріп өткен жолының куәсіндей әдеби 
мұра туралы профессор Немат Келімбетов «Қазақ әдебиеті 
өзінің бүгінгі асқар биігіне оп-оңай, аз күнде көтеріле салған 
жоқ. Қазіргі егеменді елімізде жан-жақты дамып, әлемдік 
әдебиет аренасынан өзіндік орын алған қазақ халқының 
сөз өнері бүгінгі дәрежесіне жету үшін сан ғасырлық тар 
жол, тайғақ кешулерден, қиын-қыстау асулардан, зар 
замандардан өтті... Қай халықтың болмасын әдебиет 
тарихы, ең алдымен, сол халықтың қоғамдық-әлеуметтік 
тарихымен тығыз байланысты болып келеді. Ендеше, 

қазақ әдебиетінің тарихы қазақ халқының қоғамдық, 
әлеуметтік және саяси өмірінің бейнелі көрінісі, соның 
сүрлеуі, ізі болып табылады» («Ежелгі дәуір әдебиеті», 
«Атамұра», 2005,  5-бет) десе, «Халық өз өмірінің жарқын 
не қайғылы, аласапыран  кезеңдерін аңызға қосып,  жырға  
айналдырып, ел жадында сақталған және оларды өмірде  
болған күйінен гөрі  шындыққа сыйымды қоспалармен әрлеп, 
қиялмен толықтырып, жаңа «таныс-бейтаныс» бейнеге 
айналдырған» деген   белгілі ғалым Серік Қирабаевтың сөзі 
(«Әдебиетіміздің ақтаңдақ   беттері», А., «Білім», 1995) осы 
ойымызды нақтылай түседі. 

Халық тарихты суретті көркем  туындыға айналдырса,  
тарихи тұлғалардан   айшықты, бедерлі сөз құдіреті арқылы 
қайталанбас, асқақ  кейіпкерлер бейнесін жасап отырған. 
Демек, әдебиетті оқыта отырып, тарих тұңғиығына үңілеміз, 
көкірегіміздегі сауалға жауап  іздейміз, оны табамыз да. 
Жыл санап заман жаңарып,  күн санап күрделеніп келе 
жатқан білім беру жүйесінде мұғалім мен оқушыға қойылар 
талаптар да күрделі. Білімнің негізгі бастауын мектептен 
алатын оқушыға халқымыздың өмір бойы тәуелсіздікті 
жырлаған әдебиетіміздің тарихын  зердесіне сіңіріп, өзі 
оқып, зерттеп, ой түю арқылы санасына сіңіруі оның ел мен 
жер жанашыры, халықтың ұлттық мүддесін өз мүддесіне 
айналдыра алар азамат боп қалыптасуына септігі тиері сөзсіз. 
Оқушының іргесі мектептен қаланып,  ізденістерінен алған 
білімі өзіне болашақта әрқашан көмекке келері, ұлтжанды 
азамат болуына  бағыт берері де күмәнсіз.                                                                                  

Кіріспе
Әдебиет пен тарихтың өзара үндестігін зерттеуге 

бағытталған сараптамалық технология өзіне нақты  
міндеттерді жүктейді. Тарих өткен өмірдің мұрағаттар мен 
шежірелердегі нақты деректерден, ғалымдардың ғылыми 
зерттеу еңбектеріндегі тұжырымды ой-пікірлерінен  

жинақталса, әдебиет – сол өткен тарихтың көркем суреті, 
бейнелі бедері, ғажайып әлемі. Әдебиет пен тарихтың 
бір-бірімен тығыз байланысты екенін, олардың өзара 
үндесіп жататынын оқушы өзі зерттей, зерделей отырып 
ойланады, пікір айтады, ой түйіндейді. Қазақ әдебиеті 
бағдарламасында берілген тарихи кезеңге қатысты жазылған 
шығармаларды оқытуда оқушылардың туған тарихы мен 
әдебиеті жайлы терең білім  алуына, оларды өздері зерттей, 
зерделей алатын, оқығаны мен көңілге тоқығаны бойынша 
әр оқушының бойында  өзіндік көзқарасы мен пікірлері 
арқылы түйіндей алатын  зерттеушілік қабілеттерін 
дамытуда  «Сараптамалық технологияны» пайдалану 
тиімді, өйткені бұл сараптамалық жұмыстар әдістемесі  
көп жылдық тәжірибе барысында қажеттіліктен туындап 
отыр. Бұл технология оқушылардың өзінің төл тарихы мен 
әдеби мұралары туралы қосымша мәліметтер жинау, 
оларды  меңгеру, зерттеу арқылы олардың білім көкжиегін 
кеңейтеді.

Сараптама жасау жұмыстары  Зерттеу, Зерделеу, 
Түйіндеу деген үш бөлімнен тұрады. Әр бөлімнің өз 
міндеттері мен мақсаттары нақтыланып, орындалатын 
жұмыс аясы айқындалған. Бағдарлама бойынша өтілетін 
тақырыпты арнайы берілетін тапсырмаларды  орындау 
барысында  оқушылар тарих пен әдебиет туралы  қажетті 
мәліметтерді өздері іздеп табады, оларды талдап, өзара 
салыстырады,  дәлелдеп, зерттеу жұмыстарын жүргізу арқы-
лы сараптама жасайды, нәтижесінде өз ойлары мен пікірлері  
қалыптасады. Тарихи оқиғалар мен әдеби мұраларға  деген 
жаңаша көзқарастары пайда болады. Осы технологияны 
қазақ  халқының  бүгінгі тәуелсіз мемлекетін нығайтуда, 
жастардың  бойына отансүйгіштік қасиеттерді сіңіруде, 
олардың  азаматтық  тұлғасын  қалыптастыруда, өзіндік 
көзқарастары мен дүниетанымын орнықтыруда  пайдалану  

нәтиже береді деген ойдамын.  Осы орайда қазақ тілі мен 
әдебиеті пәні мұғаліміне бұл технология тарихты терең білу, 
әдеби мұраларды халқымыздың тарихи даму кезеңдерімен 
салыстыра отырып талдай білу сияқты  салмақты міндеттерді  
жүктейді, мұғалімнің  ізденімпаздығын, білімі мен білігін, 
шеберлігін қажет етеді.

Сараптамалық технология оқушының өз халқының 
тамыры тереңде жатқан тарихын тек тарих оқулықтарынан 
ғана емес, оның  тыныс-тіршілігін, арман-мұратын, жүріп 
өткен жолының ойы мен қырын, азаматтық  тұлғасын, 
ұлттық кескін-келбетін  бейнелі сөзбен өрілген әдебиет 
мұраларынан да тани білуге, қоғамның шындығын,  көркем 
туындылардың жазылу тарихын, сипатталатын кезеңге 
қатыстылығын, себептері мен салдарларын білуге үйретеді.

Сараптамалық технологияны әдебиет сабақтарында 
тиімді қолдана білу, оның әдіс-тәсілдерін меңгеру  оқушының 
дүниетанымын  кеңейте түсері, өз елі мен жеріне деген 
перзенттік құрметін, сүйіспеншілік сезімін арттыра түсері 
хақ.

Сараптамалық технологияны  тек  әдебиет сабақтарын-
да ғана емес, барлық  пәндерге де орынды  қолдануға болады. 
Тарих, қазақ тілі (басқа да тілдер), география, биология, 
астрономия, т.б. пәндер мазмұнындағы  тарихи  өзгерістерге, 
даму, эволюцияға қатысты мәселелерге  сараптама жасау  
оқушы  білімін тереңдете түседі, жан-жақты дамытады, 
білуге құштарлығын арттырады.

Негізгі бөлім
Қазақ әдебиеті сабақтарында әдебиет пен тарихтың 

өзара үндестігін тану мен таныту

Зерттеу  нысаны
• Әдебиет пен тарихтың өзара  үндестігін  табудың  

мүмкіндігі.
• Оны енгізудің, таратудың әдіс-тәсілдері.

Зерттеу пәні
• Қазақ әдебиеті мен Қазақстан тарихы пәндеріне 

ортақ тарихи кезең.
• Тарихи кезең  сипаты мен әдеби туынды сипаты.

Зерттеу мақсаты

• Сараптамалық технологияның негізгі құрылымдық 
сипатын қажетті жүйеге түсіру.

• Технологияны тәжірибеден өткізу.
• Оқу үрдісіне  енгізу және үйрету.

Зерттеудің  
болжамы

• Мұғалім  мен  оқушының біртұтас жүйе арқылы 
белгілі бір бағытта даму мүмкіндігін  ескере 
отырып мақсатты нақтылау.

• Технологияны қолданудың  міндетін айқындау.
• Сараптамалық технологияның мүмкіндігі, оны 

енгізу мен таратудың әдіс-тәсілдері арқылы  
нәтижеге бағытталған  білім  сапасына жету.

Сараптамалық технологияның ерекшелігі
• Оқушы оқулықта берілген тарихқа қатысы бар белгілі бір шығарманы өзі 

жан-жақты зерттейді.
• Зерттеу барысында шығарманы жаңа қырынан таниды,  таным-түсінігін 

зерделейді, ой түйеді.
• Мұғалім ұсынатын дайын мәліметтер арқылы емес, өзінің білуге 

құштарлық  ынтасы мен қабілеттері арқылы терең білім ала алады.
• Төл тарихы мен халықтың  мәдени мұрасы – әдебиетіне деген жаңаша 

көзқарас,  құрмет сезімі пайда болады, отансүйгіштік қасиеттері 
қалыптасады.

• Оқушының еркін ойлау, еркін  сөйлеу, еркін жазу дағдыларын дамытады.

Технологияның әдіс-тәсілдерін жүзеге асырудағы 
оқушы мен мұғалімнің міндеттері

Мұғалім Оқушы

Сараптамалық технологияны қолдану 
арқылы оқушыларды жеке тұлға 
ретінде қалыптастыруды  көздейді.

Сараптамалық технологияны 
қолдану арқылы оқушының 
өзіндік көзқарасы,  дүниетанымы 
қалыптасады.

Оқушыға орындалатын жұмыстар 
туралы бағыт-бағдар береді. Сарап-
тама жасау жұмысының мақсатына 
байланысты пайдаланылатын ғылы-
ми-зерттеу еңбектер, ғылыми-әдеби, 
ғылыми-тарихи, сыни әдебиеттер 
мен монографиялар және  басқа 
да мәліметтер алу көздері туралы 
нұсқаулар береді. Сараптамалық  
жұмыстың  әр бөлімінің өзіне тән 
міндеттерін айқындауға көмек 
көрсетеді. Жиналған  материалдарды 
саралауға, жүйелеуге байланысты 
ой бөліседі. Тұжырым, қорытынды, 
түйін жасауда ой бөліседі. Сарапта-
малық технологияны қолдану арқылы 
алынатын нәтижені қадағалайды.
Оның теориялық негізін  бақылайды.

Тарихи кезеңнің қоғамдық сипатын 
анықтайды. Тарихи кезеңге қатысты 
негізгі оқиғаларды жүйелейді. 
Әр шығарманың мазмұнын 
меңгереді.Тақырыбын анықтайды.
Негізгі идеясын ашады. Тарихи 
мәліметтер мен әдеби дәйектер 
жинайды. Оларды өзара 
салыстырады, таразылайды. 
Негізгі оқиғаларды жүйелейді. 
Салыстырмалы талдау жасайды.
Өзара үндестігін таразылайды.
Деректер мен дәйектерге сүйенген 
пікірлерін жинақтайды.
Тұжырым жасайды, ой түйіндейді.

Сараптамалық технологияның құрылысы
Бөлім-

дері
Әдіс-

тәсілдері Мақсаты

Зерттеу Әдебиет пен тарихтың  өзара үндестігін  тану мен 
таразылау мақсатында оқушылардың зерттеушілік 
қабілеттерін дамыту.
Оқушылардың өзіндік көзқарастарының,  
дүниетанымының аясын кеңейту.
Оқушының еркін ойлай білуі, еркін сөйлей 
алуы, еркін жаза білуі арқылы коммуникативтік 
құзыреттілігін қалыптастыру.

Зерделеу

Түйіндеу

  

Тапсырмалар бойынша орындалатын  жұмыстың 
сипаты 

Топтық  жұмыс. Жеке жұмыс. Ұжымдық  жұмыс.                       
Жұмыс түрлері Тарихшылар тобы Әдебиетшілер тобы

            
Топтық жұмыс.                                             

Зерттеу
Тарихи кезең сипаты. Әдеби мұра сипаты.

Жеке жұмыс. Қоғам. Оқиға. Тұлға. Мазмұн. Тақырып. Идея.
Ұжымдық жұмыс. Кестеге түсіру. Кестеге түсіру.

Зерделеу
Топтық жұмыс.                                             Тарихи деректер. Әдеби дәйектер.
Топтық жұмыс.                                             Тарихи маңызы. Әдеби маңызы.
Ұжымдық жұмыс. Кестеге түсіру. Кестеге түсіру.

Түйіндеу
Топтық жұмыс.                                             Қорытындылау. Қорытындылау.
Топтық жұмыс.                                             Тұжырымдау. Тұжырымдау.
Ұжымдық жұмыс. Үндестікті табу. Үндестікті табу.
Ұжымдық жұмыс. Кестеге түсіру. Кестеге түсіру.

Жеке жұмыс түрлері.
Шығармаға  талдау.

 
Сараптама 

Мазмұн. 
Тақырып. Идея. 

Тарих. Қоғам. 
Тұлға. 

 

қорытындылау 

 

Көркем 
туынды сипаты 

Тарихи кезең 
сипаты 

Әдеби                
маңызы 

 

Тарихи                
маңызы 

Әдеби               
дәйектер 

Тарихи               
деректер 

тұжырымдау 

 

Зерделеу 

 

Зерттеу 

 
Түйіндеу 

 

үндестік 

Салыстырмалы талдау.
1. Шығармаға  талдау.

2. Ой үндестігін табу.

                              Мазмұн. Тақырып. Идея..

Мазмұн. Тақырып. 
           Идея.                                                                           Мазмұн. Тақырып. 
                                                                                                          Идея.

                                                          

       
Салыстыру

Тарихи кезең сипаты Ортақ белгілер Әдеби кезең сипаты
Қоғам.  Оқиға.  Тұлға. Мазмұн. Тақырып. Идея.

Түйін

Оқушылар берілген кестелер бойынша берілген 
тапсырмаларды жеке  орындайды.   

Әр кестенің тапсырмасы бойынша зерттеу жүргізеді, ой 
зерделейді, үндестігін тауып түйін жасайды.

Сараптама жасаудың бірінші бөлімі – зерттеу.

 

Идея 

 

Мазмұн 

 

Тақырып 

 
Үндестік 

Түйін 

 

Әдебиет  Тарих  

 

Үндестік  

 
Идея  

 

Әдеби туынды 

 Ортақ тақырып 

 

Әдеби туынды 

 

Ой үндестігі 

Әдеби туынды 

Зерттеу

Оқушылар берілген кесте бойынша зерттеу жұмысын 
екі топ болып  (тапсырманы  жеке, топтық түрде орындауға 
да болады) жүргізеді.

Тарихшылар тобы Әдебиетшілер тобы
Оқушылар  зерттелетін белгілі бір 
тарихи кезеңге сипаттама жасау үшін:
• сол  кезеңнің  қоғамдық сипаты; 
• оқиғалар;   
• белгілі тұлғалар  жайлы 

мәліметтер жинау арқылы зерттеу 
жүргізеді.                                                                                                  

Оқушылар қаламгерлердің әдеби 
мұраларының
• мазмұнына;                                                    
• тақырыбына; 
• идеясына талдау жасайды,  

тарихи  кезеңді суреттейтін 
белгілерін табады. 

Орындалған жұмыс жинақталып, нәтижесінде  зерттеу 
жұмысының мәліметтер  кестесі жасалады.                                                                                                                        

Сараптама жасаудың екінші бөлімі – зерделеу.
Зерделеу

  

Тарихшылар тобы Әдебиетшілер тобы

Оқушылар зерттелетін белгілі 
бір тарихи кезең туралы тарихи 
зерттеулерден, тарихшы 
ғалымдардың еңбектерінен деректер 
жинайды, оларды жүйелеу, саралау 
арқылы  тарихи кезеңнің басты 
оқиғаларының тарихи маңызы мен 
қаламгер  шығармаларының сол кезең 
үшін маңызын  айқындайды.

Оқушылар қаламгердің зерттелетін 
белгілі бір тарихи кезең туралы 
әдеби мұраларына байланысты 
әдебиет тарихы туралы еңбектерден, 
әдебиетші, сыншы ғалымдардың 
зерттеулерінен нақты дәйектер 
жинап, сол шығармалардың қазақ 
әдебиетінің тарихындағы маңызы 
мен тарихи оқиғалардың  мақсаты 
мен үндестігін анықтайды, ақын 
шығармасының  маңызын ашады.

Орындалған жұмыс жүйеленіп, нәтижесінде зерделеу 
жұмысының кестесі жасалады.

Сараптама жасаудың үшінші бөлімі – түйіндеу. 
Бұл тапсырманы екі топ бірлесе орындайды. Әр топ өздері 

 

Көркем туынды сипаты 
Мазмұн. Тақырып. Идея. 

Тарихи кезең сипаты Қоғам. 
Оқиға. Тұлға. 

 

Әдеби дәйектер. 
Әдеби маңызы. 

Тарихи деректер.                  
Тарихи маңызы. 

зерттеп, зерделеп, жүйеге түсіріп саралаған мәліметтеріндегі ой-
пікірлерді қорытындылайды, олардан тұжырым жасайды, соның 
нәтижесінде төмендегідей кесте жасалып, сараптама жұмысы 
аяқталады.
                                       Түйіндеу

 

Сараптама тапсырмаларын  орындау барысында  оқушылар  
белгілі  бір тарихи кезең мен сол кезең туралы әдеби туындыға 
төмендегідей жан-жақты  сараптама жұмыстарын атқарады:

1. Зерттейді:  тарихи кезеңге сипаттама береді;  тарих 
оқулықтарынан тиісті мәліметтер жинайды; әдеби туындының 
мазмұнына талдау жасайды; әдеби туындының тақырыбын 
нақтылайды; әдеби туындының идеясын ашады.

2. Зерделейді: тарихшы  ғалымдардың  пікірлерімен танысады; 
тарихи  кезеңге қатысты  зерттеу еңбектерінен деректер мен 
мәліметтер жинайды; тарихи  кезеңнің ерекшеліктерін ашады; 
қазақ халқы үшін сол кезеңнің тарихи маңызын саралайды; әдеби 
туындының тарихқа қатыстылығын зерттейді; тарихи  кезең 
мен әдеби туынды арасындағы ортақ  белгілерді даралайды, 
саралайды, олардың  тарихи және әдеби маңызын айқындайды; 
әдеби туындыдағы тарихи кезеңге қатысты пікірлерді, деректер 
мен дәйектерді зердесінен өткізіп белгілі бір жүйеге түсіреді. 

3. Түйіндейді: тарихи кезең мен әдеби туындының арасындағы 
өзара байланысты айқындау арқылы  өзіндік пікір қалыптастырады, 
ой қорытындылайды; қорытындылау арқылы тарихи кезең мен 
соған қатысты әдеби туынды туралы белгілі бір тұжырымға келеді; 
ой тұжырымы арқылы негізгі мақсат – әдебиет пен тарихтың өзара 
үндестігі туралы ой түйіндейді.

 

Қорытындылау 

Тұжырымдау 

Үндестік 

Қорытынды  
Бүгінгі жас ұрпаққа өз халқының төл тарихын, халықтың 

сан ғасырлар бойы басынан кешкен сан қилы өмір жолын жан-
жақты білу қазақ халқының перзенті ретінде олардың азаматтық  
парызы болса, сол тарихи кезеңдерді бедерлейтін мәдени мұрасы 
– әдебиетін білу де – сондай парыз. Осы қасиетті парызды оларға 
сезіндіру мен таныту мұғалімнің міндеті екендігі белгілі, өйткені 
оқушы өзінің білім бастауларының негізін мектептен алады. 
Мектепте берілетін білім сапалы, жүйелі болса, жас ұрпақтың 
болашақ келбеті, мақсат-мұраты  айқын болады.

Қазіргі әлемнің түкпір-түкпірінен үздіксіз ағылып келіп 
жатқан ақпараттар легі жаңалыққа құмар, еліктегіш те қызыққыш 
жастардың келешекке деген айқын да батыл қадамдарына нақты 
әсер етеді. Біздің, мұғалімдердің, жас өскіннің бойындағы ерекше 
қабілеті мен дарыны, бейімділігін тура, дұрыс жолға салатын, 
бағыт сілтейтін, олардың туған жер мен елдің ертеңгі арқасүйер 
азаматтары болып қалыптасуына әсер ететін жауапты істің  
безбеніндей таразылай алуға мүмкіндігіміз бар.  Сондықтан біз 
өз мүмкіндігіміз бен оқушы мүмкіндігін дер кезінде ұштастыра 
отырып, ақпараттық ортада олардың қабілеті мен бейімдеріне  
қарай атқаратын жұмыстарын дұрыс ұйымдастыра алуымыз керек. 
Ең бірінші, жас ұрпақ өз елінің азаматы, тек қана азаматы емес, 
жан-жақты дамып, қалыптасып, өзінің болашағын айқындай алуға 
ұмтылған нағыз азамат болуы керек. Мұхтар Шаханов айтқан 
«төрт ананың» төсін тел еміп өскен толыққанды ұрпақ болып 
қалыптасуы үшін  өз халқының өткені мен бүгінгісін біліп қана 
қоймай, оны терең білуге, тарих қойнауынан сыр мен жыр іздеуге, 
оқығаны мен тоқығанын зерделей алатын, зердесіне сіңіре отырып, 
оған сын көзімен қарай алатын, ойын тұжырымдай білетін, өз пікірі 
мен көзқарасы, дүниетанымы  қалыптасқан  ұрпақ – біздің, қазақ 
халқымыздың  болашағының сенімді жалғасы, мемлекетіміздің, 
тәуелсіздігіміздің  тірегі.  

Сараптамалық технологияның мақсаты да осындай ұрпақты 
қалыптастыруға бағытталған. Сараптаманың сипаты, міндеті, 
мақсаты, оқушы мен мұғалімнің нақты міндеттері, орындалатын 
тапсырмалар аясы айқындалып назарларыңызға ұсынылды. Тарих 

парақтарын ақтара отырып, әдеби мұраның өзекті тамырларына 
көз жүгірте отырып, әлі де сараптама жасау түрлерін жетілдіру, 
тақырыптар аясын  кеңейту, тарихи кезең мен әдеби мұра 
бойынша жасалатын кестелерді көбейту,  түрлендіру, дамыту, ойды 
орнықтыру сияқты міндеттерді атқару  –  болашақтың  ісі.  Өзінің 
тарихы мен мәдениетін, ұлттық құндылықтарын  танып-білмей  
нағыз ұлтжанды ұрпақ қалыптаса алмайтынын мойындай отырып,  
«Ел болам десең, бесігіңді түзе» деген Мұхтар Әуезовтің  сөзін 
нысанаға  алғым келеді.  

    

Рауан ӘСЕМОВА,
Астана қаласындағы

№15 мектеп-лицейдің мұғалімі. 

САРАПТАМАЛЫҚ ТЕХНОЛОГИя 
САБАҒЫ

(Қазақ әдебиеті, 10-cынып)

Сабақтың тақырыбы: Махамбет өлеңдеріндегі азаттық пен  
азаматтықтың  асқақ үні.

Сабақтың мақсаты: білімділік – Махамбет өлеңдеріндегі 
атамекенге сүйіспеншілік, халық азаттығы мен тәуелсіздік идея-
сын таныту; дамытушылық – әдебиет пен тарихтың үндестігін 
табуда оқушылардың зерттеушілік  қабілеттерін дамыту; тәрбие-
лік – Махамбет  өлеңдеріндегі  негізгі  идея арқылы оқушылар-
дың бойына отансүйгіштік, азаматтық парызды сезіну қасиет-
терін  сіңіру.

Типі: білімді жүйелеу сабағы. Түрі: сараптама жасау  сабағы. 
Әдіс-тәсілдері: зерттеу, зерделеу, түйіндеу. Көрнекілігі: кестелер, 
сызбалар, слайдтар.

Сабақтың барысы.

Сараптамалық жұмыстардың төмендегі негізгі бөлімдері 
бойынша орындалатын тасырмалар.

Сараптамалық жұмыстардың  І бөлімі – зерттеу.                                           
Тапсырма: Оқушылар Махамбет Өтемісұлы өмір сүрген 

тарихи кезеңге және сол кезеңдегі тарихи оқиғаларға қатысты  
тәуелсіздік пен еркіндік тақырыбын  жырлаған шығармаларға 
сипаттама береді, зерттейді.

Зерттеу
 Тарихи кезең сипаты Көркем туынды сипаты
Қоғам. Оқиға. Тұлға. Мазмұн. Тақырып. Идея.

Топтық жұмыс. Оқушылар  І – «Исатай» тобы  (тарихшылар) 
мен  ІІ – «Махамбет» тобына (әдебиетшілер) бөлінеді. Зерттеу  
бөлімінің тапсырмаларын орындады,  соның нәтижесінде 
төмендегідей кесте жасалды:

Тарихи кезең сипаты.
Қоғам. Оқиға. Тұлға.

ХІХ ғасырдың І жартысындағы қазақ қоғамында іргелі 
өзгерістер өріс алды. Қоқан хандығы 1814-1815 ж. Түркістанды, 
Жетісуды күшпен бағындырды, ХІХ ғасырдың ІІ жартысына 
дейін өз қарамағында ұстады. Жергілікті халықтан алым-
салықтарды шектен тыс жинап, экономикалық  қысымшылық 
көрсетті, тіпті, адамды құл ретінде қанаумен қатар оларды шет 
аймақтарға сатуды да кәсіпке айналдырды. Ашынған елдің Қоқан 
өктемдігіне қарсы батыл наразылықтары қарулы қақтығыстарға 
ұласып отырды. 1821 жылы Оңтүстік өлкесінде  10 мыңдай 
адам қатысқан Тентек Төре бастаған қозғалыс болып өтті. 1840-
1860 жылдар арасында Қордай, Шу, Мерке өңірінде Саурық, 
Сұраншы бастаған Қоқан билігіне қарсы күрес қанат жайды. 
ХІХ ғасырдың І жартысында Ресей отарлау саясатының 
зардаптары күшейе түсті. XІХ ғасырдың алғашқы ширегінен 
бастап Ресей отарлауы мен феодалдық қысымдарға қарсы 
күрестер, қозғалыстар етек алды. 1830 жылдардағы  Исатай-
Махамбет көтерілісі патша үкіметінің отаршылдық саясатына 
қарсы, ел би-сұлтандарының озбырлығына қарсы бағытталды.                                                                         
1837 жылы 15 қарашада Исатай мен Махамбет бастаған қол 
Жасқұстағы Хан ордасын қоршап алды. Тастөбедегі ұрыста 
зеңбіректер қолданған патша әскері Исатай мен Махамбеттің 

қолын қырып салды, айқаста  Исатай қаза тапты. 1840 жылдарда 
Ресей патшалығының отарлау саясатына  қарсы бағытталған  
Кенесары  Қасымұлы бастаған көтеріліс болды, ол бүкіл қазақ 
даласын қамтыды, қазақтың хандық мемлекетін сақтап, дербес, 
тәуелсіз ел болуды мақсат етті.

Көркем туынды сипаты.
Мазмұн. Тақырып. Идея.

Өлеңнің тақырыбы: Халыққа бостандық әперу жолындағы  
азаматтық парыз. Өлеңнің идеясы: Ерлік пен елдікті, қайратты 
ердің  асыл қасиеттерін үлгі ету. «Атадан туған аруақты ер» 
өлеңі. Өлеңнің мазмұны: Азаматтық пен жігіттіктің бір-ақ 
белгісі бар, ол – ел мүддесін ойлау, халық  қамын ойлау екендігі 
туралы ақын ой-пікірлері. Өлеңнің тақырыбы: Ерлік пен ездік, 
қаһармандық, ер мен ел, олардың арақатысы. Өлеңнің идеясы:                                                                                                                                       
Тәуелсіздік аңсаған елді мұратына жеткіу жолындағы бірлік 
пен елдікті,  қайратты ердің  асыл қасиеттерін үлгі ету.                                                                                               

«Баймағамбет сұлтанға айтқаны» өлеңі.                                                                                           
Өлеңнің мазмұны: Өлең 14 бөлімнен тұрады. Өлең мазмұны 

халыққа бостандық алып беру үшін   ақынның алдына қойған 
мақсаттарын білдіреді. Сол мақсатқа  жету жолында  «Екі тарлан 
бөрі» деп атаған көтерілісшілер ұғымындағы Исатай мен өзінің 
қайтпас қайсар ер, жүрек жұтқан батыр бейнесін жасайды. 
Өлеңнің тақырыбы: Еркіндік пен теңдікке жету жолындағы  
өжеттік пен қайсарлықтың рәмізі – тарлан бөрінің қасиеттері. 
Өлеңнің идеясы: Елінің еркіндігі мен азаттығын аңсаған, елінің 
сол арманына жеткізу үшін күрескен, биік мақсатынан, ұлы 
арманынан айнымаған  нағыз ерлердің  ерлігін үлгі ету.

Сараптамалық жұмыстардың  ІІ бөлімі – зерделеу.
Зерделеу

Саралау
Тарихи деректер. Әдеби дәйектер.
Тарихи маңызы. Әдеби маңызы.

Тапсырма. Оқушылар Махамбет шығармаларындағы  
тәуелсіздік пен еркіндік туралы айтылған пікірлер,  деректер мен 
дәйектерді топтастырып, саралап, тарихи, әдеби маңызын анық- 
тайды.                                                                          

Топтық жұмыс. «Исатай» (тарихшылар),  «Махамбет» 
(әдебиетшілер)  топтары  Зерделеу  бөлімінің өздеріне арнайы 
берілген тапсырмаларын орындап,  сараптама жұмыстарының  
нәтижесін бірлесе пайдалана отырып, төмендегідей  кестені 
толтырды:

Зерделеу.
Тарихи деректер.

ХІХ ғасырдың  І жартысында  қазақ қоғамында,  бір жағынан, 
Қоқан хандығының, екінші жағынан, Ресей патшалығының  отарлау 
саясаты өріс алды.  ХІХ ғасырдың басында патша  үкіметі қазақ 
елін басқарудың жаңа жүйесін қалыптастырып, қазақ елі өзін-өзі 
басқару құқығынан айырылып, аға сұлтандық әкімшілік-басқару 
тәртібін орнату жобасын  жүзеге асыра бастады. Қазақ даласында 
капиталистік  элементтер бой көрсете бастады. Жаңа қоғамдық 
қатынастар халыққа жайлы болмады, тұрмысы күннен-күнге 
нашарлай бастады, әсіресе, халықты  есепсіз салық титықтатты.                                                                                                                                     
1836-1838 ж. Бөкей ордасында болған көтерілістің қозғаушы 
күші  шаруалар болды. 1837 жылы 15 қазанда Исатай мен 
Махамбет бастаған қол Теректіқұмда Балқы бидің ауылын  шапты.  
Исатай көтерілісін тездетіп басуға Кенесары қозғалысының 
Кіші жүзді шарпуы әсер етті. 1837 жылы хан сарайын 2 мың 
көтерілісші қоршап алды. 1837 ж. 15 қарашада Тастөбе деген 
жерде Исатайдың подполковник Гекке мен Жәңгірдің біріккен 
әскерімен шайқасы болды. Орынбор генерал-губернаторының 
көрсетуі бойынша Исатай сотқа тартылды. Подполковник 
Гекке 1836-1838 ж. көтеріліс бойынша сот ісін басқарды. 
1846 жылы патшаны қолдаушылардың ұйымдастыруымен  
Махамбет Өтемісұлы өлтірілді. (Қазақстан тарихы пәнінен 
тестілер жинағы (Оқу-әдістемелік құрал. Семей, 2009, 48-бет)                                                                                                                                          
Көтерілістің ең кемеліне жеткен шағы – 1837 жылғы қазан 
айының аяғында Исатай сарбаздарының екі мың қолмен Хан 
Ордасын қамауы. Исатай осы жерде, Махамбет айтқандай, 
«құрулы жатқан жебеге құрсағынан шалдырды». Батыр әлі 
де болса ханмен келісімге келмек пиғылда еді: Қарауылқожаны 
орынынан түсіріп, хан өзі Ордада әділ тәртіп орнатады деген 
сенімде еді. Халықтың бар мұңы мен шерін, арманы мен үмітін 



141

көкірегінде қорытқан Исатайдың бұл сенімі ақталмады, олай 
болуы тарихи-объективтік тұрғыдан мүмкін де емес-ті. Арада бір-
екі жұма өткеннен кейін Тастөбедегі ұрыста артиллерия қолданған 
патша әскері Исатай мен Махамбеттің қолын қырып салды, екі 
батыр қырық шақты жолдасымен Жайықтың бергі бетіне өтіп 
кетуге мәжбүр болды. Ақыры келесі жылы жазда Ақбұлақ суының 
бойында тағы да патша әскерімен айқаста Исатай қаза тапты 
да, одан сегіз жыл өткенде Махамбетті Баймағамбет сұлтанның 
жалдамалылары айуандықпен өлтірді. («Дауылпаз ақын», 
Берқайыр Аманшин, жазушы).

Әдеби дәйектер
Қалың бұқара көңіліндегі мұң мен нала, ыза мен кек, арман 

мен мұрат көркем сөз арқылы мейлінше кең өріс  тапқан еді. 
ХІХ ғасырда жасаған талантты ақындардың тұтас бір тобы ел 
тілегінің жоқшысы, күрес күндерінің ұраншысы, күрделі, 
қайшылықты заман шежірешісі болды. Бұл ретте жауынгер ақын 
Махамбет есімін алдымен атауға болады.  ... Ішкі Орда ханы 
Жәңгір оның ақылын да, дарыны мен білімін де қапысыз бағалады, 
сарайға жақын ұстады, тіпті, өзінің мұрагеріне ұстаз-аталық етіп 
алды. Алайда Махамбет өзінің басының ғана күйін шерткен 
адам емес-ті. Туған жұртының қасірет-мұңын, ой-арманын 
кеудесіне түйген ақын отты да өршіл жырларымен тек батыс аймақ 
қана емес, бүкіл қазақ бұқарасының тілек-мүддесін жыр етеді, 
патша қысымын, хан тәртібін әшкерелейді, халықты қарулы 
күреске үндейді. Жайықтың екі бетін бірдей шарпыған көтеріліс 
кезінде ақындық алымын да, ерлік қажырын да ұлы арман жолына 
қалтқысыз жұмсайды. Жауынгер серігі – ел ағасы Исатай қаза 
тауып, көтеріліс қанға боялған күндерде жүрегі кілкімеген, 
жігері мұқалмаған, қайта серпілер, қапысыз соғар күнді аңсаған 
Махамбет өзінің өмірлік мұратын туған халқының тағдырынан 
бөлек алып қарамапты. (Мұхтар Мағауин, «Ғасырлар пернесі» 
(Әдеби зерттеулер). А., «Жазушы», 1991, 243-бет).

Сол біртуар Махамбеттің қайда салсақ та саф алтындай 
жарқылдап, ақ алмастай қиып түсіп, шыны майдай шыжғырынды 
шындықпен көкірегіңді өртеп түсер құдіреті неде? Батыр болса 
кез келген тымақты шоқпар ұстаған сотқар заманда екіленген 

есер болмай, еңіреген ер болуының, ақын болса – бардың 
алдында байпақтап, жоқтың алдында шайқақтап шыға келер өзге 
әріптестеріндей мақтаушы болмай, жоқтаушы болуының сыры 
неде? 

Міне, гәп қайда жатыр? Махамбеттің Махамбет болуының 
себебі де осында ғой... ақын Махамбеттің ащы айғайы әлі күнге 
дейін құлағыңда саңқылдап, батыр Махамбеттің тап көз алдыңда 
көлбеңдей шауып бара жатқандай әлі күнге дейін делебеңді  
қоздыруының себебі де, міне, осында, Махамбеттің кімнің сөзін 
сөйлеп, кімнің сойылын соға білгенінде ғой. 

Істе де, сөзде де шынайылық тек шындықтан туады. Махамбет 
те өзінің батырлығын, ең алдымен, өз дәуірінің шындығына 
тура қарауға арнады да, өз ақындығын сол көзі көріп, көңіліне 
түйген шындықты еш қалтқысыз, еш бұлтақсыз  айта білуге 
жұмсады. Сөйтіп, мезгілмен бірге өлетін өтіріктің сөзін сөйлемей, 
халықпен бірге қимылдап, тарихты жасайтын ақиқаттың сөзін 
сөйледі. Сондықтан да Махамбет халықпен бірге жасап, бірге 
жаңғырып келеді. Махамбеттің Махамбеттігі де – сол шындық 
қуғандығында. Ол сөйлеген сөз бен ол істеген істің тарихи 
өміршең боп келетіндігі де – осыдан. («Шашақты найза, шалқар 
күй», Әбіш Кекілбаев, халық жазушысы).

Тарихи маңызы
Кез келген тарихи, яки болмаса, шығармашылық тұлға тек өз 

халқының інжу-маржаны ғана емес, жалпы адамзаттық бастау 
ретінде «әлем азаматы» санатында болып, әр кезеңдегі әр алуан 
халықтың мәдениетін тоғыстыратын буын болатыны хақ. Міне, осы 
пікірге әлемдік қауымдастық ЮНЕСКО шеңберінде 200 жылдығы 
тойланып отырған дара тұлға, қазақтың ұлы ақыны, бостандық пен 
еркіндік үшін күрескен Махамбет Өтемісұлы да тұтастай жатады. 
(«Махамбеттің  жыр-жебесі»,  Иманғали Тасмағамбетов, қоғам 
қайраткері).

Көшпелiлер болмысындағы кезеңдiк мәнi бар iрi құбылыстар 
әсте өз  төңiрегiмен ғана шектелмейдi, әсте өз уақытының аясында 
тани қоюға көнбейдi. Ондай құбылыстардың тамыры ғасырларды 
көктей өтiп, тұтас дәуiрлiк үрдiстермен астасып жатады. Мұның 
жарқын айғағы – Өтемiсұлы Махамбеттiң  (1803-1846) өмiрi, оның 

тал бойы мен тағдырында тұтас дәуiр болмысының көрiнiс табуы. 
(«Дәуiр  толғағының  тұлғасы»,  Ақселеу  Сейдiмбек, филология 
ғылымының докторы).

Қай елде, қай халықта да дана тұлғалар, данышпан 
қайраткерлер тарих ағымының биік жалында, халық тағдырының 
терең шайқалыс шақтарында дүниеге келетіні белгілі. Қолбасшы 
батыр, қаһарман ақын Махамбетті тудырған ондай кезеңді шақ 
– патша отаршылдығы мен хан өкіметінің езгісі мен қысымына 
қарсы бұрынғы Ішкі Орда шаруаларының 1836-1837 жылдардағы 
көтерілісі. Махамбет – сол қозғалыстың ұйымдастырушы, 
басқарушы көсемдерінің бірі, жалынды үгітшісі, жауынгер 
жыршысы. («Дауылпаз ақын», Берқайыр Аманшин, жазушы).

«Батыр болмақ адамды» деп  Махамбет өзі айтқандай, 
аламанды артыңа ертер ер болу да, қарындас халқың ауызыңа қарар 
ақын болу да, заманыңның батпан жүгін қара нардай қайыспай 
көтерер ұлы болу – ең алдымен, сол ел қамына, оның болашағына 
теңселе тебіренген терең ойлы азамат болу екен. 

Дүниеде Махамбеттей адамдардың болғаны өзіңнің адам 
деген нәсілдің төлі екендігіңнің заңды мақтанышын туғызады. 
Дүниеде Махамбеттей адамдардың ғұмыры топырақ 
жалаған жауынқұрттай жер бауырлаған жебір пенделік пен 
сұңқардай саңқылдаған асқар азаматтықтың арасындағы шырқау 
айырмашылықты айқындай түседі. Ал енді Махамбеттей асыл 
азамат қанын қиған халықтан туып, Махамбеттей адам құдіреттер 
аңсаған армандар мен мұраттарға өзіңнің де мүдделігіңді сезіну 
- өз алдына ғанибет, өз алдына сүйініш. («Махамбеттің  жыр- 
жебесі»,  Иманғали Тасмағамбетов, қоғам қайраткері).

1836-1837 жылдардағы көтеріліс халқымыздың санғасырлық 
тарихының ең жарқын беттерінен саналады. Елдің жадында 
Исатай-Махамбет көтерілісі деген атпен белгілі бұл көтеріліс ел 
шегіндегі, халықтың өз ішіндегі одан бұрынғы да, одан кейінгі де 
талай қозғалыстар қатарында еңбекші халық мүддесін көздеген 
таптық сипатының айқындығымен ерекше тұр... («Дауылпаз 
ақын», Берқайыр Аманшин, жазушы).

                                                                            (Жалғасы бар).

